
Note kõn history ak men ko raar waļọk: Eļap wõt an jepta in pedped ioon 
Department eo an Education “Rule 21, Ikijjeen Kauwe Rijikuuļ” [Eff 3/28/64; 
am 11/29/73; am 5/01/76; R 9/1/82); “Rule 3, Ikijjien Interview Ippãn Bwilijmããn 
im Jibwe im Bõk Rijikuuļl ñan Kalbuuj Ilo Awa in Jikuuļ ko” [Eff 9/23/63; am 
6/20/77; R 9/1/82]; “Rule 24, Ikijjeen an Rijikuuļ Kõbaatat ilo Meļan ko an 
Jikuuļ ko” [Eff 3/28/64; R 9/1/82]. 
 
 

SUBCHAPTER 1 
 

NAAN IN KÕMLÕT KO IKIJJEEN AOLEP EOON KO 
 

§8-19-1 Tõmak im ļõmṇak ko kõn meļeļein mour. (a) Eṃõj an Hawaii 
ejaake im ej rejetake juon system ak wãween kilen katakin ilo jikuuļ ko an kien ilo 
aolepen state eo. An wõr kakien bwe aolep ajri rej aikuj jikuuļ ej kõṃṃan im lale 
bwe juon rijikuuļ en maroñ jikuuļ im bõk jeļãļọkjeṇ. Kobaļọk ippãn katak ko ilo 
jikuuļ ilo iiõ in jikuuļ eo, department eo ej leļọk ñan rijikuuļ ro bar juon iial im iien 
ñan aer bar bõk kein katak ko jet ñan kaļaplok jeļãļọkjeṇ im jerbal in jipañ ko an 
jikuuļ ikijjeen aer pãd ilo bũrookraaṃ in summer jikuuļ ko me ej an juon make 
pepe ñe ekõṇaan pãd ie. Department eo ej jõke bwe enaaj kõṃṃane men kein: 

(1) Leļọk ñan rijikuuļ ro kein katak im jikin katak ko reṃṃan tata ñan katak; 
(2) Kããlõt rikaki ro rekkar ñan katakin rijikuuļ ro; im 
(3) Bũrookraaṃ ko jet renaaj jipañ rijikuuļ ro wõnṃaanļọk im lo tõprak 

ilo aer jikuuļ. 

Ilo 1996, eo department eo eaar jinoe juon wãween ñan kõkṃanṃanļọk jerbal ko 
an etan Comprehensive Student Support System (CSSS), eo im ej kobaik aolep 
menin ekkatak ko ilo juon, ikijjeen wãween an armej ippãn doon ilo jukjukunpãd 
ko, eñjake im ļõmṇak, im jipañ ko im jerbal in jipañ ko ikijjeen men ko ipelaakid im 
leļọk ñan aolep rijikuuļ ro ñan jipañ er kowõnṃaanļọk aer ekkatak im tõpar joñak 
ko reutiej ilo kilen ekkatak. CSSS ej juon jukjukunpãd in ro rej kea im jipañ doon 
ikõtaan rijikuuļ ro, rikaki ro, baaṃle ko, im opiij ko rej jerbal ippãn doon ñan 
loloorjake jerbal in jipañ ko rekkar ñan aolep rijikuuļ ro ilo iien ko rej aikuji. 
Mejãnkajjik eo an school system in ej ñan leļọk katak ko ilo wãween eo 
ejokwane, ilo kea, kõkkajiriri ilo iakwe, im kilen katakin ko rej ilo laajrak im 
wãween ko reṃṃan ñan ekkatak. 

(b) Ej an aolep rijikuuļ ro eddo eo ñan kwaļọk aer kautiej, bõk eddo, ilo 
ejjeļọk kalijekļọk, jokwane im en eṃṃan mwilier ilo iial in itoitak ko an department 
eo, ak ilo makũtkũt ko department eo ej bõk eddoier ilo iṃõn jikuuļ ko im ilikin 
iṃõn jikuuļ ko. Department eo ej rejetake men in ikijjeen an kar kajutak juon 
wãween eo me ej eṃṃakũt im kõṃṃan jerbal ko ñan leļọk katakin im kauwe ñan 
aolepen jikuuļ ko. 

(c) Ijoke, eļaññe mantin rijikuuļ eo erube policy ko, ruul ko, ak kien ko 
an department eo eṃõj kar karõki, kien ko an state ak an local, department eo 
emaroñ kõṃṃan jabdewõt eṃṃakũt ko rekkar ñan kauwe ekkar ñan jepta in. 
Unin kauwe eo jikuuļ eo ej kõṃṃane ej ñan: 

(1) Juurake im kõṃṃan bwe mejatoto in jikin jikuuļ im ekkatak eo en 
jokwane wõt im ineeṃṃan; 

(2) Katakin im kwaļọk kõn mwil ko rekkar me ewõr tokjãer ñan kilen 

katakin ko im ñan an juon make eddõk im rũttoļọk; 
(3) Kabbweer rijikuuļ ro jãn aer kõṃṃani jet men ko rej kọkkure 

wũnleplep in jikuuļ im bõk jeļãļọkjeṇ ak rej jet menin kọkkure juon 
make, kõjerataik juon make ak kwaļọk jab kea kõn armej ro jet; 

(4) Kõṃṃan bwe rijikuuļ ro ren kwaļọk mwil ko rekkar aolep iien ñan lale 
bwe aolep makũtkũt in ekkatak ko im eddo ko ren jab bõjrak; im 

(5) Kabõjrak jabdewõt kalijekļọk (ekoba kalijekļọk ko rejumae kakien ko), 
kabṇõṇõ ak kakitõtõ (ekoba kabṇõṇõ ak kakitõtõ ko ñan booje juon in 
babu ippãn ak kõṃṃan ṃanit ettoon im kwaļọk naan im kõl ettoon), 
ak kamõrõ ak kaamijake juon rijikuuļ pedped ioon kakien eo ej 
kõjparok kumi in armej ro jãn an waļọk kalijekļọk ṇae er. 

(d) Juon rijerbal in jikuuļ eo ej kõṃṃane ak bõk kuṇaan ilo juon 
bũrookraaṃ an jikuuļ, makũtkũt, ak juon iien department eo ej bõk eddoin ak eaar 
komãlimi, ak kar hire e bwe en kõṃṃane juon jerbal in katakin, ejiṃwe im ekkar 
an kõtmãne bwe enaaj ejjeļọk menin kabañbañ im kaamijak ikijjeen poktak ko ak 
wãween ko relãj im menin kọkkure ko, ak aolep men kein, rijikuuļ ro renaaj 
kõṃṃani ñane. 

(e) Koba ippãan kilen kauwe eo leļọke im kar kõṃṃane ekkar ñan jepta 
in, naaj aikuj kõrọọlļọk im kõļļãiki oṇãn jorrããn ko kar kõṃṃani ñan men ko 
ṃweien kien ak ikijjeen likjab im jab kõjparok ekkar ñan naan in kõmlõt ko ilo 
jepta in. Unin kõrọọlļọk im kõļļãiki oṇãn jorrããn ko kar kõṃṃani ñan men ko 
ṃweien kien ej ñan kabbweer ṃanit rot in ej kọkkure ak kattoon men ko ṃweien 
kien ak ṃweien bar juon ak likjab im jab kõjparok im ñan lale bwe en bar rọọlļọk 
oṇãn ko kar kõļļãiki ñan jorrããn ko kar kõṃṃani ñan men ko mwien kien im kõn 
likjab in jab kõjparok. 

(f) Ewõr iien ko enaaj men in aikuj bwe bwilijmããṇ ro ren kõṃṃan 
interview ippãn rijikuuļ ro ak bõk er ñan kalbuuj. Jepta in ej barãinwõt kein 
kõjparoke jiṃwe im maroñ ko im ñan eṃṃan eo an rijikuuļ ro rej pãd ilo jikuuļ, 
ñan boro-kuk ippãn bwilijmããṇ ro ilo aer kõṃṃani jerbal ko aer, ñan dãpij wõt 
mejatoto eo an jikin jikuuļ, eo im ej ñan kameejlok im kalikkar eddo ko an rijerbal 
ro an jikuuļ. [Eff 9/1/82; am 5/23/86; am im comp 7/19/93; am im comp 5/19/97; 
comp 2/22/01; am im comp 9/10/09; am im comp NOV 17 2019] (Auth: HRS 
§302A-1112) (Imp: Hawaii Const. Art. X, §3; HRS §§302A-1101, 302A-1112) 

§8-19-2 Meļeļein naan ko. Ãinwõt aer jerbal ilo jepta in: 
“Naan eo ej kõmetak ak kọkkure” meļeļein naan ko rej waļọk jãn men ko 

jej ba ilo ad kõjerbal naan ko ilo juon wãween ejekkar im emaroñ koba im ejjab 
men kein wõt kanejnej, kũri juon kõn jet kain eat ak eat nana, ak naan ko rettoon. 

“Kõjorrããn ak kõmetak ãnbwinnin bar juon (assault)” meļeļein ñe juon eaar 
pepe bwe enaaj kõṃṃane, ilo an jeļã, jeļmãne, ak ilo an kããlõt im jãn kõṇaan eo 
an kõṃṃan jorrããn eļap ñan ãnbwinnin bar juon armej kõn kein kọkkure ak 
ṃanṃan ak ilo an ejjeļọk kein kọkkure ak ṃanṃan ko rekauwõtata. 

“Kamõrõ ak kaamijake (bully)” meļeļein jabdewõt jeje, ilo naan, pija, ak 
men ko kõṃṃani kõn pein ak ãnbwinnin me ej kõmetak, kõjorrããn, kajookok ak 
kaamijake juon rijikuuļ, ekoba ro rej pãd iuṃwin kõjparok an kakien jãn an waļọk 
kalijekļọk ṇae er, me ebwe an ļap im nana, killiddãp, ak eṃõñãñe ñan joñan en 
etal im kõṃṃan bwe jikin jikuuļ im bõk jeļãļọkjeṇ eo en juon jikin ekaamijak, jej 
lõļñọñ in etal ñane, ak ewõr mejatoto in an wõr kein kọkkure ilo jikin jikuuļ eo. 

“Kọọt” meļeļein deloñe ak pãdwõt ilo an ejjeļọk mãlim jãn jikuuļ ilo juon eṃ 
me ej an department eo ak department eo ej kõjerbale ilo an kar peke in 

kõṃṃane juon jorrããn in rube kien ṇae juon armej, ak ṇae men ko ṃweien jikuuļ 
ak men ko jet rej pãd ilo jikuuļ eo. 

“Child Welfare Services” meļeļein Jikin Leļọk Jerbal in Jipañ ko an Ajri eo 
ej an State eo an Hawaii Department eo an Human Services. 

“Civil Rights Compliance Branch” meļeļein ra eo ej pãd ilowaan department 
eo im ej an eddo etale ak monitor im/ak kõṃṃan jerbal in etale im kappok meļeļe 
ko ikijjen kalijekļọk, kabṇõṇõ ak kakitõtõ (ekoba kabṇõṇõ ak kakitõtõ ko ñan booje 
juon in babu ippãn ak kõṃṃan ṃanit ettoon im kwaļọk naan im kõl ettoon), im/ak 
abṇõṇõ ko kõn kamõrõ ak kaamijak ãinwõt an jepta in kõmeļeļeiki. 

“Cut kilaaj” meļeļein ñe juon rijikuuļ ej jako jãn kilaaj ilo an ejjeļọk mãlim. 
“Superintendent eo an jikuuļ ko (complex area superintendent)” meļeļein 

rijerbal eo ej an eddo ak chief administrative opiija eo ñan jikuuļ ko ej bõk eddoier 
im aolepen melan im iṃõn jikuuļ ko ilo area ko an jikuuļ. 

“Ṃweiuk ak men ko emo kõṃṃani ak wõr ippãn armej (contraband)” 
meļeļein juon ṃweiuk ak ṃweien armej, ijellokun men ko emo iuṃwin kien ñan 
kõṃṃani ak emo an wõr an juon, eo im, ãinwõt an komeļeļeiki ilo ruul ko an jikuuļ, 
emo an wõr ak bõktok ñan iṃõn jikuuļ ko ãinwõt ke ilo iien ko moktaļọk eaar tõlļọk 
ñan an kọkkure ãnbwinnin juon ak kabõjrak jikuuļ im jerbal ko an jikuuļ. 

“Uno ko rekajoor ak kein kõṃṃan uno ko rekajoor me kien ej control 
kõjerbali (controlled substance)” meļeļein uno ko rekajoor ak drug ãinwõt an 
kwaļọk meļeļein ilo paat I ñan V ilo jepta 329, Hawaii Revised Statutes. 

“Kajiṃwe im kweiļọk ippãn rijikuuļ” meļeļein juon rijikuuļ ej etal im kweiļọk 
ippãn juon administrator, rikaki eo (ro) an, im/ak jinen ak jemãn im ej bõk naan in 
kõmeļeļe ko kõn kilen kwaļọk ṃanit ko rekkar. 

“Kõmakũti ilo iien eo wõt ilo iien idiñ” meļeļein joļọke ilo iien eo wõt juon 
rijikuuļ jãn jikuuļ ilo juon iien idiñ, kõnke ṃwilin rijikuuļ eo ej lukkuun kalikkar bwe, 
ewõr menin kauwõtata ej pojak in waļọk im ekọkkure jokwane eo an make ak an 
ro jet, ak rijikuuļ eo elukkuun tar jãn joñan an nana tammin im kọkkure aenõṃṃan 
im kõṃṃan bwe en aikuj joļọke rijikuuļ eo ilo iien eo emõkajtata ñan dãpij wõt 
jiṃwe im maroñ eo an rijikuuļ ro ñan jipadõk jeļãļọkjeṇ ilo ejjeļọk men in kabañ er. 

“Kamõrõ ak kaamijak ilo kein jerbal ko rej le computer (cyberbullying)” 
meļeļein men ko kõṃṃani im jilkinļọk ilo kein jerbal ko rej le computer ak 
electronic, ekoba im ejjab men kein wõt jilkinļọk ilo Internet, cell phone, ak men 
ko jet jej jibwi im kõjerbali me rej le computer ak wireless im juon rijikuuļ eaar jino 
jilkinļọk ñan bar juon rijikuuļ ak rijerbal in department eo me ekõmetak, kõjorrããn, 
kajook, ak kamijak rijikuuļ eo ak rijerbal eo; im ebwe an ļap an nana, killiddãp ak 
eṃõñãñe, ñan joñan en etal im kõṃṃan bwe jikin jikuuļ im bõk jeļãļọkjeṇ eo en 
juon jikin ekaamijak, jelõļñọñ in etal ñane, ak juon jikin ewõr kọkkure ie. Kamõrõ 
ak kaamijak ilo kein jerbal ko rej le computer (cyberbullying) emaroñ waļọk: 

(1) Ilo campus, ak ijoko jet an department eo, ilo iial in itoitak ko an 
department eo, ak ilo iien makũtkũt ak juon iien eļap department eo 
ej bõk eddoin ilo ak ilikin iṃõn jikuuļ; 

(2) Ilo jikin kọkoṇ meļeļe ko ak computer ko an department eo ilo an 
ejjeļọk naan in kõmãlim jãn department eo; ak 

(3) Ilo computer network eo ej pãd ilikin campus eo, eļaññe ṃanit eo 
ejelõt aolepen jikin jikuuļ ko. 

Barãinwõt, kamõrõ ak kaamijak ilo kein jerbal ko rej le computer (cyberbully) 
emaroñ bar pedped ioon ñe armej eo ej mõttan ro kõjparok er jãn an wõr 
kalijekļọk ṇae er, ekoba im ejjab men kein wõt, armej in ia, kõlar in kilin, kabuñ, 

kõrã ak eṃṃaan, eñjaak eo an ñe e eṃṃaan ke ak e kõrã, eṃṃaan ke ak kõrã 
ekkar ñan ļõmṇak an armej ak ṃanit, wãween an kwaļọk ak ba ñe e kõrã ak e 
eṃṃaan, dettan, aelõñ eo an, rũtto ro an, ñe ewõr an utaṃwe ak ṃõjṇo in 
ãnbwin ak kõļmãnļọkjeṇ, paotokin im kadkadin, im joñan kilaan ippãn armej ro im 
jukjukunpãd eo. 

“Men ko rekauwõtata, ak ‘kein kọkkure’” meļeļein jabdewõt kein rubrub, 
kein jerbal, men eo kobwebwein, ak chemical, meñe emour ak ejjab mour, eo im 
ilo wãween kõjerbale ak ļõmṇak in kõjerbale jejeļã bwe emaroñ kõṃṃan bwe en 
wõr ej mej ak jorrããn ãnbwinnin. Waanjoñak ko kõn kain men rot kein ekoba im 
ejjab men kein wõt bakbõk ko, paip ko kõṃṃani ñan kein baaṃ, kabbokbok, 
pepper spray, mace, kein karate ãinwõt alal im kein kadkad ko annañin iju; im 
men ko jet ãinwõt paip ko, alal ko ak botta in iakiu ko ñan dõñõt armej kake im 
kõṃṃan jorrããn ak kaamijake in kõjorrããn ãnbwinnin. 

“Kein ire ak ṃanṃan ko rekauwõtata” meļeļein juon kein jerbal me kar 
kõṃṃane ñan juon wõt wũn eo im ej ñan kõṃṃan jorrããn ñan ãnbwinnin juon 
ak bõk mour eo an. Waanjoñak ko kõn kain kein jerbal rot in ekoba im ejjab men 
kein wõt jãje dirk, bakbõk dagger, bakbõk butterfly, bakbõk switchblade, 
blackjack, joot in bu slug shot, billy, metal knuckle, ak kein ire ak ṃanṃan ko jet 
me remaroñ kõṃṃan jorrããn ñan ãnbwin ak bõk mour eo an juon. 

“Department” meļeļein department eo an education ak jikin jeļãļọkjeṇ. 
“Detention” meļeļein dãpiji rijikuuļ eo bwe en pãd wõt ilo campus eo an 

jikuuļ ilo awa ko ejjab awa in jikuuļ ñan kõṃṃan bwe rijikjuul eo en aikuj kõṃṃani 
katak ko an ilo kilaaj ko an ak jerbal ko jet rijerbal ro an jikuuļ renaaj leļọk bwe en 
kõṃṃani ãinwõt juon kein kauweiki kõn an nana ṃwilin. 

“Kauweiki ikijjeen kõmakũti ak transfer’’ meļeļein kõmakũti rijikuuļ eo jãn 
jikuuļ eo ej jikuuļ ie kõn an kar rube section 8-19-6. Kauweiki ikijjeen kõmakũti ak 
transfer ejjab koba case ko ikijjeen kajejtokjãn mãlim eo kar kadeloñe rijikuuļ eo 
ilo jikuuļ eo ejjab an ekkar ñan atreej in ṃweo iṃõn iuṃwin jepta 13 in taitõl 8 
ikijjeen wãween ko rewaļọk me unin kar kõtlok an jikuuļ ilo jikuuļ eo ejjab an 
ekkar ñan atreej in ṃweo iṃõn enaaj ejjeļọk kũtien kiõ. 

“Kalijekļọk” meļeļein jab kobaiki bwe en bõk kuṇaan ilo ak jab kõtļọk an 
bõk jipañ ko jãn opiij eo eļap an department eo ilo bũrokraaṃ in jikuuļ ko an im 
makũtkũt ko, ak ñe ejjab eoktak kilen kõṃṃan ñan juon rijikuuļ kõnke ej mõttan 
ro kakien ej kõjparok er jãn an waļọk kalijekļọk ṇae. 

“Baer ak joloke” meļeļein kõmakũti im joļọke juon rijikuuļ jãn jikuuļ ko an 
kien ilo Hawaii ñan Aolepen iiõ in jikuuļ eo ak ñan juon tõre en jab dikļọk jãn juon 
iiõ ikijjeen rube ruul ak kien ko ikijjen bu. 

“Jabdewõt ṃanit ko im rõḷõke kien im kọkkure aenõṃṃan im jokwane eo 
an armej” meļeļein ṃanit ko ak makũtkũt ko ioon campus ak ijoko jet an 
department eo, ilo iial in itoitak ko an department eo, ak ilo juon iien makũtkũt ak 
juon iien eļap department eo ej bõk eddoin ilo ak ilikin iṃõn jikuuļ ko: 

(1) Ire ak kaamijake ro jet, ak elãj ak ej uwõjak im nana tammin ãinwõt 
bũroñ ak lamõj, ak men kein jimor; 

(2) Kõṃṃani ainikien ko rejekkar ñan kõṃṃan aploñloñ ilo iien jikuuļ im 
jerbal ko an jikuuļ; 

(3) Kwaļọk jabdewõt naan ko redo, kõṃṃane pein, wãween ko jet 
kwaļọki kõn ãnbwinnin, ak kwaļọk naan eo ej kõmetak ak kọkkure ñan 
jabdewõt armej ro rej pãd ijo, eo im ejjeļọk pere ke enaaj kaal an wõr 
menin kọkkure; 

(4) Kõṃṃan wãween ko rekauwõtata ak wãween ko renana im ettoon ñan 
armej ikijjeen jabdewõt men ko ej kõṃṃani me eban kõṃṃani iuṃwin 
jabdewõt license ak permit ko rej komãlimi kõṃṃane juon men; 

(5) Kõṃṃan kaburbur ak kabañbañ ñan jabdewõt armej ilo jikuuļ ko an 
kien ñan uññar ak kajjitõk jipañ ñan rijeramõl ro ak jipañ ko jet; ak 

(6) Kepaak ãnbwinnin ro jet ilo wãween ko rejekkar ekoba im ejjab men 
kein wõt an armej errã in babu ippãn doon ak kõṃṃan ṃanit ettoon 
ak aer errã in jibwe ãnbwinnin doon, ak men kein jimor. 

“Men ko kõbwebweien uno ko rekajoor ak drug (drug paraphernalia)” 
meļeļein jabdewõt kein jerbal ko, men ko rej waļọk jãni, ak jabdewõt kain men ko 
rej itok ippãer tok, ak kobain aolep men kein me rej kõjerbali, kar ļõmṇak in 
kõjerbali, ak kõṃṃani ñan kõjerbali, ñan ekkat, madmõdi, kõṃṃan, kọkoṇi, eati, 
ṇooji, wãiki, kañi, kõbotuut, ak wãween ko jet ñan kadeloñi uno ko rekajoor im 
men ko jet ãinļọkwõt im kien ej control kõjerbali na ilowaan ãnbwinnin erube naan 
in kõmlõt ko ilo jepta in. Ekoba, im ejjab men kein wõt: 

(1) Aolep men ko eṃõj kõpooji ilo set (kits), men ko kõjerbali kõn peid ak 
device ko, kein jerbal, kein jerbal ko ñan kõjjennoļọk men ko jãn doon, 
bọun ko, blender ko, bowl ko, nine ko, jibuun ko, uno ko rowaitoktok, 
bujeeñ ko, kilin leta, men ko jet kõjerbali, ļõmṇak in kõjerbali, 
kõṃṃani ñan kõjerbali im kopooji, jerbali, iiõki ak kãreiki, kọkoṇi, ak 
ṇooji uno ko rekajoor ak men ko kien ej control e kõjerbali; 

(2) Wã ko kõjerbali ñan wãiki ãnbwinnid, nitõļ ko, im men ko jet 
kõjerbali, ļõmṇak in kõjerbali, ak kar kõṃṃani ñan kõjerbali ñan 
wãiki uno ko rekajoor ak men ko kien ej control kojerblai ñan 
ilowaan ãnbwinnin armej; 

(3) Men ko kõjerbali, ļõmṇak in kar kõjerbali, ak kar kõṃṃani ñan 
kõjerbali ñan kañi, kõbotuut, ak ñe ejjab kadeloñ marijuana, cocaine, 
hashish, ak hashish oil, ak men ko jet mõttan methamphetamine, ak 
anabolic steroid ko ñan ilowaan ãnbwinnin armej, ãinwõt kain en an: 
(A) Aen ak matõl, alal, kilaaj bato, acrylic, deka, põd ak plastic, ak 

paip ko kõṃṃan jãn ceramic, paip in dãn, kõbatat im kein pinej 
bọtid ak mask ko, kein dãpij men ko relukkuun dik ak roach clip 
ko; meļeļein jabdewõt men ko kõjerbali ñan dãpij men ko eṃõj 
tili ãinwõt jikka marijuana ko, me relukkuun dik ak lukkuun kadu 
ñan ad jibwi kõn peid; 

(B) Jibuun in cocaine ko relukkuun dik, im kein kõjerbal cocaine ko 
etaer vial ko, bong ko, ice paip ko, ak chiller ko; im 

(C) Jabdewõt im aolep men ko kõbwebweien uno ko rekajoor ak 
drug ko ãinwõt kar komeļeļeiki im kwaļọk meļeļeier ekkar ñan 
section 329-1, Hawaii Revised Statutes ak Kakien ko an Hawaii. 

“Rijerbal in Education ak Jikin Jeļãļọkjeṇ’’ meļeļein jabdewõt rijerbal in opiij 
ak administrator, specialist, counselor, rikaki, ak rijerbal in department eo, ak juon 
armej ej volunteer ilo juon bũrookraaṃ an jikuuļ, makũtkũt, ak juon iien me 
department eo ej bõk eddoik ak eaar komãlimi, ak juon armej department eo eaar 
kooṇtõreake bwe en kõṃṃan jerbal in rikaki. 

“Bõk men ko ṃweien bar juon ilo an kõjerbal kajoor ak kaamijak 
(extortion)” meļeļein juon men me juon armej ej kõṃṃane im ej: 

(1) Bõke, ak kõjerbal an kajoor im control e, men eo ṃweien ak 
jerbale in jipañ eo ans bar juon armej im ej ļõmṇak in bõke men 
eo ṃweien armej eo ak kõjerbale armej eo ilo an kaamijake ilo 

naan ak men ko ej kõṃṃani ñane ñan: 
(A) Kõṃṃan jorrããn ñan ãnbwinnin armej eo eaar kaamijake ak ñan 

jabdewõt armej ilju im jeklaj; 
(B) Kõṃṃan jorrããn ñan men ko ṃweien; 
(C) Likũt armej eo kaamijake ak jabdewõt armej ilo kalbuuj ak dãpiji 

bwe en jab makũtkũt; 
(D) Kwaļọk juon meļeļe eṇojak im ejjab ñan an jabdewõt jeļã ak 

kwaļọk juon meļeļe ilo jikin leto letak meļeļe ko bwe armej ren 
loi, meñe eṃool ak ejjab ṃool, im emaroñ kõṃṃan bwe ren 
kũtõtõiki jet armej, ṇa ruõn, ak kajjirere kake, ak kọkkure credit 
eo an armej eo ak etan ippãn business ko; 

(E) Kwaļọki meļeļe ko armej eo rej kaamijake ej kajjioñ ṇooji ak 
jabdewõt armej;  

(F) Kwaļọk ṃool ñan leļọk meļeļe ko, ak dãpij naan in kaṃool ko ak 
meļeļe ko ikijjeen claim eo an bar juon ak ñan jojomare;  

(G) Bõke ak dãpiji kõṃṃane juon eṃṃakũt ãinwõt juon eo ej jerbal 
ñan kien, ak kõṃṃan bwe juon eo ej jerbal ñan kien en bõke ak 
dãpiji jãn an kõṃṃane eṃṃakũt eo; 

(H) Kõṃṃan kõjjõrak ak wõnṃaanļọk wõt kõn juon strike, kabõjrak 
kobaļọk ippãn ak jemjerã ippãn juon, ak wãween ko eierļọkwõt 
kumi in armej ro rej kõṃṃani, ñan bõk men ko ṃweien juon ak 
ejjab juon men kumi eo ej akweļap in bõke ak raar bõke ñan an 
kumi eo bõk tokjãn eo im rijikuuļ eo ej ba ej pãd ilo etan ak ilo 
ṃool ejjab; ak 

(I) Kõṃṃan jabdewõt kain eṃṃakũt ko jet me eṃṃakũt eo make 
ejjab lukkuun 
jibañe armej eo ej kõṃṃane eṃṃakũt eo nbõtab ej alikkar ke 
enaaj bwe an kõjorrããn jet armej ikijjeen ãjmour eo an armej eo, 
jokwane, jeļãļọkjeṇ, business, kõṃṃan call, jikin jerbal, jããn ko 
an, etan, ak kõtaan eo an ippãn ro jet; 

(2) Kipel ak kareel bar juon armej bwe en kõṃṃane juon ṃanit me ewõr 
an armej eo jiṃwe im maroñ iuṃwin kien ñan jab bõk kuṇaan ie ak 
ñan jab bõk kuṇaan ilo ṃanit eo me ewõr an armej eo jiṃwe im maroñ 
iuṃwin kien in kõṃṃane ikijjeen an kaamijake ilo naan ak men eo ej 
kõṃṃani ñan an kõṃṃane jabdewõt iaan men ko rej alikkar ilo 
paragraph (A) lok ñan (I) kõn meļeļein naan in; ak 

(3) Kõṃṃan ak bar kaetokļọk kũtien jabdewõt muri ak credit, ak bõki 
jabdewõt jããn ko jãn an aetokļọk kũtien credit eo ikijjeen an bõke ilo 
an kõjerbal an kajoor im control e bwe en bõke. 

“Ire” meļeļein kõṃṃan kõjjõrak ak ũrõj juon in kakkõļoļoiki im kaal an wõr 
itaak ippãn doon ilo illu ak akõjdat. Ire ekoba im ejjab men kein wõt: 

(1) Kõṃṃaejeke ãnbwinnin doon ilo aer illu ak akõjdat; 
(2) Kakũtõtõiki, kabṇõṇõiki, kaamijake, ak kọkore ro jet im kõṃṃan bwe 

ren itaak ippãn doon ilo illu ak akõjdat; 
(3) Idenoṇe ilo kõmetak ãnbwinnin bar juon kõn an kakũtõtõ, kabṇõṇõ, 

kaamijak, ak ṃanit ko rej kọkore; kõnnaan im kõṃṃan kõjjõrak; ak 
(4) Bõk kuṇaan ilo ire eo ilo an juon pãd ijo im pikpikũr kõļoier ñan ire. 

“Bu” meļeļein: 
(1) Jabdewõt kein ire ak kein tariṇae ekoba im ejjab men kein wõt bu 

starter, shotgun, air gun ko me ekoba BB gun ko, pellet gun ko, 
paintball gun ko, ak lippãn ak cross bow ak jabdewõt men eo 
kõjerbale me enaaj ak kar kõṃṃani bwe en ak en maroñ pidodo ukõti 
ñan buuk nabojtak men eo ilowaa; 

(2) Ãnbwinnin ak lowaan jabdewõt kain kein ire ak kein kọkkure; 
(3) Jabdewõt muffler an bu ak kein joļọk ainikien bu ak silencer; ak 
(4) Jabdewõt kein kọkkure ak kõṃṃan jorrããn. Naan in “kein kọkkure ak 

kein kõṃṃan jorrããn (destructive device)” meļeļein: 
(A) Jabdewõt kein rubrub, kein baaṃ, ak kiaj baijin: 

(i) Bọkutañ; 
(ii) Kein rubrub; 

(iii) Rocket ewõr an joot in rubrub; 
(iv) Missile ewõr an kein rubrub ak kein baaṃ; 
(v) Aujiid in baaṃ; ak 

(vi) Jabdewõt kein kọkkure ko aierlokwõt jabdewõt iaan 
kein kọkkure ko kõmeļeļeiki ilo eoon eo moktaļọk; 

(B) Jabdewõt kain kein ire ak kein tariṇae me enaaj, ak emaroñ 
pidodo ukoti ñan buuk nabõjtak joot eo ilowaan, ekoba im ejjab 
kein ire ak kein tariṇae rot in wõt me kõjerbale ñan buuk 
nabojtak missile ko ekoba im ejjab kein ire ak kein tarine rot in 
wõt me kõjerbale ñan buuk nabojtak missile ko jãn juon kein 
rubrub ak men ko jet kõjerbali ñan rubrub; aks 

(C) Kobain jabdewõt ak paat ko kar kõṃṃani ak ļõmṇak in 
kõjerbale ñan ukõte jabdewõt kein kọkkure ko komeļeļeiki 
ijin ilõñ, im jãn men kein emaroñ pidodo kõṃṃan kein 
kọkkure jãni. 

“Jain ak je juon jeje im ba bwe jain eo ak jeje eo ej lukkuun an bar juon 
armej (forgery)” meļeļein: 
(1) Juon rijikuuļ ej jaini juon eat me ejjab etan rijikuuļ eo make ilo juon 

pepa ak; 
(2) Kõṃṃan kabe in men ko ilo jeje ak bar kõṃṃan kabe in jet men kar 

jei moktaļọk ilo kilaan rube kien ãinwõt ticket ko ñan kõbudget ak 
ticket in alooj ikkure ak sports. 

“Gamble” meļeļein laļ kake ak likũt ilo kauwõtata juon men eo eļap aorõkin 
ikijjeen alikkar in juon jiae in kajjidede ak juon men me emaroñ waļọk ilju im jeklaj 
me armej eo ejjab maroñ control e ak ejjeļọk kilaan ie, ikijjeen juon koṇ ak meļeļe 
bwe armej eo ak bar juon armej enaaj bõk men eo eaorõk eļaññe juon men enaaj 
waļọk. Gamble ejjab koba jerbal ko ippãn business kõṃṃani ilo ṃool im jiṃwe im 
remãlim iuṃwin kakien ko ikijjeen contract ko, ekoba im ejjab kain contract rot in 
wõt ñan wiaiki ak wia kake ilo raan ko rej itok menin joortoklik ko ak men ko 
raorõk ñan mour, im koṇ ko ñan kõļļãiki juon men kar luuji itok wõt jãn juon men 
eaar waļọk jãn kajjidede, ekoba im ejjab kain contract rot in wõt me ej kõṃṃakũt 
bõd eo jãn juon armej ikijjien jorrããn ko rej waḷọk meñe e eo ej armej eo im ej 
lukkuun tõllọkin bõk eddoin jorrããn eo (indemnity) ak joortoklik in life, health, im 
accident insurance. 

“Kwaļọk ñe kõrã ak eṃṃaan (gender expression)” meļeļein wãween eo 
juon armej ej jutak ilikin ak kwaļọk kõn kõrã ak eṃṃaan ekkar ñan ļõmṇak an 
armej ak ṃanit (gender) ñan ro jet, ekkã ikijjeen mantin, nuknuk ko an, style in 
kolan bõran, makũtkũt ko an, ainikien, ak kõl ko an. 

“Eṃṃaan ak kõrã ekkar ñan ļõmṇak an armej ak ṃanit (gender identity)” 
meļeļein eñjake eo an juon armej itulowaan, ej lukkuun eñjake ke e eṃṃaan, 
kõrã, ak bar juon kain, meñe kadkad in ñe e kõrã ke ak eṃṃaan eoktak jãn 
wãween kar kõṃanṃane ak kar leļọk bwe en kõrã ak eṃṃaan ke eaar lotak. 
Aolep armej im wõr kadkadier ñe er kõrã ak eṃṃaan. 

“Kabṇõṇõ ak kakitõtõ (harassment)” meļeļein jabdewõt kain kaamijak, 
kõmmatõr, ak ṃanit ko relãj, me remaroñ likũt ilo jeje, naan, ak ilo ãnbwinnin 
armej, im kõṃṃane ṇae rijikuuļ, ekoba ro me rej mõttan ro kakien ko rej kõjparok 
er jãn an waļọk kalijekļọk ṇae er. Ṃanit ko rej kabṇõṇõ ak kakitõtõ rej aikuj 
kõṃṃan bwe en waļọk men kein: 

(1) Kõṃṃan bwe en wõr unin an juon rijikuuļ lõļñọñ bwe enaaj waļọk 
jorrããn ñane ak men ko ṃweien; 

(2) Kabõjrak an juon rijikuuļ kõṃṃani katak ko an, iialin kappok 
jeraamman ko repeļļọk ñan bõki, ak menin jipañ ko; ak 

(3) Kọkkure an koṇ im laajrak wãween an jikuuļ eo kõṃṃani jerbal ko an. 
“Kõṃṃane juon men elukkuun kakijoñjoñ ak lukkuun nana ak 

kajookok ñan kwaļọk ke komaroñ deloñ im mõttan juon kumi (Hazing)” 
meļeļein jabdewõt kain ṃanit ak kilen jino kadeloñe juon ñan jabdewõt 
doulul an rijikuuļ ak makũtkũt, meñe ilo campus ak bar jet iaan jikin ko an 
department eo, ilo iaal in itoitak ko an department eo, ak ilo juon ieen 
makũtkũt ak iien ko relļap department eo ej bõk eddoin ilo ak ilikin ṃõko 
iṃõn jikuuļ, eo im eaar baj itok wõt in kõṃṃane jãn kõṇaan eo an make ak 
ilo an jab ekkõl in likũt ilo kawõtata ãjmour in ãnbwinnin im kõļmãnļọkjeṇ eo 
an jabdewõt rijikuuļ. Kain ṃanit rot in ekoba, im ejjab men kein wõt deñõte 
kõn to ak kein deñdeñ, ṃane, tile, booje bwe en kõṃṃan exercise kan 
reddo, likũti iuṃwin al, ilo lukkuun mõlo, booje bwe en kañe jabdewõt kain 
ṃõñã, dãn in kadõk, uno kajoor ak men ko aierļọkwõt, kõṃṃan bwe en 
kelwaan im likũti bulõn armej ijoko elõñ armej ie, ak jabdewõt kain kõṃṃan 
ko jet rej booje bwe en kõṃṃan men ko reddo me ejjeļọk pere ke renaaj 
kọkkure ãjmour eo an ilo ãnbwin im kõļmãnļọkjeṇ, ak men kein jimor, ak 
jokwane eo an jabdewõt rijikuuļ, ak ej kõṃṃan bwe jabdewõt rijikuuļ ren 
lukkuun ļap an aer kõmãlij im aer ļõmṇak, ekoba jabwe aer kiki ak kakije, 
aetok aer make iaer, ak kajook er. 

“Hijack” meļeļein ñan bõk men ko ṃweien bar juon armej ilo an kõjerbal 
an lãj im kajoor ak kaamijake armej eo bwe en mijake.  
“Uror ak mõrõ (homicide)” meļeļein kõṃṃan bwe bar juon armej en mej. 
“Kõjerbale ilo wãween ko rejekkar ak ewõr kajjitõk kaki, ak men kein 

jimor, men ko kõbwebweien internet im kein jerbal ko an” meļeļein bwe rijikuuļ 
eo eaar jab ļoor wãween ko eṃõj karõki ñan ļoori kõn kilen kõjerbali kein jerbal 
ko rej le computer ak technologhy ak guideline ko an state eo department eo ej 
pãd ie im jikuuļ eo. Waanjoñak ko kõn kilen kõjerbali computer im network ko 
an department eo me rejekkar ak ewõr kajjitõk kaki ekoba im ejjab men kein 
wõt ñan kõṃṃan bwe en jab jerbal ak ellãļọk jãn men ko rej pinej deloñi ak an 
deloñ ilo, kein gamle ko ak software in gamble, jikin leto letak al ko ak software 
in al, ak pija ko renana im ettoon im rejjab ekkar ñan jipadpad eo im wũnleplep 
eo an department eo. 

“Uno ko rekajoor eṃõj kamoiki ekkar ñan kakien” meļeļein uno ko 
rekajoor im men ko aierlokwõt, ewõr ippãn juon, leto letak, kañi, 
kõṃṃani, kõjerbali, wia kaki, ak bõki to bõkitak, ko me eṃõj kamoiki 

iuṃwin jepta 329, Hawaii Revised Statutes im jepta 712, paat IV, Hawaii 
Revised Statutes. 

“Kein jipañ kõmadmõde abañ ko ilo mõkaj (immediate interventions)” 
meļeļein jerbal in jipañ ko kajojo rej kõṃṃan ilo iien eo emõkajtata, ak jab 
ruṃwijļọk jãn jiljilimjuonñoul-ruo awa ãlikin an abṇõṇõ eo ak complaint eo 
tõprakļọk, ippãn juon iaan ak erro jimor riabṇõṇõ eo/eo eaar jorrããn ak 
respondent eo me e eo ilo abṇõṇõ eo ñe ekkar ñan kõjparok rijikuuļ ro jãn 
jabdewõt kabṇõṇõ ak menin kaamijak ak kamõrõ, ekoba kalijekļọk ko ṇae kõn 
ia eo ej itok jãne, wãween ko kõn an armej babu ippãn doon ak kõṃṃan ṃanit 
ettoon, ak kalijekļọk ṇae juon kõnke ewõr an utaṃwe ak ṃõjṇo in ãnbwin ak 
kõļmãnļọkjeṇ, kabṇõṇõ ak kamõrõ. Kein jipañ kõmadmõde abañ ko ilo mõkaj 
remaroñ liloki mokta jãn an wõr jerbal in etale im kappok meļeļe ak ilo iien eo 
jerbal in etale eo im kappok meļeļe ko ejjain bõk jikin. Kein jipañ kõmadmõde 
abañ ko ilo mõkaj me rej kõttar wõt alikkar in jerbal in etale im kappok meļeļe 
eo emaroñ koba jerbal ippãn juon ñan jipañ im leļọk kõkapilõklõk ak 
counseling, kaetokļọk iien ak wãween ko jet ñan kõṃṃan oktak ilo course eo, 
kõṃṃan oktak ilo men ko ej jerbali ak raan im awa in kilaaj ko, jerbal in jipañ ko 
ilo campus ñan kõjparok juon jãn jorrããn, kamo an pade ko kepaak ak kõnnaan 
ippãn doon, iien leave ak kakkije jãn jerbal, kõļapļọk security im waaje jet jikin 
ko ilo campus eo, ak wãween ko jet ãinļọkwõt in. Department eo emaroñ 
kõṃṃane bwe kein jipañ kõmadmõde abañ ko ilo mõkaj ren bõk jikier ekkar 
ñan case ko iuṃwin jidik iien ak ãlikin an loe abṇõṇõ eo im mokta jãn an wõr 
jabdewõt alikkar — jãn jerbal in etale im kappok meļeļe eo, ikijjen wãween 
kauwe, ak wãween ko ñan kajiṃwe bõd eo — eṃõj kõṃṃan pepe kake. 
Wãween kein ñan jerbali remaroñ kõṃṃani ñan kõjparok riabṇõṇõ eo/eo eaar 
jorrããn im men ko ej iioni im waļọk ñane ilo jikuuļ im bõk jeļãļọkjeṇ, lale bwe 
aolep pade ko ren jokwane im aolep ro uwaan department eo, dãpij wõt tiljek 
im ṃool eo an jerbal in etale im kappok meļeļe im/ak wãween kõmadmõd, im 
bõbrae an waļọk jumae. Enaaj wõr kein jipañ kõmadmõde abañ ko ilo mõkaj 
naaj maroñ bõki ilo aolepen iien eo jerbal in etale im kappok meļeļe eo ej 
kõṃṃan. Remaroñ kõṃṃan kakobaba ñani ak juloki ilo iien eo ej waļọk tok 
meļeļe ko jet kake. 

“Kein katakin juon rijikuuļ makmake ikijjeen problem eo kõn mantin ak 
men ko ej kõṃṃani” meļeļein bwe itok wõt jãn kauwe eo leļọke rijikuuļ eo ej 
bõk kein katakin ko kar kõṃṃani ñan e makmake im rej ekkejjellok ilo problem 
ko an kõn mwilin. Waanjoñak ko kõn kein katakin kein an juon makmake ekoba 
im ejjab men kein wõt ñan jino kõṃṃan im jerbali plan ko renaaj jipañe kõn 
mwilin, jino kõṃṃani contract ko ñan jipañe kõn mantin ak training ko kõn 
wãween pãd im makũtkũt ippãn armej ak social skills, ak kobain men kein 
kõnono kaki ijin. 

“Jumae im jab pokake juon eo eutiejlok” meļeļein kajejtokjãn ak makoko 
in pokake juon order ak naan in karon jãn juon rikaki, opiija, ak rijerbal in 
department eo me ewõr an maroñ ñan kõṃṃane. 

“Suspend ilo jikuuļ” meļeļein joļọk rijikuuļ eo jãn program in jikuuļ eo an 
iuṃwin jidik iien im wũn eo ej kõnke ej pãd iuṃwin kauwe bõtab ej pãdwõt im 
jerbal ippãn rijerbal ro an jikuuļ eo ñan kadedeļọk katak im jerbal ko an. 

“Wãween eo juon kõn kilen kajikuuļ ilo juon kõta (Interim alternative 
educational setting)” ak “IAES” meļeļein likũti juon rijikuuļ me kar suspend e ak 
ñe ejjab joļọke jãn kilaaj ko ej pãd ie kiõ kõn wũn eo bwe ej pãd iuṃwin kauwe 
eo im rijikuuļ eo ej wõnṃaanļọk wõt im bõk jipañ ko ilo jikuuļ ñan kõṃṃan bwe 
rijikuuļ eo en wõnṃaanļọk wõt im bõk kilaaj ko eaikuj bõki ilo general education 

curriculum eo ñan an wõnṃaanļọk im kotõprak mejãnkajjik ko rej alikkar ilo IEP 
eo an rijikuuļ eo. 

“Kõjerbal men ko rej kõṃṃan bwe juon en kadõk” meļeļein kõjerbale 
jabdewõt men ko, me rej kõṃṃan im kọkkure an eṃṃan an ãnbwin jerbal ak 
an kõmãlij eo jerbal ekoba im ejjab arkool ak dãn in kadõk wõt. 

“Laser pen/pointer’’ meļeļein kein jerbal ak device eo me elukkun kajoor 
meram eo ej waļọktok jãne im ãinwõt juon doulul jidikdik (dot) ioon jabdewõt jikin 
ej jitõñļọk ñane im kar jab komãlimi ñan unin jerbal ko an department eo im ñan 
kõjerbale. Ijellokun ñe kar kõmãlimi, emo an wõr an juon ak kõjerbale ilo campus, 
ak ijoko jet jikin department eo, ilo iial in itoitak ko an department eo, ak ilo iien ko 
deparmtne ej bõk eddoier ak iien ko relļap ilo ak ilikin iṃõn jikuuļ ko. 

“Diwõjļọk jãn campus ilo ejjeļọk mãlim” meļeļein diwõjļọk jãn iṃõn jikuuļ 
ko, ṃõko im jikin jerbal ko an department eo, ak bũrookraaṃ eo an department 
eo ilo an jab mokta bõk mãlim jãn rijerbal ro an jikuuļ. 

“Problem in ṃwil ko edik aer nana” meļeļein ṃanit ko ejeja kõṃṃani, jidik 
wõt kõṃṃani, im ejjab ļap jorrããn ej waļọk jãni. 

“Mail” ak “kar jilkinļọk ilo mail” meļeļein pepa ko kar jilkinļọk ilo: 
(1) Regular mail; 
(2) Certified mail; ak 
(3) Kajjitõk bwe en wõr return receipt. 
“Problem in ṃwil ko redik” meļeļein problem in mantin juon me edik im 

emaroñ koba, im ejjab men kein wõt rej elaajrak ijin ilaļ.  
(1) “Jumae/jab kwaļọk kautiej/jab ļoor karõk” meļeļein rijikuuļ eo ej 

kõṃṃane jidik ak likjab jidik im jab roñjake kajjitõk ko an juon eo 
erũtto jãne; 

(2) “Kabõjrak ak kọkkure” meļeļein rijikuuļ eo ej kõṃṃane juon wãween 
edik ak ejekkar ñan kabõjrak ak kọkkure juon men; 

(3) “Rube ruul ikijjeen nuknuk” meļeļein rijikuuļ eo ej kõnak nuknuk ko 
rejjab ekkar ñan ruul in nuknuk ko an jikuuļ; 

(4) “Naan ko rejekkar” meļeļein rijikuuļ eo ej kõjerbal ilo jidik iien naan 
ko rejekkar; 

(5) “Itaak ilo ãnbwin ippãn bar juon” meļeļein rijikuuļ eo ej kõṃṃane 
juon wawen ejekkar im ej itaak ãnbwinnin ippãn bar juon ak ejjab 
juon men eļap; 

(6) “Bõdin kõjerbal men ko ṃweien bar juon” meļeļein jidik wõt an bõd 
kilen an rijikuuļ eo kõjerbal men ko ṃweien bar juon; 

(7) “Ruṃwij” meļeļein juon rijikuuļ ej itok ñan jikuuļ ak eṃõj an jino 
jikuuļ, ak juon rijikuuļ ej itok ñan kilaaj eo an ãlikin an jino kilaaj, ak 
men kein jimor.  

“Likjab im jatiljek in kõjparok (negligence)” Likjab im jatiljek im jab 
kõjerbal joñan kea eo juon armej ejeļãļọkjeṇ im etiljek enaaj kar kõjerbale ilo 
ejja kain jekjek eo ej waļọk ilo iien eo im ekōṃṃan bwe en wõr jorrããn ñan juon 
armej ak jako, kọkkure, rube, ak kõjorããn book in jikuuļ ko, kein jerbal ko, ak 
supply ko. 

“Jinen ak jemãn” meļeļein lukkuun ṃoolin jinen ak jemãn ak jinen ak 
jemãn ekkar ñan kakien, juon eo ej bõk eddoin ajri ekkar ñan kakien ak ro jet 
rej bõk eddoin rijikuuļ ekkar ñan kakien. Ñan rijikuuļ ro joñoul rualitok aer iiõ im 
rũttolok, aolep jiṃwe im maroñ ko an jinen ak jemãn eo kõnono kaki ijin rej etal 
ñan rijikuuļ eo, ijellokun ñe lukkuun ṃoolin jinen ak jemãn ak jinen ak jemãn 
ekkar ñan kakien, ak eo ej bõk eddoin ekkar ñan kakien, ak ro jet rej lale ekkar 

ñan kakien emõj an kõṃṃan im ewõr an jemļọk ekkar ñan kakien ikijjeen jiṃwe 
im maroñ ko ñan rijikuuļ eo. 

“Kõjorrããn men ko ṃweien bar juon” ak “kọkkuri” meļeļein: 
(1) Kõjorrããn men ko ṃweien jikuuļ ak bar juon armej; 
(2) Kọkkuri ak kattooni men ko ṃweien jikuuļ ak ṃõko im kein jerbal ko; ak 
(3) Kọkkuri ak kattooni kein jerbal ko an jikuuļ, ãinwõt men kein im ejjab 

men kein wõt planner ko, nametag ñan ID, ak kaat in ṃõñã ko. 
“Ro ewõr kõjparok ñan er (protected class)/pedpedin” ñan unin kõnono ko 

ilo jepta in ekoba armej in ia, kõlar in kilin, kabuñ, eṃṃaan ak kõrã, eñjake eo 
ak pepe eo an kõn ñe e eṃṃaan ke ak kõrã ak wõn ej reel ippãn ñe kõrã ñan 
kõrã ke ak eṃṃaan im kõrã jimor (sexual orientation), kwaļọk wõn kwe ñe 
eṃṃaan ke ak kõrã ekkar ñan ļõmṇak an armej ak ṃanit (gender identity), 
wãween an juon kwaļọk ilo kõṃṃan ak naan ñe e eṃṃaan ke ak e kõrã 
(gender expression), dettan, aelõñ eo an, rũtto ro an, utaṃwe ak ṃõjṇo in 
ãnbwin ak kõļmãnļọkjeṇ, paotokin im kadkadin, im kããjãj ak bõnbõnin ippãn 
armej ro im ilo jukjukunpãd eo.  

“Wãween ko ñan bõbrae an wõr kọkkure ak rupe jiṃwe ko, ak wãween 
ko rej kajiṃwe ak kõṃṃan bwe en wõr kõḷḷã ñan oṇãn jorrããn ko (remedies)” 
rej jerbal in jipañ ko liloki ñan kajojo armej ilo jemļọkin jerbal in etale im kappok 
meļeļe eo me ej kõjparok wõt men ko kar katak kaki im iioni im loi ilo jikuuļ ak 
lale bwe aolep rijikuuļ ro im aolepen ro uwaan department eo ren pãd ilo 
jokwane. Wãween ko ñan bõbrae an wõr kọkkure ak rupe jiṃwe ko, ak wãween 
ko rej kajiṃwe ak kõṃṃan bwe en wõr kõḷḷã ñan oṇãn jorrããn ko (remedies) 
ñan rijikuuļ ro emaroñ koba, ak ejjab men kein wõt, kakkobaba ak oktak ko ñan 
schedule in kilaaj im kilaaj ko rej bõki, im jerbal in jipañ ko rej bõki ikijjeen kilaaj 
ko aer, taktõ kõn ñaninmej im ñaninmej in kõmãlij ak kõļmãnļọkjeṇ. 

“Riab im kõļļãpļap kõn juon jorrããn” meļeļein juon rijikuuļ ej kõṃṃane 
juon riab im kõļļãpļap kõn juon menin jorrããn ak kõn kijeek ak juon jikin ebwil 
ak menin idiñ ko jet ñan jilkinļọk ñan ak ilowaan jikin jerbal ak juon jikin 
volunteer in iṃõn ikkun kijeek ak fire department, jabdewõt opiij an kien, ak 
iṃõn jarom ak dãn an kien im rej bõk eddoin menin idiñ ko ejelõt men ko 
rekauwõtata ñan mour an armej ak men ko ṃweien armej. 

“Kōrọọlḷọk im ukōtḷọk men ko ṃweien juon armej ak kõļļãik oṇãn jorrããn 
ñan ãnbwin ak men ko ṃweien armej” meļeļein kõļļãiki department eo kõn jããn 
ak men ko jet ejjab jããn ak ñan State eo an Hawaii kõn joñan eo ekkar ñan 
oṇãn aorõkin men eo ṃweien jikuuļ eo an kien me ejako, ejorrããn, erub ak 
eṃõj kọkkure itok wõt jãn likjab im jatiljek in jerbal ak kōjparok im ekõṃṃan 
bwe en jujen waļọk jorrããn ak kọkkure im kattoone.  

“Idenọṇe” meļeļein juon emmakũt ṇae juon rijikuuļ kõnke rej pãd ilo juon 
makũtkũt ak activity ej kõjparok bwe en ejjeļọk kalijekļọk. Makũtkũt eo ej pãd 
iuṃwin kõjparok jãn kalijekļọk ekoba file e juon abṇõṇõ ikijjeen kalijekļọk, 
kabṇõṇõ ak kakitõtõ (ekoba kabṇõṇõ ak kakitõtõik juon in babu ippãn ak 
kõṃṃan ṃanit ettoon ak kwaļọk naan im kõl ettoon) ak kamõrõ ak kaamijake 
ro jet; bõk kuṇaan ilo juon abṇõṇõ ak jerbal in etale im kappok meļeļe ikijjeen 
kalijekļọk, kabṇõṇõ ak kakitõtõ (ekoba kabṇõṇõ ak kakitõtõik juon in babu ippãn 
ak kõṃṃan ṃanit ettoon ak kwaļọk naan im kõl ettoon), ak kamõrõ ak 
kaamijake ro jet; kajjitõk kõn jiṃwe im maroñ ko iuṃwin jepta in; ak ñe ejjab 
eṃṃakũt ko rej jumae im kõnono kaki ilo jepta in. Juon eṃṃakũt ekọkkure etan 
juon ak kõnanaik armej ej jabdewõt eṃṃakũt me enaaj kabbweer juon armej 
ejeļã ļõmṇak bwe en jab kõṃṃan ak rejetake juon abṇõṇõ ekkar ñan ruul kein 
ijin. Aitwerok ak idenoṇe ko renaaj mo kõṃṃani eļaññe makũtkũt eo kar juon 

eo e pãd iuṃwin kõjparok jãn an waļọk kalijekļọk im kar kõṃṃane ilo ṃool in 
tōmak, ejjeḷọk lōmṇak in kọkkure im ṃoṇe bar juon. 

“Kọọt” meļeļein, ilo iien eo armej eo ej kọọt, ak hijack, juon rijikuuļ: 
(1)  Ej kajjioñ ṃane im bõk mour eo an bar juon armej, ak kõjorrããn 

ak kajjioñ kõṃṃan jorrããn eļap ñan bar juon armej; ak  
(2) Kõn kein kọkkure ak ṃanṃan ekauwõtata ak ilo an ejjeļọk kein 

kọkkure ak ṃanṃan ekauwõtata: 
(A) Kõjerbal eļap kajoor ñan keeṇe im dãpij armej eo ñan anjo ioon 

armej eo ilo an kajjioñ kõrõļọke e make ak kajoor in ãnbwinnin 
armej eo ej kajjioñ kõrõlọke e make; 

(B) Kaamijake armej ro rej pãd ijo bwe enaaj kõjerbal wãween ko 
eļap aer kajoor ṇae jabdewõt armej ej pãd ijo ilo an itõn kipel er 
bwe ren kõtļọk an bõke men eo ej itõn bõke ak ko kõn ṃweiuk 
eo ak men eo ej itõn bõke; ak 

(C) Kõṃṃan eļap jorrããn ñan ãnbwinnin bar juon armej. 
“Jikuuļ” ak “jikuuļ an kien” meļeļein aolep jikin jikuuļ in bõk jeļãļọkjeṇ ko 

im jikuuļ ko rejjab college im department eo eaar kajutaki im ej loloorjaki ekkar 
ñan kakien an state. 

“Bok in jikuuļ ko” meļeļein bok in library im textbook ko. 
“Opiija ro an jikuuļ” meļeļein jabdewõt rijerbal in opiij ak administrator, 

specialist, counselor, rikaki, security an jikuuļ, ak rijerbal ro jet an department 
eo, me ewõr aer eddo in lale im tõl rijikuuļ ro. Ejjab koba armej ro kar bõktok er 
ñan kõṃṃane juon jerbal. 

“Jorrããn ko rejelõt jikuuļ” meļeļein jorrããn ko rejelõt men ko ṃweien 
jikuuļ, ak jorrããn ko kar kõṃṃani ioon campus, ak ijoko jet jikin department eo, 
ilo iial in itoitak ko an department eo, ak ilo iien makũtkũt ko department ej bõk 
eddoier ak iien ko relļap ilo ak ilikin iṃõn jikuuļ ko ak ijoko jet an jikuuļ eo. 

“Ruul ko an jikuuļ” meļeļein aolepen ruul ko an jikuuļ ikijjeen mwil me 
jikuuļ eo eaar kõṃṃani. 

“Rijerbal ro an jikuuļ” meļeļein jabdewõt rikaki, opiija, ak rijerbal ro jet an 
department eo. 

“Kappok” meļeļein bwe eļaññe ãlikin kajjitõk ippãn rijikuuļ eo bwe en 
make litoki ak kõrọọlļọk jãn ippãn ṃweiuk ak men eo (men ko) emo kõṃṃani 
ak wõr ippãn armej im rijikuuļ eo emakoko im ewõr wũn ko ewõr pedpedin 
tõmak bwe rijikuuļ eo eaar rube kakien eo ak kõmlõt ko ilo eoon ko ilo jepta in 
rej kamo, ak eļaññe ewõr menin inebata ko kõn ãjmour ak jokwane jãn uno ko 
rekajoor emo kõjerbali ak emo an wõr ippãn armej, kein kọkkure ak ṃanṃan ko 
rekauwõtata, men ko jet rekauwõtata ak bu ko, ak kobain aolep men kein ba 
kaki, opiija eo an jikuuļ emaroñ lale ta ko koppan im men ko ṃweien me 
remaroñ koba im ejjab men kein wõt iiep ko, fanny pack ko, packback ko, 
jacket ko, juuj ko, jitokin ko, ak jabdewõt nuknuk ko kõnaki.  

“Bõki” meļeļein ej ñan buki ṃweiuk ak men eo (men ko) emo kõṃṃan ak 
wõr ippãn armej kar loi ak kwaļọki ilo iien kappok eo.  

“Kauwe eļap” meļeļein kilen kauwe ko lilok ekoba joļọk jãn jikuuļ, jilkinļọk 
ñan bar juon jikin ak transfer ko, kõmakũti ilo iien eo wõt ilo idiñ, im suspend e 
jãn jikuuļ iuṃwin juon tõre emaroñ lõñļọk jãn joñoul raan ak enaaj alikkar 
eļaññe naaj kõmakũt rijikuuļ eo ilo iien eo wõt ilo iien idiñ ak suspend elõñļọk 
jãn total in joñoul raan ilo jabdewõt iaan semester in jikuuļ ko. 

“Kọkkure im booje juon in babu ippãn ak kõṃṃan ṃanit ettoon ak ejjab 
kõṇaan (sexual assault)” meļeļein ñe juon ej kõṃṃane juon wãween me ej 

itaak ãnbwinnin ippãn bar juon ak ejjab kõṇaan ñan babu ippãn ãinwõt ripalele 
ak kõṃṃan ṃanit ettoon, meñe armej eo ej juon eo ejeļã kajjien ak juon eo 
ejaje kajjien. Keitaak ãnbwinnin ippãn bar juon eo ejjab kõṇaan ej waļọk ñe 
armej eo juon eaar jab komãlimi, ak ñe armej eo ejaje makũtkũt ak ejajelọkjeṇ 
ak ñe ejjab maroñ komãlimi. Komãlimi meļeļein kwaļọk im ba aet ak eṃṃan, ilo 
an ruj im jeļã ta eo ej kõṃṃane, im errã kake jãn e make in babu ippãn doon 
ak kõṃṃan ṃanit ettoon. Eļaññe juon ej kọkkure im booje juon rijikuuļ in babu 
ippãn ak kõṃṃan ṃanit ettoon ak ejjab kõṇaan im edik iiõ eo an jãn iiõ eo an 
juon eo emaroñ leļọk mãlim, innem naaj watõke bwe ejjeļọk mãlim kar leļọke. 
Kọkkure im booje juon in babu ippãn ak kõṃṃan ṃanit ettoon ak ejjab kõṇaan 
ej juon wãween kabṇõṇõik ak kaamijake juon bwe en babu ippam ak kõṃṃan 
ṃanit ettoon ak ejjab kõṇaan. 

“Babu ippãn juon ãinwõt ripãlele ak kõṃṃan ṃanit ettoon in kọkkure ak 
ṃoṇe ñan kõṇaan im eṃṃan eo aṃ make (sexual exploitation)” meļeļein 
kọkkure an bar juon ineeṃṃan im ṇojak kõṇaan eo an ikijjeen kõṃṃan ṃanit 
ettoon ak babu ippãn juon ãinwõt ripãlele, ak kõṃṃan wãween ko rejjab ekkar 
im jiṃwe ak rekọkkure im anekwõje kõṇaan eo an ikijjeen babu ippãn doon 
ãinwõt ripãlele ak kõṃṃan ṃanit ettoon ñe men eo kõṃṃane ejjab juon eo me 
ej juon wãween booje juon in babu ippãn ak kõṃṃan ṃanit ettoon ak ejjab 
kõṇaan. Komãlimi meļeļein kwaļọk im ba aet ak eṃṃan, ilo an ruj im jeļã ta eo 
ej kõṃṃane, im errã kake jãn e make in babu ippãn doon ak kõṃṃan ṃanit 
ettoon. Eļaññe ej waļọk ñan juon rijikuuļ wãween in kõn babu ippãn juon ak 
kõṃṃan ṃanit ettoon in kọkkure ak ṃoṇe ñan kõṇaan im eṃṃan eo an armej 
eo make (sexual exploitation) im edik iiõ eo an jãn iiõ eo an juon eo emaroñ 
leļọk mãlim, innem naaj watõke bwe ejjeļọk mãlim kar leļọk. Babu ippãn juon ak 
kõṃṃan ṃanit ettoon in kọkkure ak ṃoṇe ñan kõṇaan im eṃṃan eo an armej 
eo make (sexual exploitation) ej juon wãween kabṇõṇõik ak kaamijake juon in 
ippãn ak kõṃṃan ṃanit ettoon ak ejjab kõṇaan. 

“Kabṇõṇõik ak kaamijake juon in babu ippãn ak kõṃṃan ṃanit ettoon ak 
ba naan ettoon ak kõl ettoon ak ejjab kõṇaan (“sexual harassment”)” meļeļein 
jabdewõt men eo juon armej ejjab kõṇaan, eaar jab kõtļọk an waļọk ñane, ak 
eaar jab kajjitõke ilo naan ak ilo makũtkũt in ãnbwinnin im kwaļọk ke ekõṇaan 
babu ippãn ak kõṃṃan ṃanit ettoon ñan bar juon armej eo me ej juon eṃṃaan 
ak juon kõrã. Kabṇõṇõik ak kaamijake juon in babu ippãn ak kõṃṃan ṃanit 
ettoon ak ba naan ettoon ak kõl ettoon ak ejjab kõṇaan emaroñ koba kajjitõk ko 
ñan kõṃṃani men ko armej rej kõṃṃani ñe rej babu ippãn doon ak kõṃṃan 
ṃanit ettoon ak ũrõje juon ñan kõṃṃani men kein im an kõtļọk im jab kõtļọk 
kõṃṃane ṃanit eo me ej juon wãween kar kalikkare ak jab kalikkare bwe ej 
juon men rijikuuļ eo ej aikuj kõṃṃane bwe ej mõttan katak ko an ilo jikuuļ ak an 
bõk kuṇaan ilo bũrookraaṃ eo an department eo, makũtkũt ak jerbal in jipañ ko 
ie; ak ñe an kõtļọke ak jab kõtļọke kõṃṃane naaj kõjerbale ñan pedpedin pepe 
ak jemļọk ko renaaj jelõt an rijikuuļ eo katak im bõk jeļãļọkjeṇ ak bõk kuṇaan ilo 
bũrookraaṃ, makũtkũt, ak jerbal in jipañ eo an department eo. Kabṇõṇõik ak 
kaamijake juon in babu ippãn ak kõṃṃan ṃanit ettoon ak naan ak kõl ko rettoon 
ak ejjab kõṇaan ebar koba, im ejjab men kein wõt, kõṃṃani ṃanit, kõl, ak 
wãween ko rekọkkure juon ilo an kõṃṃani ippãn men ko armej rej kõṃṃani ñe 
rej babu ippãn doon ak kõṃṃan ṃanit ko rettoon (sexual misconduct), 
anekwõje an kõṇaan babu ippãn doon ak kõṃṃan ṃanit ettoon ak ejjab kõṇaan 
bwe en waļọk ñane, kajjitõk ko ñan kõṃṃan ṃanit ettoon, ak wãween ko jet ilo 
naan, ejjab ilo naan, ak makũtkũt in ãnbwinnin me ej kwaļọk an kõṇaan babu 
ippãn ak kõṃṃan ṃanit ettoon. Emaroñ koba ṃanit rot en ej jibwe juon ãinwõt 

kõṃṃane ñe armej rej babu ippãn doon ak kõṃṃan ṃanit ettoon, kwaļọk naan 
ko rettoon, kõṃṃan kõjak ak kõmmakũtkũti pein ilo ettoon, jeje kiin em ak ijoko 
jet ilo pija nana ak kwaļọk ak leto letak jiña ak pija ko rettoon ak men ko ilo jeje, 
kũr rijikuuļ ro kõn eat ko rettoon, ba ñan aolep kõn jet riap ko rettoon, kwaļọk 
kõn joñan rijikuuļ ro ilo kõṃṃan ṃanit ettoon, ak leto to letak, kwaļọki, ak 
kõṃṃan email ko ak website ko kõn men ko rettoon. Babu ippãn juon ak 
kõṃṃan ṃanit ettoon in kọkkure ak ṃoṇe ñan kõṇaan im eṃṃan eo an armej 
eo make (sexual exploitation) im kọkkure im booje juon in babu ippãn ak 
kõṃṃan ṃanit ettoon ak ejjab kõṇaan (sexual assault) rej bar mõttan kabṇõṇõ 
ak kaamijake juon in babu ippãn ak kõṃṃan ṃanit ettoon ak ejjab kõṇaan. 

“Eñjake eo ak pepe eo an juon kõn ñe e eṃṃaan ke ak kõrã ak wõn ej 
reel ippãn ñe kõrã ñan kõrã ke ak eṃṃaan im kõrã jimor (sexual orientation)” 
meļeļein eñjake eo an juon armej im wõn eo ej reel im kõṇaan pãd ippãn ak 
babu ippãn ak kõṃṃan ṃanit ettoon ippãn pedped ioon armej eo juon ñe e 
eṃṃan ak e kõrã ekkar ñan ļõmṇak an armej ak ṃanit. Naan ko ekkã ba ak 
kõjerbali ñan komeļeļeik eñjake eo ak pepe eo an juon kõn ñe e eṃṃaan ke ak 
kõrã ak wõn ej reel ippãn ñe kõrã ñan kõrã ke ak eṃṃaan im kõrã jimor (sexual 
orientation) ekoba, im ejjab men kein wõt, reel ak kõṇaan kõrã ñe kwe eṃṃaan 
ak eṃṃaan ñe kwe kõrã (heterosexual), reel ak kõṇaan eṃṃaan ñan eṃṃaan 
(gay), reel ak kõṇaan kõrã ñan kõrã (lesbian), im reel ak kõṇaan emaan im kõrã 
jimor (bisexual). Eñjake eo ak pepe eo an juon kõn ñe e eṃṃaan ke ak kõrã ak 
wõn ej reel ippãn ñe kõrã ñan kõrã ke ak eṃṃaan im kõrã jimor (sexual 
orientation) im kwaļọk wõn e ñe eṃṃaan ke ak kõrã ekkar ñan ļõmṇak an armej 
ak ṃanit (gender identity) reoktak jãn doon. 

“Kõbaatat” ak “kõjerbal tobacco” meļeļein ewõr ippaṃ, kõjerbale, wia 
kake, ak leto letak men ko ewõr tobacco ie ilo campus, ak ijoko jet an 
department eo, iial in itoiktak ko an department eo, ak ilo makũtkũt ko 
department eo ej bõk eddoier ak iien ko relļap ilo ak ilikin iṃõn jikuuļ ko. 

“Anõke im apãde ilo ejjeļọk mãlim (stalking)” meļeļein ruo ak lõñļọk ṃanit 
ko me jejjab kõṇaan, kõṃṃani ñan juon armej me ebwe an ṃoolin kõṇaan 
kõṃṃan jorrããn ñan ãnbwin, eñjake ak ļõmṇak, ak kaamijake im kọkkure 
ļõmṇak ak kõṃṃan bwe jikin jikuuļ eo en kaamijak ak ewõr mejatoto in wõr kein 
kọkkure ak menin jorrããn ie. 

“Kelwaan ñan kappok jabdewõt ippãn juon (strip search)” meļeļein kilen 
kappok ko, me ej aikuj kelwaan im kõṃṃan bwe en waļọk paat in ãnbwinnin kõrã 
ak eṃṃaan, ittin kõrã ro, ak nuknuk jiddik ko aer ak kobain men kein aolep. 

“Suspend” meļeļein joļọk jãn an jikuuļ iuṃwin juon tõre ilo iiõ in jikuuļ eo. 
“Bakbõk (switchblade knife)” meļeļein jabdewõt bakbõk me ejeļã make 

peļļọk mejãn: 

(1) Ilo ad jipede kõn peid juon batin ak bar juon kain men ilo kein jõbjõb 
eo an bakbõk eo, ak  

(2) Ilo ad kõjerbal kajoor in peid ak bar juon men ñan kõmakũti, men eo 
ej booje juon men ak ãnbwinnin armej bwe en tõt wõt ioon laļ 
(gravity), ak men kein jimor.  

“Kein kaamijak ak menin kaamijak ko rej kõjerbal kein kọkkure ko rerube 
kakien ko ṇae armej (terroristic threatening)” meļeļein: 

(1) Juon kein kaamijak ak menin kaamijak, ilo naan ak ṃanit, ñan 
kõṃṃan jorrããn ñan ãnbwinnin bar juon armej ak kõṃṃan jorrããn 
eļap ñan men eo ṃweien bar juon armej; 

(2) Im kõttõpar eo ej ñan kõṃṃan, ak ilo an jeļmãne im jab ļõmṇak kõn 
kauwõtata eo ñan an aikuj naaj kõmakũt aolep jãn juon eṃ, jikin 
kweiļọk, ak juon jikin ak juon wa ak iial in itoitak an kien; ak 

(3) Kaallọklọke juon men “ãinļọkwõt” bu ak kein kọkkure ak ṃanṃan.  

“Kọọt” meļeļein: 

(1) Bõke, ak kõjerbal kajoor ñan control e, men eo ṃweien bar juon im 
bõke men eo ṃweien armej eo jãne; 

(2) Bõke, ak kõjerbal kajoor ñan control e, men eo ṃweien bar juon ilo 
an ṃoṇe im bõke men eo ṃweien armej eo jãne; 

(3) Bõke, ak kõjerbal kajoor ñan control e, men eo ṃweien bar juon me 
armej eo ejeļã ke eaar jako ak bõd jikin eo kar likũti ie, ak kar bõkloke ilo 
an bõd meļeļe eo kake ak kõn joñan im kain ṃweiuk rot eo, wõn eo 
ṃweiuk eo en etal ñane, ak meļeļe ko jet, im ilo kõttõpar eo ñan bõke 
men eo ṃweien armej eo, armej eo elikjab in kõṃṃani wãween ko 
rekkar im jiṃwe in lale wõn eo ṃweien ṃweiuk eo im kõjeļãiki; 

(4) Kõjerbal jerbal in jipañ ko, me armej eo ejeļã ke ñe jej kõjerbali jej aikuj 
kõļļã oṇãn, ilo an ṃoṇ, leļọk pepa ak jaini pepa ko rejjab ṃool, ak 
wãween ko jet bwe en jab kõļļãiki oṇãn an kõjerbal jerbal in jipañ ko; 

(5) Control e an bar juon armej kõṃṃani jerbal in jipañ ko an eo im ejjab 
tõllọkun im kilaakiļọk jerbal in jipañ ko ñan armej eo make im bõk 
tokjãn jãni ñan e make ak ñan an bar juon armej bõk tokjãn eo jãne 
ak ejjab tõllọkun; 

(6) Likjab in kõṃṃan kõļļã ko ekkar ñan karõk ikijjeen: 
(A) Bõke ṃweiuk ak juon ṃweien jãn jabdewõt armej iuṃwin juon 

koṇ, ak ekkar ñan juon eddo eo aikuj kõṃṃane iuṃwin kien, ñan 
kõṃṃane juon joñan kõļļã ak karõk ko jet, meñe jãn ṃweiuk eo 
ak jãn jããn ko rej waļọk jãn ṃweiuk eo ak jãn men eo’ ṃweien 
armej eo make im epãd ilo jikin kọkkoṇkoṇ ilo joñan ko dettaer 
wõt juon, im ilo an kõṃṃan ñan ṃweiuk eo ãinwõt ñe an armej’ 
eo make im likjab in kõṃṃan kõļļã eo aikuj kõṃṃane ak ekkar 
ñan karõk eo; ak 

(B) Bõke im kõjerbal jerbal in jipañ ko an juon rijerbal ekkar ñan juon 
koṇ im eddo eo aikuj kõṃṃane iuṃwin kien ñan kõṃṃane joñan 
kõļļã eo ak karõk ko jet ikijjeen kõļļã ñan bar juon armej ñan jikin 
jerbal eo, im jãn an kar baj itõn wõt likjab im jab kõṃṃan kõļļã ak 
kõṃṃan karõk ilo iien eo ekkar im jiṃwe; 

(7) Bõke, likũti wõt, joļọke men eo ṃweien bar juon, ak kwojeļã ke kar 
kọọte, ilo kõttõpar eo ñan bõke men eo ṃweien armej eo bwe en 
jako; ak 

(8) Kọọt jãn iṃõn wia: 
(C) Ṇooje ak bõke bwe en ṃweiõm ṃweiuk eo ak kein wia ko an 

jabdewõt iṃõn wia ak jikin wia kake ṃweiuk, ilo kõttõpar eo ñan 
ṃoṇe im kọọti jããn ko an; 

(D) Ukõte oṇãn eo ilo price tag ak wãween ko jet kar kõkaļļeiki oṇãn 
ṃweiuk ko ilo jabdewõt iṃõn wia ak 
department [eo an education ak jeļãļọkjeṇ] jikin wia ko, ilo 
kõttõpar eo ñan ṃoṇe im kọọti jaan ko an; ak 

(E) Liļọk ṃweiuk ko an jabdewõt iṃõn wia ak jikin wia ko jãn men eo 
nien im likũti ilo bar juon nien, ilo kõttõpar eo ñan ṃoṇe im kọọte 
jããn ko an. 

“Etal im deloñ ilo juon eṃ ak jikin ilo ejjeļọk mãlim (trespass)” meļeļein 
deloñe ak pãdwõt ilowaan ak ilo ṃõko ak ijoko jikin jabdewõt jikuuļ, ak ṃõko ak 
ijoko jikin department eo ãlikin kar lewaj naan in kakkõl ak ãlikin an rijerbal ro 
an jikuuļ eo ak bwilijmããṇ kajjitõk bwe kwõn eṃṃakũt jãn ijo. 

“Jab jikuuļ ilo ejjeļọk unin (truancy)” meļeļein juon rijikuuļ ejjab etal ñan 
kilaaj eo (ko) an ak ilo campus eo an jikuuļ ilo an ejjeļọk mãlim jãn principal eo 
ak eo eaar jitõñe. [Eff 9/1/82; am 5/23/86; am im comp 7/19/93; am im comp 
5/19/97; am im comp 2/22/01; am im comp 9/10/09; am im comp 
NOV 17 2019] (Auth: HRS §302A-1112) (Imp: Hawaii Const. Art. X, §3; 
HRS §§302A-101, 302A-1101, 302A-1112, 302A-1134, 302A-1134.5) 

§8-19-3 Ej jerbal ñan wõn ak ñan ta (applicability). (a) Eoon ko 
ilo jepta in renaaj jerbal ñan aolep rijikuuļ ro rej jikuuļ ilo jikuuļ eo an kien 
ilo iiõ in jikuuļ eo, ilo summer jikuuļ, ak iien jikuuļ ko jet kõtaan lukkuun iien 
jikuuļ ko jekdoon jete aer iiõ ilo kakobaba in bwe, ilo awa ko me ejjeļọk 
jikuuļ, rijikuuļ ro rej jokwe ilo dorm ak rej boarding rej aikuj ļoor ruul ko an 
dorm eo im jikuuļ eo eaar kõṃṃani im jinen ak jemãn eaar (raar) errã 
kake ak eo (ro) ej bõk eddoin rijikuuļ ro rej jokwe ilo dorm ak rej boarding. 

(b) Hawaii administrative ruul ko an rijikuuļ ro ewõr aer utaṃwe ak 
ṃõjṇo in ãnbwin ak kõļmãnļọkjeṇ renaaj jerbal ilo kein jikuuļ ko an rijikuuļ 
ro remaroñ pãd ilo special ed ak jerbal in jipañ ko jet iuṃwin jepta in. 

(c) Ijoko ej kõnnaan im jitõñļọk ñan principal ak eo jitõñe ilo 
subchapter 2 naaj bõk bwe ej meļeļein ekoba director eo an summer 
jikuuļ ñan wũn ko ikijjeen leļọk kauwe ilo summer jikuuļ. Ijoko rej kõnnaan 
im jitõñļọk ñan iiõ in jikuuļ ilo jepta in naaj bõk bwe ej meļeļein iien jikuuļ 
ko ilo summer ilo jabdewõt iien ko ej kõnnaan kõn summer jikuuļ. 

(d) Leļọk kauwe ilo iien jikuuļ ko kõtaan lukkuun iien jikuuļ ko im 
ilo summer jikuuļ enaaj ekkar ñan kõmlõt ko ilo subchapter 3. Kauwe 
ñan rijikuuļ ro rej pãd ilo jerbal in jipañ ko an special ed ilo iien eo kar 
kaetokļọk iiõ in jikuuļ eo an rijikuuļ eo enaaj ekkar ñan kõmlõt ko ilo 
subchapter 2 im kõmeļeļe ko ñan ļoori im men ko aikuj kõṃṃani ekkar 
ñan Hawaii administrative ruul ko ñan rijikuuļ ro ewõr aer utaṃwe ak 
ṃõjṇo in ãnbwin ak kõļmãnļọkjeṇ. 

(e) Ilo aolep case ko an rijikuuļ me rej ekkejellok ikijjeen eṃṃakũt 
ko an opiij eo im kõn kõṃṃan ripoot, jepta 8-34 enaaj jerbal. Kobaļọk 
ippãn men kein, ñan rijikuuļ ro rej pãd ilo jerbal in jipañ ko an special ed, 
Hawaii administrative ruul ko ñan rijikuuļ ro ewõr aer utaṃwe ak ṃõjṇo in 
ãnbwin ak kõļmãnļọkjeṇ enaaj ruul ko kein ñan ļoori. 

(f) Ejjeļọk eṃṃakũt ikijjeen suspend, kauwe ko relļap, ak 
kõrọọlļọk oṇãn men ko kar kọkkuri ak kattooni ak likjab in kõjparok bwe 
en ejjeļọk jorrããn naaj kõṃṃan ijellokun ñe enaaj ekkar iuṃwin jepta in. 

(g) Aolep wãween ko ikijjeen interview ko an rijikuuļ ro ippãn 
bwilijmããṇ ak kõn bõke ñan kalbuuj, ak men kein jimor, naaj jerbali ekkar 
ñan jepta in. 

(h) Ikijjeen mantin rũtto (ro) ñan rijikuuļ (ro) pedped ioon rijikuuļ 
eo ñe ej juon eo mõttan ro kõjparok er iuṃwin kakien jãn an waļọk 

kalijekļọk ñane, lale jepta 8-89 ñan naan in tõl ko ie. [Eff 9/1/82; am 
5/23/86; am im comp 7/19/93; am im comp 5/19/97; am im comp 
2/22/01; am im comp 9/10/09; am im comp NOV 17 2019] (Auth: 
HRS §302A-1112) (Imp: Hawaii Const. Art. X, §3; HRS 302A-1101) 

§8-19-4 Ta ko renaaj tũm im ta ko reban tũm ne ewõr eoon ejumae 
kakien. Eļaññe jabdewõt eoon ilo jepta in ak wãween an jerbal ñan jabdewõt 
armej ak juon wãween eo kake ej alikkar ke ejjeļọk kũtien, eoon eo ejjeļọk 
kũtien ejjab jelõt eoon ko jet ak wãween an jepta in jerbal me emaroñ wõr 
kũtien jekdoon ñe ejako eoon eo ak wãween jerbal eo ejjeļọk kũtien, im ilo 
wãween in, eoon ko ilo jepta in remaroñ tũmi ak juloki. [Eff 5/23/86; comp 
7/19/93; comp 5/19/97; comp 2/22/01; comp 9/10/09) (Auth: HRS §302A-1112) 
(Imp: HRS §302A-1112) 

§8-19-4.1 Jiṃwe im maroñ eo an rijikuuļ eo ñan an ineeṃṃan im 
ṇojak meļeļe ko kake (privacy). (a) Meļeļe ko ikijjeen abṇõṇõ ko, jerbal in 
etale im kappok meļeļe ko, im ripoot ko renaaj pãdwõt ilo aer ṇojak im jab 
peļļọk ñan an jabdewõt loi ak jeļã kaki, im naaj kwaļọk wõt ñan armej ro 
rekkar im aikuj kwaļọki ñan er ñan kadedeļọke jerbal in etale im kappok 
meļeļe eo ñan kõṃṃane juon pepe ak jemļọk. 

(b) Meļeļe ko rej kwaļọk kajjien juon rijikuuļ reban kwaļọki ñe 
ejjeļọk kõjjeļã eaar etal ñan jinen ak jemãn rijikuuļ eo ak eo ej bõk 
eddoin ekkar ñan kakien. 

(c) Pepa im meļeļe ko kõn jerbal in etale im kappok meļeļe eo 
renaaj pãd ippãn department eo im jeṇoļọk jãn pepa im meļeļe ko ikijjeen 
jikuuļ im ekkatak. [Eff NOV 17 2019] (Auth: HRS §302A-1112) (Imp: HRS 
§§302A-1101, 302A-1112) 

 
 

SUBCHAPTER 2 

RIJIKUUĻ EO ENANA ṂWILIN IM KAUWE EO LEĻỌK ÑANE ILO 
IIÕ IN JIKUUĻ EO 

§8-19-5 Kauwe ko liļọk; maroñ eo (a) Suspend ko ele jãn joñoul raan 
in jikuuļ ak suspend ko renaaj kõṃṃan bwe rijikuuļ eo en suspend elõñļọk jãn 
total in joñoul raan in jikuuļ ilo jabdewõt semester in jikuuļ ko, leļọk kauwe 
ikijjeen an transfer, joļọk jãn jikuuļ, im kaetokļọk an eṃṃakũt ilo iien eo wõt ilo 
iien idiñ naaj kõmãlimi jãn superintendent eo an jikuuļ ko. 

(b) Kõmakũti ilo iien eo wõt ilo iien idiñ im suspend ko iuṃwin joñoul 
raan ak iietļọk remaroñ kõmãlimi jãn principal eo ak eo jitõñe.  

(c) Ilo aer peke kain kauwe rot leļọke, principal eo ak eo jitõñe enaaj 
ļõmṇak kõn kõttõpar eo an eo ej kõṃṃane jorrããn eo, wãween im joñan an 
ļap jorrããn eo, wãween an jorrããn eo jelõt ro jet ekoba eļaññe eṃṃakũt eo 
kar kõṃṃanin bar juon armej ke ak juon group in armej ãinwõt juon gang, 
dettan eo ej kõṃṃane jorrããn eo, im eļaññe eo ej kõṃṃan jorrããn eo eaar 
bar kõṃṃan jorrããn moktaļọk. [Eff 9/1/82; ren §8-19-4, 5/23/86; am im 
comp 7/19/93; comp 5/19/97; comp 2/22/01; am im comp 9/10/09; comp] 
(Auth: HRS §§302A-1112, 302A-1002) (Imp: HRS §§302A-1112, 302A-1002) 

§8-19-6 Ṃanit ko emo an rijikuuļ kõṃṃani; bõd ko kõṃṃani ilo 
kilaaj. (a) Ṃanit in ijin ilaļ emo kõṃṃane ej jerbal ñan aolep rijikuuļ ro ilo jikuuļ 
ko an kien, ioon campus, ak ijoko jet an department eo, ilo iial in itoitak ko an 
department eo, ak ilo makũtkũt eo department eo ej bõk eddoin ak juon iien 
eļap ilo ak ilikin iṃõn jikuuļ eo. 

(1) Jorrããn ko iuṃwin Class A: 
(A) Kõjorrããn ak kõmetak ãnbwinnin bar juon (assault); 
(B) Kamõrõ ak kaamijak (bullying) (ñan rijikuuļ ro ilo grade 9-12); 
(C) Kọọt; 
(D) Kamõrõ ak kaamijak ilo kein jerbal ko rej le computer 

(cyberbullying) (ñan rijikuuļ ro ilo grade 9-12); 
(E) Men ko rekauwõtata, ak kein kọkkure ko; ewõr ippãn juon ak 

kõjerbale ñan; 
(F) Kein ire ak ṃanṃan ko rekauwõtata; ewõr ippãn juon, ak 

kõjerbale ñan; 
(G) Men ko kõbwebweien uno ko rekajoor; ewõr ippãn juon, 

kõjerbale, ak wia kake; 
(H) Bõk men ko ṃweien bar juon ilo an kõjerbal kajoor ak kaamijak 

(extortion); 
(I) Ire; 
(J) Bu ko; ewõr ippãn juon, ak kõjerbale ñan; 
(K) Kabṇõṇõ ak kakitõtõ (ñan rijikuuļ ro ilo grades 9-12); 
(L) Uror ak mõrõ (homicide);  
(M) Uno ko rekajoor eṃõj kamoiki ekkar ñan kakien; ewõr ippãn 

juon, kõjerbale, ak wia kake; 
(N) Men ko kõjerbali ñan kadõk; ewõr ippãn juon, kõjerbale, ak 

wia kake; 
(O) Kõjorrããn men ko ṃweien bar juon ak kọkkure im kattooni; 
(P) Kọọt; 
(Q) Kọkkure im booje juon in babu ippãn ak kõṃṃan ṃanit ettoon ak 

ejjab kõṇaan (sexual assault); 
(R) Babu ippãn juon ak kõṃṃan ṃanit ettoon in kọkkure ak ṃoṇe 

ñan kõṇaan im eṃṃan eo an arṃej eo make (sexual 
exploitation); 

(S) Kabṇõṇõik juon in babu ippãn ak kõṃṃan ṃanit ettoon ak ejjab 
kõṇaan im kwaļọk naan im kõl ettoon (sexual harassment) (ñan 
rijikuuļ ro ilo grade 5-12); 

(T) Anõke im apãde ilo ejjeļọk mãlim (stalking); ak 
(U) Kein kaamijak ak menin kaamijak ko rej kõjerbal kein kọkkure ko 

rerube kakien ko ṇae armej (terroristic threatening). 
(2) Jorrããn ko iuṃwin Class B: 

(A) Kamõrõ ak kaamijak (bullying) (ñan rijikuuļ ro ilo grade K-8); 
(B) Kamõrõ ak kaamijak ilo kein jerbal ko rej le computer 

(cyberbullying) (ñan rijikuuļ ro ilo grade K-8); 
(C) Kalijekļọk; 
(D) Jabdewōt ṃanit ko rõḷõke kien im kọkkure aenõṃṃan im 

jokwane an armej; 
(E) Riab im kõļļãpļap kõn juon jorrããn; 
(F) Jain ak je juon jeje im ba bwe jain eo ak jeje eo ej lukkuun an 

bar juon armej (forgery); 

(G) Gamble; 
(H) Kabṇõṇõ ak kakitõtõ (ñan rijikuuļ ro ilo grade K-8); 
(I) Kõṃṃane juon men elukkuun kakijoñjoñ ak lukkuun nana ak 

kajookok ñan kwaļọk ke komaroñ deloñ im mõttan juon kumi 
(hazing); 

(J) Kõjerbale ilo wãween ko rejekkar ak ewõr kajjitõk kaki, ak men 
ko jimor kõbwebweien internet im kein jerbal ko an internet, ak 
men kein jimor; 

(K) Idenoṇe; 
(L) Kabṇõṇõik ak kakitõtõ im booje juon in babu ippãn ak kõṃṃan 

ṃanit ettoon im kwaļọk naan im kõl ettoon ak ejjab kõṇaan 
(sexual harassment) (ñan rijikuuļ ro ilo grade K-4); 

(M) Kọọt; ak 
(N) Etal im deloñ ilo juon eṃ ak jikin ilo ejjeļọk mãlim (trespassing). 

(3) Jorrããn ko iuṃwin Class C: 
(A) Naan eo ej kõmetak ak kọkkure; 
(B) Cut kilaaj; 
(C) Jumae im jab pokake juon eo eutiejlok (insubordination); 
(D) Laser pen/laser pointer; ewõr ippãn juon ak kõjerbale ñan; 
(E) Diwõjļọk jãn campus ilo ejjeļọk mãlim; 
(F) Kõbaatat ak kõjerbal men ko ewõr tobacco ie; ak 
(G) Jab jikuuļ ilo ejjeļọk unin (truancy). 

(4) Jorrããn ko iuṃwin Class D: 
(A) Ṃweiuk ak men ko emo kõṃṃan ak an wõr ippãn armej 

(contraband); ewõr ippãn juon ak kõjerbale ñan; 
(B) Problem in ṃwil ko redik; ak 
(C) Ruul ko jet an jikuuļ. 

(i) Jabdewõt ṃanit ko jet ãinwõt kõmlõt kaki im kamoiki ilo 
ruul ko an jikuuļ. Ruul ko an jikuuļ ko kajojo naaj jei im 
likũti ilo pepa ak likũti ilo opiij eo an jikuuļ ñan an 
jabdewõt etal im lali ie im enaaj kwaļọk ñan rijikuuļ ro, 
rijerbal ro an jikuuļ, im jinen im jemãn rijikuuļ ro kõn 
ṃanit kein emo kõṃṃani iuṃwin class A ñan D ilo 
section in. 

(ii) Ejjeļọk kauwe leļọk enaaj etal im juon kauwe elukkuun 
ļap ñan juon kõn an kar rube jabdewõt iaan ruul ko an 
jikuuļ ãinwõt juon bõd iuṃwin class D. 

(b) Jabdewõt rijikuuļ eo ewõr ippãn ak an bu naaj joļọke jãn jikuuļ en jab 
iietļọk jãn juon iiõ. Emo an wõr ippãn ak an juon bu ak kõjerbale ilo campus eo, 
ak ilo ijoko jet an department eo, ilo department eo, ak ilo juon makũtkũt 
department eo ej bõk eddoin ak juon iien eļap ilo ak ilikin iṃõn jikuuļ eo ijellokun 
bõk kuṇaan ilo team in ikkure ko, club ko im/ak Junior Reserve Officer Training 
Corp (JROTC) bũrookraaṃ in ikkure in bu im ekkatak im kamminene kõjjororo, 
jikuuļ, im iien jiae ko. Superintendent eo ak eo jitõñe, ekkar ñan case ko, emaroñ 
kõṃṃan oktak ñan pepe eo ñan joļọk rijikuuļ jãn jikuuļ kõn an kar wõr ippãn ak 
an bu. Eļaññe naaj joļọke juon rijikuuļ jãn an jikuuļ, naaj leļọk ñan rijikuuļ eo 
wãween jikuuļ im ekkatak ko jet ak wãween jipañ ko jet rekkar ekkar ñan 
section 8-19-11. 

(c) Jabdewõt rijikuuļ eo ewõr ippãn ak an, ej wia kake, ak kõjerbal kein 
ire ak ṃanṃan ko rekauwõtata, bakbõk switchblade ak jabdewõt bakbõk ko 

ejekkar kõjerbali, dãn in kadõk ak men ko eierlokwõt, ak uno ko rekajoor emo an 
wõr ippãn juon ak an ilo iien eo ej pãd ilo jikuuļ maroñ joļọke bwe jãn jikuuļ 
iuṃwin ruatimjuonñoul-ruo raan in jikuuļ. Jabdewõt rijikuuļ eo ealikkar ilo lale im 
an reitok bwe ekadõk, eaar idaak ak kõjerbal dãn ak men eo (ko) ej kõṃṃan 
bwe jen kadõk ak uno (ko) emo an wõr ippãn juon ak emo kõjerbale ekkar ñan 
kakien moktaļọk jãn an etal ñan jikuuļ ak etal im pãd ilo makũtkũt ko ilo campus, 
ak ijoko jet an department eo, ioon iial in itoitak ko an department eo, ak ilo 
makũtkũt eo ak iien eļap department eo ej bõk eddoin ilo ak ilikin iṃõn jikuuļ 
ko maroñ joļọke jãn an pãd ilo jikuuļ iuṃwin ruatimjuonnoul-ruo raan in jikuuļ im 
jikuuļ eo enaaj kõjerbal juon kein jerbal in etale in lale ñe juon ej kõjerbal uno ko 
rekajoor ñan lale im peke eļaññe emenin aikuj ñan leļọk rijikuuļ eo ñan juon 
jerbal in etale ikijjeen jorrããn in kõjerbal uno ko rekajoor (substance abuse 
assessment) ekkar ñan e section 302A-1134.6(f), Hawaii Revised Statutes. 
Administrator eo an jikuuļ enaaj ļoori naan ko kõmlõt kaki ilo jepta in ilo an 
kõṃṃane juon jerbal in etale im kappok meļeļe kõn jorrããn eo eaar waļọk im kar 
ripoote im kõnnaanõk jinen ak jemãn kõn kilen kauwe eo naaj kõṃṃane. 
Kobaļọk ippãn men kein, administrator eo an jikuuļ enaaj kõṃṃan karõk ñan 
etale ak screen i rijikuuļ eo jãn juon eo ej an jerbal kõṃṃane etale eo ak screen 
eo im eṃõj an kar ekkatak kilen jerbal in etale ak screen. Armej eo naaj jitõñe 
bwe en kõṃṃane etale eo ak screen eo enaaj kwaļọk ñan rijikuuļ eo ilo tukadu 
alikkar ko kar loi, im kõnnaanõk administrator eo an jikuuļ eo kõn alikkar ko. 
Administrator eo an jikuuļ eo enaaj kõnnaanõk baaṃle eo kõn alikkar in etale ak 
screen eo, eoon ko ilo kakien eo ikijjen mõkaj in jeplaak, im leļọk ñan er juon list 
in opiij in insurance in taktõ ko im rej kõṃṃan jerbal in etale kõn jorrããn in 
kõjerbal uno ko rekajoor im kilen tõpar er. Ilo iien etale ak screening eo naaj 
kajjitõk ippãn rijikuuļ eo jet kajjitõk ko in lale eļaññe epãd ilo joñan en edik, eļap 
ak lukkuun ļap an kauwõtata in wõr an problem in kõjerbal uno ko rekajoor. 
Eļaññe alikkar in kajjitõk ko ippãn ilo iien etale ak screening eo rej kwaļọk bwe 
eļap ak elukkuun ļap, naaj leļọk rijikjuul eo ñan juon lukkuun jerbal in etale kõn 
jorrããn in kõjerbal uno ko rekajoor (formal substance abuse assessment). Juon 
lukkuun jerbal in etale kõn jorrããn in kõjerbal uno ko rekajoor ej jerbal ñan letok 
ļõmṇak eo an juon eo etijemļọk ñan peke in lale eļaññe ewõr problem in jorrããn 
in kõjerbal uno ko rekajoor, im eļaññe ewõr, leļọk kilen ak jikin taktõ ko ej ba 
eṃṃan ñan bõki ak kõṃṃani. Eļaññe naaj leļọke bwe en wõr jerbal in etale kõn 
jorrããn in kõjerbal uno ko rekajoor, naaj kajjitõk ippãn rijikuuļ ro ewõr aer 
insurance in taktõ bwe ren kepaak taktõ eo aer in karõk juon iien appointment. 
Rijerbal ro im aer jerbal in kõṃṃan jerbal in etale kõn jorrããn in kõjerbal uno ko 
rekajoor im remaroñ kõṃṃane etale in ekoba counselor ro rej certified 
substance abuse counselor (CSAC), taktõ in jorrããn in kõmãlij ak psychiatrist ro, 
advanced practice registered nurse ro (APRN), taktõ in wãween an armej 
kõļmãnļọkjeṇ ak psychologist ro, im clinical social worker ro ewõr aer license. 
Principal eo ak eo jitõñe emaroñ kõmãlim an suspend juon iuṃwin juon lok ñan 
joñoul raan in jikuuļ. Superintendent eo an jikuuļ ko enaaj kõweeppãn suspend 
ko elõñļọk jãn joñoul raan in jikuuļ. Ilo aer kõjerbal maroñ in im peke ta ko 
kõṃṃani ñan leļọk kauwe, principal eo ak eo jitõñe enaaj ļõmṇak kõn, wãween 
kar kõṃṃane bõd eo im joñan an nana, wãween an bõd eo jelõt ro jet, dettan 
armej eo eaar kõṃṃane bõd eo, im eļaññe armej eo eaar kõṃṃane bõd eo eaar 
bar kõṃṃan jorrããn ak bõd moktaļọk. Eļaññe naaj joļọk rijikuuļ eo jãn an etal in 
jikuuļ, principal eo ak eo jitõñe enaaj lale in leļọk ñan rijikuuļ eo wãween jikuuļ im 
ekkatak ko jet ak jerbal in jipañ ko jet rekkar, im leļọk etan rijikuuļ eo ñan jerbal in 
jipañ ñan kõmadmõd abañ ko ak jikin taktõ im kõmadmõd ko jet, ak men kein 

jimor, ekkar ñan pepe eo an principal eo ak eo jitõñe ilo an kõnnaan im bõk 
ļõmṇak ko an rijerbal ro rekkar an jikuuļ eo ekkar ñan Hawaii administrative 
ruul ko ñan rijikuuļ ro ewõr aer utaṃwe ak ṃõjṇo in ãnbwin ak kõļmãnļọkjeṇ, 
ñe ekkar. 

(d) Kauwe eo leļọke naaj kõṃṃan ñan aolep jorrããn ak bõd ko 
kõṃṃani ilo kilaaj ñan grade ko jãn kindergarten ļọk ñan joñoul ruo ekkar ñan 
wãween kilen jerbal im eṃõj karõki ilo jepta in im kõn jokããlõt kein rej waļọk ijin 
ilaļ ekkar ñan pepe eo an rutiej ro jitõñ er ilo section 8-19-5. Wãween ko ñan 
jipañ kõmadmõde abañ ko ñan katakin rijikuuļ ro bwe ren jeļã ṃanit aikuj 
katakin er kaki ilo iien eo kauwe ko liļọke rej kõṃṃani. Jokããlõt ko kõn kain 
kauwe eo leļọke emaroñ koba men kein ijin ilaļ: 

(1) Leļọk kajiṃwe im iien kweiļọk ippãn rijikuuļ eo; 
(2) Dãpiji rijikuuļ eo bwe en pãd wõt ilo campus eo an jikuuļ ilo awa ko 

ejjab awa in jikuuļ bwe en kõṃṃani katak ko an ilo kilaaj ak jerbal 
ko jet; 

(3) Kõmakũti ilo iien eo wõt ilo iien idiñ; 
(4) Kein katakin juon rijikuuļ makmake ikijjeen problem eo kõn mantin 

ak men ko ej kõṃṃani; 
(5) Suspend ilo jikuuļ; 
(6) Wãween eo juon kõn kilen kajikuuļ ilo juon kõta; 
(7) Luuji jeraaṃṃan ko; 
(8) Kweiļọk ko ippãn jinen ak jemãn; 
(9) Joñan awa in pãd ilo opiij; 
(10) Suspend iuṃwin juon ļọk ñan joñoul raan in jikuuļ; 
(11) Suspend iuṃwin joñoul juon raan ak lõñļọk; 
(12) Jikuuļ in Jadede; 
(13) Kauweiki ikijjeen kõmakũti ak transfer; 
(14) Leļọke bwe en jikuuļ ilo bũrookraaṃ in kilen kajikuuļ ko jet; 
(15) Baer ak joļọke; ak 
(16) Kõrọọlļọk im kõļļãiki oṇãn jorrããn ko kar kõṃṃani. 
(e) Naaj kõnnaan ak counsel ippãn rijikuuļ eo koba ippãn jabdewõt kilen 

kauwe eo kõṃṃane ekkar ñan subsection (c) im (d). 
(f) Ejjeļọk eṃṃakũt naaj kõṃṃane me joñan kauwe eo elukkun ļap naaj 

leļọk ñan rijikuuļ ro kõn aer kar kõṃṃane bõd iuṃwin class D. 
(g) Ejjeļọk jabdewõt rijikuuļ naaj suspend e ak leļọk kauwe eo elukkuun 

eļap kõn an cut kilaaj ak kõn an lõñ kõttan an jab jikuuļ ilo ejjeļọk unin. 
(h) Kããlõt ko kõn kauwe eo leļọke ekkar ñan subsection (c) im (d) naaj 

bõke bwe ej meļeļein kaje ko liļọk ilowaan juon iiõ in jikuuļ. 
(i) Kauwe ko liļọki emaroñ wõnṃaanļọk wõt ñan iiõ in jikuuļ eo tok 

juon eļaññe bõd eo ej kõṃṃan ilowaan roñoul raan ko jãn raan eo ãliktata in 
jikuuļ ñan rijikuuļ ro ilo iiõ in jikuuļ eo. [Eff 9/1/82; am im ren §8-19-5, 5/23/86; 
am im comp 7/19/93; am im comp 5/19/97, am im comp 2/22/01; am im comp 
9/10/09; am im comp NOV 17 2019] (Auth: HRS §302A-1112) (Imp: HRS 
§§302A-1112, 302A-1134, 302A-1134.5) 

§8-19-7 Kõmakũti ilo iien eo wõt ilo iien idiñ. (a) Juon principal ak eo 
jitõñe, ilo iien idiñ, emaroñ kõmakũti rijikuuļ eo ilo iien eo wõt ilo iien idiñ pedped 
ioon jerbal in kappok meļeļe eo im alikkar ko jãn jerbal in kappok meļeļe eo im 
ej kalikkar bwe mantin im ṃwilin rijikuuļ eo ej lukkuun alikkar bwe, ewõr 
ekkõljake kõn jorrããn ko ñan e make ak ro jet ak elukkuun tar jãn joñan an nana 



19-25 

tammin im kọkkure aenõṃṃan im ekõṃṃan bwe en men in aikuj ñan kõmakũt 
rijikuuļ eo ilo iien eo emõkajtata ñan kõjparok jiṃwe im maroñ eo an rijikuuļ ro 
jet ñan jipadõk jeļãļọkjeṇ bwe en ejjeļọk men in kabañ er. 

(b) Ilo iien eo kõmakũti rijikuuļ eo ilo iien eo wõt ilo iien idiñ, jikuuļ 
eo enaaj kõṃṃan joñan wõt an maroñ ilo ṃool im jiṃwe kõnnaanõk 
jinen ak jemãn ilo iien eo emõkajtata ilo talboon. 

(c) Juon kõjjeļã ilo jeje kõn kõmakũt rijikuuļ eo ilo iien eo wõt ilo 
iien idiñ naaj bõklok ñan jinen ak jemãn ak jilkinļọk ilo mail. Kõjjeļã eo 
kõn kõmakũti rijikuuļ eo ilo iien eo wõt ilo iien idiñ enaaj pãd ennaan im 
meļeļe kein ijin ilaļ ie: 

(1) Naan in kinaakļọk ko kõn ta ko rijikuuļ eo eaar kõṃṃani im naaj 
leṃaanļọk kein kaṃooli im rej pedpedin kõmakũti rijikuuļ eo ilo iien 
eo wõt ilo iien idiñ; 

(2) Naan in kinaakļọk ko kõn ta ko kar kõṃṃani im eṃõj kaṃooli ke 
eaar kõṃṃani; 

(3) Ennaan im meļeļe eo kõn kauwe eo (ko) leļọke; im 
(4) Juon ennaan im meļeļe kõn raan in kweiļọk eo, awa eo, im jikin eo 

opiij eo an jikuuļ eo ej kwaļọke ñan iion im kõnnaan ippãn jinen ak 
jemãn. Juon kabe in kõjjeļã eo kõn kõmakũti rijikuuļ eo ilo iien eo wõt 
ilo iien idiñ naaj jilkinļọk ilo mail ñan superintendent eo an jikuuļ ko. 
Koba ippãn kõjjeļã eo kõn kõmakũti rijikuuļ eo ilo iien eo wõt ilo iien 
idiñ ãinwõt ke ej juon men aikuj kõṃṃane ekkar ñan subsection in, 
principal eo ak eo jitõñe enaaj kajjioñ lale bwe jinen ak jemãn ren 
jeļã kõn kõjjeļã eo ilo an talboon e lok er. 

(d) Rijikuuļ eo im rej kõmakũti ilo iien eo wõt ilo iien idiñ naaj komãlimi 
an rool im bar wõnṃaanļọk ilo jikuuļ ilo iien eo wõt ejako jorrããn eo eļap. 

(e) Juon kõṃmakũt ilo iien eo wõt ilo iien idiñ eban aikuj wõnṃaanļọk 
wõt iuṃwin elõñļọk jãn joñoul raan in jikuuļ, ijellokun ñe superintendent eo 
an jikuuļ ko eaar kõmãlimi. [Eff 9/1/82; am im ren §8-19-6, 5/23/86; am im 
comp 7/19/93; comp 5/19/97; comp 2/22/01; am im comp 9/10/09; comp 
NOV 17 2019] (Auth: HRS §302A-1112) (Imp: HRS §302A-1112) 

§8-19-7.1 Jerbal in etale im kappok meļeļe. (a) Ilo iien eo emõkajtata 
ãlikin kõmakũti rijikuuļ eo ilo iien eo wõt ilo iien idiñ ak jabdewõt iien ewõr unin 
an principal eo ak eo jitõñe tõmak bwe juon rijikuuļ eaar kõṃṃane juon men ak 
juon eṃṃakũt me rej lo ke aikuj suspend rijikuuļ eo kake, principal eo ak eo 
jitõñe enaaj jino kõṃṃane juon jerbal in etale im kappok meļeļe elõt. Abṇõṇõ ko 
kõn kalijekļọk, kabṇõṇõ ak kakitõtõ (ekoba kabṇõṇõ ak kakitõtõ ñan booje juon 
bwe en babu ippãn ak kõṃṃan ṃanit ettoon ak naan im kõl ko rettoon), kamõrõ 
ak kaamijak im/ak idenoṇe rej pãd iuṃwin eoon ko rej kõmlõt kõn abṇõṇõ im 
jerbal in etale im kappok meļeļe ilo section 8-19-30. 

(b) Ilo iien eo ej kõṃṃan jerbal in etale im kappok meļeļe eo, principal 
eo ak eo jitõñe enaaj kõṃṃan joñan wõt an maroñ ilo ṃool im jiṃwe ilo iien eo 
emõkajtata emaroñ kõnnaanõk jinen ak jemãn kõn jerbal in etale im kappok 
meļeļe eo an jikuuļ eo. Eļaññe ãlikin an kajjioñ joñan wõt an maroñ, principal eo 
ak eo jitõñe ejjab maroñ tõpar jinen ak jemãn, jikuuļ eo emaroñ kõṃṃane im 
kadedeļọk jerbal in etale im kappok meļeļe eo. Jerbal in etale im kappok meļeļe 
eo enaaj aikuj dedeļọk ilo iien eo emõkajtata. Eļaññe principal eo ak eo jitõñe ej 
kããlõt in jino kõṃṃane im leļọk kauwe eo elukkun ļap ijellokun kõmakũti rijikuuļ 
eo ilo iien eo wõt ilo iien idiñ, principal eo ak eo jitõñe enaaj je juon ripoot ilo jeje 

im kõmmeļeļe ilo tukadu kõn naan in kaṃool ko an rikaṃool ro kar kajitũkin er, 
jabdewõt kein kaṃool ko jet, im wũn eo (ko) unin an principal eo ak eo jitõñe kar 
jino kõṃṃane im leļọk kauwe eo. 

(c) Principal eo ak eo jitõñe enaaj leļọk kõjjeļã ñan jinen ak jemãn kõn 
meļeļe ko kar loi ṇae rijikuuļ eo. Eļaññe rijikuuļ eo ak jinen ak jemãn ej kabõd 
men eo (ko) enoik kaki, principal eo ak eo jitõñe enaaj kwaļọk ñan jinen ak 
jemãn im rijikuuļ eo kein kaṃool ko rej rejetake meļeļe ko an rijerbal eo an 
jikuuļ eo. Naaj leļọk iien ñan an rijikuuļ eo ak jinen ak jemãn leṃaantak meļeļe 
ko an rijikuuļ eo kõn jorrããn eo eaar waļọk. [Eff and comp 9/10/09; am im 
comp NOV 17 2019] (Auth: HRS §302A-1112) (Imp: HRS §302A-1112) 

§8-19-8 Suspend. (a) Jabdewõt iien ewõr unin an principal eo ak eo 
jitõñe tõmak bwe juon rijikuuļ eaar kõṃṃane juon men ak juon eṃṃakũt me 
rej lo ke aikuj suspend rijikuuļ eo kake, principal eo ak eo jitõñe enaaj aikuj 
kõṃṃane juon jerbal in etale im kappok meļeļe kõn men eo eaar waļọk ilo iien 
eo emõkajtata. Ãlikin an dedeļọk kõṃṃane jerbal in etale im kappok meļeļe eo 
im dedeļọk alikkar eo kõn meļeļe ko kar loi kõn ta eaar waļọk jãn jerbal in etale 
eo, rijikuuļ eo emaroñ suspend eļaññe principal eo ak eo jitõñe ej lo bwe ewõr 
kein kaṃooli meļeļe ko raar waļọk im kar loi. Principal eo ak eo jitõñe enaaj 
kõnnaanõk jinen ak jemãn ilo jeje kõn alikkar eo kõn meļeļe ko kar loi kõn ta 
eaar waļọk jãn jerbal in etale eo im kõn kauwe eo leļọke. 

(b) Eļaññe rijikuuļ eo ak jinen ak jemãn rej kabõd men eo (ko) enoiki kaki, 
principal eo ak eo jitõñe enaaj kwaļọk ñan rijikuuļ eo im jinen ak jemãn kein 
kaṃool ko ewõr ippãn rijerbal ro an jikuuļ eo ñan rejetake alikkar eo kõn meļeļe 
ko opiija eo an jikuuļ eo eaar loi. Naaj leļọk iien ñan rijikuuļ eo ak jinen ak jemãn, 
ak er aolep, bwe ren leṃaantak meļeļe ko an rijikuuļ eo kõn jorrããn eo eaar 
waļọk. Ijoke, ilo kain jekjek eo me ej alikkar bwe rijikuuļ eo ejjab maroñ meļeļe 
kõn joñan an ļap men ko enoiki kaki, kõn iien in im men kein rej bõk jikier, im ta 
ko remaroñ waļọk jãn iien in im men kein rej bõk jikier, ak joñan dettan, joñan an 
jeļãļọkjeṇ ak men ko eṃõj an iioni ilo mour eo an im ekõṃṃan bwe en pen an 
kõnono im kwaļọk meļeļe ko ewõr meļeļeier, principal eo ak eo jitõñe enaaj 
kajjitõk bwe jinen ak jemãn ren pãd im bõk kuṇaer ilo iien kõnono ko. 

(c) Eļaññe total in raan ko ej pãd im suspend ilo jabdewõt semester 
etal im le jãn joñoul raan in jikuuļ, wãween im ta ko ñan kõṃṃani ilo jepta in 
ikijjeen jiṃwe ko aikuj ilọk ñan kajjojo armej iuṃwin kien ñan lale bwe aolep 
wãween jipañ im kõjparok ko iuṃwin kien ren ilọk ñan er (due process) enaaj 
jerbal ijellokun ñe ewõr oktak ko iuṃwin kien. 

(d) Naaj kõjeļãik jinen ak jemãn ilo naan kõn jabdewõt suspend ko lilok 
jekdoon ewi aetokan. Kõjjeļã eo moktaļọk jãn an kõṃṃan suspend eo naaj 
kõṃṃane ilo talboon, eļaññe emaroñ, im kõjjeļã eo ilo jeje kar kajju bõklok ak 
jilkinļọk ilo mail ñan jinen ak jemãn ilo iien eo ej dedeļọk jerbal in etale im 
kappok meļeļe eo. Kõjjeļã eo kõn an naaj suspend enaaj pãd ennaan im 
meļeļe kein ijin ilaļ: 

(1) Naan in kinaakļọk ko kõn ta ko rijikuuļ eo eaar kõṃṃani im 
naaj leṃaanļọk kein kaṃooli im ej pedpedin an suspend; 

(2) Naan in kinaakļọk ko kõn ta ko kar kõṃṃani im eṃõj kaṃooli ke 
eaar kõṃṃani; 

(3) Ennaan im meļeļe eo kõn kauwe eo (ko) leļọke; im 
(4) Juon ennaan im meļeļe kõn raan in kweiļọk eo, awa eo, 

im jikin eo opiij eo an jikuuļ eo ej kwaļọke ñan iion im 

kõnnaan ippãn jinen ak jemãn. 
Kabe in kõjjeļã eo naaj jilkinļọk ilo mail ñan superintendent eo an jikuuļ 
ko. Koba ippãn kõjjeļã eo me ej juon men aikuj kõṃṃane iuṃwin 
subsection in, principal eo ak eo jitõñe enaaj aikuj kajjioñ lale bwe jinen 
ak jemãn ren jeļã kõn kõjjeļã eo ilo an talboon e lok er. [Eff 9/1/82; am 
im ren §8-19-7, 5/23/86; am im comp 7/19/93; comp 5/19/97; am im 
comp 2/22/01; am im comp 9/10/09; comp NOV 17 2019] (Auth: 
HRS §302A-1112) (Imp: HRS §302A-1112) 

 

§8-19-9 Jiṃwe ko aikuj ilọk ñan kajjojo armej iuṃwin kien ñan lale 
bwe aolep wãween jipañ im kõjparok ko iuṃwin kien ren ilọk ñan er (due 
process) ikijjeen an suspend ko etal im le jãn joñoul raan, kauwe ikijjeen an 
transfer, im joļọke. (a) Eļaññe, pedped ioon jerbal in etale im kappok meļeļe eo, 
principal eo ak eo jitõñe ej tõmak bwe juon rijikuuļ eaar kõṃṃane juon men ak 
makũtkũt ejumae jepta in, im eļaññe principal eo ak eo jitõñe ej kwaļọk bwe men 
eo eṃṃan ñan kõṃṃane ej ñan leļọk kauwe eo elukkun ļap ijellokun kõmakũti 
rijikuuļ eo ilo iien eo wõt ilo iien idiñ, principal eo ak eo jitõñe enaaj kõjeļãiki 
superintendent eo an jikuuļ ko ilo iien eo emõkajtata ñan jino iien kõṃṃane im 
leļọk kauwe ilo an bõk mãlim ilo naan jãn superintendent eo. 

(b) Iien eo wõt eṃõj an bõk mãlim eo ilo naan jãn superintendent eo an 
jikuuļ ko, principal eo ak eo jitõñe enaaj kõṃṃan joñan wõt an maroñ im ilo ṃool 
kõnnaanõk jinen ak jemãn kõn: 

(1) Leļọk kauwe eo elukkuun ļap ñan jorrããn eo eaar waļọk, 
(2) Iien eo epeļļọk ñan appeal, im 
(3) Bwe kauwe eo leļọke enaaj kõṃṃan ilo iien eo emõkajtata. 
(c) Ilowaan jilu raan in jikuuļ ko jãn iien eo kar bõk mãlim eo ilo naan jãn 

superintendent eo an jikuuļ ko, principal eo ak eo jitõñe enaaj jilkinļọk ilo mail 
kõjjeļã eo ilo jeje kõn kauwe eo elukkuun ļap naaj leļọke kõn jorrããn eo eaar 
waļọk im kab pepa in appeal eo ñan jinen ak jemãn. Jain eo an superintendent 
eo an jikuuļ ko ilo fax ak online ak electronic ebwe ñan kaṃoole an kar 
superintendent eo koweeppãne ilo pepa ak form in leļọk kauwe eo elukkun ļap 
kõn jorrããn eo eaar waļọk. Kõjjeļã eo ilo jeje kõn leļọk kauwe eo elukkuun ļap 
enaaj pãd ennaan im meļeļe kein ijin ilaļ: 

(1) Naan in kinaakļọk ko kõn ta ko rijikuuļ eo eaar kõṃṃani im naaj 
leṃaanļọk kein kaṃooli im ej pedpedin leļọk kauwe eo elukkun ļap; 

(2) Naan in kinaakļọk ko kõn ta ko kar kõṃṃani im eṃõj kaṃooli ke 
eaar kõṃṃani; 

(3) Ennaan im meļeļe eo kõn kauwe eo (ko) leļọke; im 
(4) Juon ennaan im meļeļe bwe jinen ak jemãn ewõr an jiṃwe im maroñ 

in appeal ñan superintendent eo an jikuuļ ko im ilo iien in jinen ak 
jemãn emaroñ kwaļọk kein kaṃool ko, kũr im kajitũkin rikaṃool ro, im 
emaroñ wõr juon aer lawyer ej pãd ilo etaer im eļaññe jinen ak jemãn 
enaaj leļọk juon kõjjeļã ilo jeje kõn an wõr an lawyer joñoul raan 
iiettata moktaļọk jãn appeal eo. 

(5) Eļaññe rijikuuļ eo ak jinen ak jemãn enaaj kõṇaan file e juon appeal, 
innem appeal eo eaikuj kõṃṃan ilo jeje im superintendent eo an jikuuļ 
ko eaikuj loe jab ruṃwijļọk jãn jemļọkin awa in jerbal ilo raan eo kein 
kajiljilimjuon jãn raan eo kar leļọke kõjjeļã eo kõn kauwe eo elukkun 
ļap. Naaj kõtļọk an rijikuuļ eo etal im jikuuļ ilo jikuuļ eo an im kõttar an 
wõr alikkar in appeal eo ijellokun ñe principal eo ej loe bwe an rijikuuļ 
eo wõnṃaanļọk wõt im pãd ilo jikuuļ ekõṃṃan an wõr kauwõtata ñan 

e make ak ro jet ak ñan jiṃwe im maroñ ko an rijikuuļ ro jet rej jipadõk 
jeļãļọkjeṇ ilo anemkwõj im ejjeļọk kein kabañbañ. Ijoke, rijikuuļ eo 
eban bõk kuṇaan ilo jabdewõt makũtkũt ko an jikuuļ, ekoba im ejjab 
menkein wõt, ikkure ko ak athletics, trip ko, ak club ko. 

(d) Ilo iien eo ej loe kajjitõk eo ñan appeal ilo jeje, superintendent eo an 
jikuuļ ko enaaj, ilowaan joñoul raan in jikuuļ, karõke juon iien appeal im enaaj 
kõnnaanõk jinen ak jemãn kõn raan eo, awa eo, im jikin eo. Kõjjeļã eo ilo jeje 
kõn appeal eo naaj jilkinļọk ilo mail ñan jinen ak jemãn im principal eo ak eo 
jitõñe ilowaan joñoul lalem raan moktaļọk jãn appeal eo. Superintendent eo an 
jikuuļ ko ak juon armej ejjab jep ilo department eo enaaj kõṃṃane appeal eo, ak 
juon eo ejjab jep im naaj jitõñe, eo im emaroñ juon opiija in department eo, im 
ijjitõñin superintendent eo an jikuuļ ko. Appeal eo enaaj kõṃṃan ilo wãween 
kein rej waļọk ijin ilaļ: 

(1) Appeal eo enaaj kilõk im ejjeļọk jabdewõt remaroñ pãd ilo iien appeal 
eo ijellokun wõt ñe rijikuuļ eo ak jinen ak jemãn rej kajjitõk bwe en 
peļļọk ñan armej; 

(2) Ewõr an jinen ak jemãn im principal eo ak eo jitõñe jiṃwe im maroñ 
ñan leṃaanļọk kein kaṃool ko, kajjitũkin rikaṃool ro, im lemaanļọk 
naan in kaṃool ko ñan kōmeḷeḷe, juṃae, ak kariab meḷeḷe ko an pade 
eo juon; 

(3) Emaroñ wõr an jinen ak jemãn im principal eo ak eo jitõñe lawyer 
ak counsel; 

(4) Superintendent eo an jikuuļ ko ak rijerbal eo an department eo kar 
jitõñe me ejjab jep eaikuj ļoor ruul in lemaanļọk kein kaṃool ko; 

(5) Superintendent eo an jikuuļ ko ak rijerbal in department eo kar jitõñe 
me ejjab jep enaaj pauni kein kaṃool ko jaakiṃaanļọk ilo ekkar im 
jiṃwe im jab jep; 

(6) Jinen ak jemãn, ilo an naaj make loloorjake ak kõļļãiki oṇãn, emaroñ 
kanne ainikien ak record e ak bõke kape in teep ko department eaar 
kanni, ak transcript in teep ko department eo eaar kanni ilo iien roñjake 
eo eļaññe ej kajjitõki wõt ñan an court etali. Superintendent eo an jikuuļ 
ko ak eo department eo eaar jitõñe me ejjab jep enaaj kanne ak record 
e transcript eo ak teep eo kar kanne ilo iien roñjake eo; 

(7) Superintendent eo an jikuuļ ko enaaj jab rumwijļọk jãn jiljilimjuon raan 
in jikuuļ jãn iien eo eaar kilõk appeal eo kõṃṃane jemļọk eo an im 
kwaļọk ilo alikkar eṃṃakũt eo (ko) ñan kõṃṃani im pedpedin 
eṃṃakũt kein. Jemļọk eo ilo jeje naaj jilkinļọk ilo mail ak kajju 
bõkloke ñan jinen ak jemãn, lawyer eo an rijikkul eo im ej alikkar ilo 
pepa ko ak record ko, im juon kabe ñan jikuuļ eo. Eļaññe eṃṃakũt 
eo kõn kilen leļọk kauwe ej alikkar im weeppãn, superintendent eo an 
jikuuļ ko enaaj kalikkar total in oran raan ko ej suspend im ilowaan 
jinoin an suspend im raan ko ãliktata in suspend ļõmṇak kõn oran 
raan in suspend ko eṃõj an kar rijikuuļ eo kadede kõṃṃani. 

(e) Jinen ak jemãn emaroñ appeal i jemļọk eo an superintendent eo an 
jikuuļ ko ilo an leļọk juon kõjjeļã ilo jeje kõn an appeal im juon ennaan im meļeļe 
kõn eļaññe ej kajjitõk juon iien roñjake ippãn superintendent eo an education ke 
ak rijerbal in state eo jitõñe im kwaļọki kajjitõk ko im naan in jumae ko im pepa 
ko rej rejetaki naan in jumae ko im kein kaṃool ko armej eo ej appeal i. Appeal 
eo ilo jeje aikuj bõklok ñan superintendent eo an education ak rijerbal in state 
eo jitõñe ilowaan jiljilimjuon raan in jikuuļ jãn raan in jemļọk eo an 

superintendent eo an jikuuļ ko ilo jeje. Eļaññe ejjeļọk kajjitõk ej kõṃṃan ñan 
juon iien roñjake, superintendent eo an education ak rijerbal eo an state eṃõj 
jitõñe enaaj kõṃṃane juon jemļọk pedped ioon aolep meļeļe ko ak record ko ilo 
iien eo kar pãd imaan superintendent eo an jikuuļ ko im ko jinen ak jemãn raar 
jaakiṃaanļọk ilo appeal eo. Superintendent eo an education ak rijerbal eo an 
state kar jitõñe enaaj kõṃṃane jemļọk eo ãliktata ilo jeje. Naaj kõtļọk an rijikuuļ 
eo etal im jikuuļ ilo jikuuļ eo an im kõttar an wõr alikkar in appeal eo ijellokun ñe 
superintendent eo an jikuuļ ko ej loe bwe an rijikuuļ eo wõnṃaanļọk wõt im pãd 
ilo jikuuļ ekõṃṃan an wõr kauwõtata ñan e make ak ro jet ak ñan jiṃwe im 
maroñ ko an rijikuuļ ro jet rej jipadõk jeļãļọkjeṇ ilo anemkwoj im ejjeļọk kein 
kabañbañ. Eļaññe naaj joļọk rijikuuļ eo jãn an etal in jikuuļ ilo iien in ej kõttar an 
wõr alikkar in appeal eo, superintendent eo an education ak rijerbal eo an state 
kar jitõñe enaaj kõṃṃane juon jemļọk ilowaan roñoul juon raan jãn raan eo 
eaar loe appeal eo. 

(f) Ilo iien eo ej loe appeal eo ilo jeje, jãn jinen ak jemãn ak lawyer eo 
an jinen ak jemãn, jemļọk eo ilo jeje an superintendent eo an jikuuļ ko im aolep 
pepa ko im record ko jãn iien kõnono eo kwaļọk kake ilo subsection (d) in 
section in naaj liloki ñan superintendent eo an education ak rijerbal eo an state 
im kar jitõñe ilowaan joñoul raan. Superintendent eo an education ak rijerbal eo 
an state kar jitõñe enaaj etali kein kaṃool ko im kõṃṃane juon jemļọk pedped 
ioon kilen kauwe eo leļọke ilowaan joñoul emãn raan. Jemļọk eo naaj kajju 
bõkloke ak jilkinļọk ilo mail ñan jinen ak jemãn ak lawyer eo an epãd ilo record 
ko. Koba ippãn men kein, naaj kõnnaanõk jinen ak jemãn kõn jiṃwe im maroñ 
eo ñan leļọk ilo jeje kõn naan ak meḷeḷe eo jãn e im ej kwaḷọk ke ej kõjparok 
wõt jiṃwe eo an ñan naaj appeal i jemļọk eo im liṃaanļọk naan in jumae ko an 
ñan superintendent eo an education ak rijerbal eo an state kar jitõñe. Eļaññe 
jinen ak jemãn enaaj file e ilo jeje naan ak meḷeḷe eo jãn e im ej kwaḷọk ke ej 
kõjparok wõt jiṃwe eo an ñan naaj appeal i jemļọk eo ikijjeen joñan aetokan 
raan ko ñan joļọk ak kõṃṃan oktak ikijjeen bu ko pedped ioon jemļọk eo an eo 
kar jitõñe, superintendent eo an education ak rijerbal eo an state kar jitõñe 
enaaj roñjake naan ak meḷeḷe eo ilo jeje im ej kwaḷọk ke ej kõjparok wõt jiṃwe 
eo an ñan naaj appeal i jemļọk eo. Naan ak meḷeḷe eo ilo jeje im ej kwaḷọk ke 
armej eo ej kõjparok wõt jiṃwe im maroñ eo an ñan naaj appeal i jemļọk eo im 
kajjitõk eo ñan jaakiṃaanļọk naan in jumae ko ñan superintendent eo an 
education ak rijerbal in state kar jitõñe eaikuj tõprakļọk bwe superintendent eo 
an education im rijerbal eo an state im kar jitõñe bwe en loe ilowaan lalem raan 
jãn raan eo ilo jemļọk eo an superintendent eo an education, eo jitõñe, ak 
rijerbal eo an state kar jitõñe. Jinen ak jemãn emaroñ jakeṃaanļọk naan ak 
meḷeḷe eo jãn e im ej kwaḷọk ke ej kõjparok wõt jiṃwe eo an ñan naaj appeal i 
jemļọk eo im kajejtokjãn jiṃwe im maroñ eo ñan leṃaanļọk naan in jumae ko 
an; ijoke, enaaj ejjeļọk jiṃwe im maroñ ñan leṃaanļọk naan in jumae ko eļaññe 
kar jab mokta jakeṃaanļọk ilo jeje naan ak meḷeḷe eo jãn e im ej kwaḷọk ke ej 
kõjparok wõt jiṃwe eo an ñan naaj appeal i jemļọk eo. Eļaññe jinen ak jemãn 
eaar mõkaj im jilkinļọk naan ak meḷeḷe eo ilo jeje jãn e im ej kwaḷọk ke ej 
kõjparok wõt jiṃwe eo an ñan naaj appeal i jemļọk eo im kajjitõk kõn jiṃwe im 
maroñ eo ñan leṃaanļọk naan in jumae ko an, superintendent eo an education 
ak rijerbal eo an state kar jitõñe enaaj, ilowaan ruo raan in jikuuļ ãlikin an loe 
kajjitõk eo ñan leṃaanļọk naan in jumae eo, kõnnaanõk jinen ak jemãn kõn 
raan eo, awa eo im jikin eo naaj leṃaanļọk naan in jumae ko aer ie. Raan in 
leṃaanļọk naan in jumae eo enaaj jab iietļọk jãn lalem raan im jab lõñļọk jãn 
joñoul emãn raan jãn raan eo ilo kõjjeļã eo ej kõnnaanõk jinen ak jemãn kõn 

raan eo, awa eo, im jikin leṃaanļọk naan in jumae ko aer ie. Superintendent eo 
an education ak rijerbal eo an state kar jitõñe enaaj jilkinļọk ilo mail juon jemļọk 
ilo jeje ñan jinen ak jemãn ak lawyer eo an im epãd ilo record ko ilowaan joñoul 
emãn raan jãn raan eo naan in jumae ko kar kõṃṃani ie ak eļaññe jinen ak 
jemãn eaar kajejtokjãn jiṃwe im maroñ eo an ñan leṃaanļọk naan in jumae eo 
an, ilowaan joñoul emãn raan jãn raan eo kar loe naan ak meḷeḷe eo jān jinen 
ak jemãn im ej kwaḷọk ke ej kōjparok wōt jiṃwe eo an ñan naaj appeal i jemļọk 
eo. [Eff 9/1/82; am im ren §8-19-8, 5/23/86; am im comp 7/19/93; am im comp 
5/19/97; am im comp 2/22/01; am im comp 9/10/09; am im comp 
NOV 17 2019] (Auth: HRS §302A-1112) (Imp: HRS §302A-1112) 

 

§8-19-10 Aetokan kauwe ko liļọke. (a) Eļaññe kauwe eo leļọke ejjab 
maroñ jino jerbale itok wõt jãn appeal eo, kauwe eo leļọke emaroñ wõnṃaanļọk 
ñan iiõ in jikuuļ eo tok juon ilo jabdewõt jikuuļ ko an kien im ejjab koba summer 
jikuuļ. 

(b) Eļaññe men ko kar kõṃṃani, me raar tõlļọk ñan an wõr kauwe ñani, 
kar kõṃṃan ilowaan raan ko roñoul jãn raan in jikuuļ eo ãliktata an rijikuuļ ro ilo 
iiõ in jikuuļ eo kauwe eo leļọke emaroñ wõnṃaanļọk ñan iiõ in jikuuļ eo tok juon 
ilo jabdewõt jikuuļ an kien im ejjab koba summer jikuuļ. 

(c) Section in ejjab jerbal ñan jorrããn in rube kien ko ikijjeen bu ko. 
Kauwe eo ñan jorrããn in rube kien ko ikijjeen bu ej pedped ioon kakien eo im 
ejjab aikuj diklok jãn juon iiõ. 

(d) Ijellokun kõmeļeļeik ko ilo subsection (a) im (b), ejjeļọk kauwe 
en leļọk enaaj wõnṃaanļọk im le lok jãn iiõ in jikuuļ eo me jorrããn eo 
eaar kõṃṃan. [Eff 9/1/82; ren §8-19-9, 5/23/86; comp 7/19/93; am im 
comp 5/19/97; comp 2/22/01; am im comp 9/10/09; comp NOV 17 2019] 
(Auth: HRS §302A-1112) (Imp: HRS §§302A-1112, 302A-1134) 

§8-19-11 Wãween ko jet ñan katakin im jerbal in jipañ ko jet ilo iien 
ko eṃõj lo bwe rijikuuļ ro raar rube karõk ko ilo jepta in. (a) Superintendent 
eo an jikuuļ ko enaaj lale bwe wãween katakin im makũtkũt ko jet ñan katakin 
ak ñan leļọk bwe ren bõk kuṇaer ippãn opiij ko an kien ak private me rekkar 
ñan aolep rijikuuļ ro rej kõmakũt er ilo iien eo wõt ilo iien idiñ iuṃwin juon tõre 
eo ejjab lõñļọk jãn joñoul raan in jikuuļ. 

(b) Ñan aolep rijikuuļ ro rej suspend iuṃwin juon ļọk ñan joñoul raan in 
jikuuļ, principal eo ak eo jitõñe emaroñ lale ñe emaroñ leļọk kein katakin im 
makũtkũt ko jet ñan katakin er pedped ioon aikuj ko an rijikuuļ eo. 

(c) Hawaii administrative ruul ko ñan rijikuuļ ro ewõr aer utaṃwe ak 
ṃõjṇo in ãnbwin ak kõļmãnļọkjeṇ enaaj jerbal ñan rijikuuļ ro remaroñ ekkar 
ñan jepta in. [Eff 9/12/82; am im ren §8-19-10, 5/23/86; comp 7/19/93; 
comp 5/19/97; comp 2/22/01; am im comp 9/10/09; comp NOV 17 2019] 
(Auth: §302A-1112) (Imp: HRS §§302A-1112, 302A-1128) 

 

SUBCHAPTER 3 

ENANA ṂWILIN RIJIKUUĻ EO IM KAUWE ILO IIEN SUMMER JIKUUĻ 
 
§8-19-12 Kauwe ko liloki; maroñ eo. Director eo an summer jikuuļ ak eo jitõñe 

enaaj leļọk kauwe ṇae jabdewõt rijikuuļ ro rej jikuuļ ilo summer jikuuļ. 
[Eff 5/23/86; comp 7/19/93; comp 5/19/97; comp 2/22/01; am im comp 9/10/09; 
NOV 17 2019] (Auth: HRS §302A-1112) (Imp: HRS 302A-1112) 

§8-19-13 Ṃanit ko emo an rijikuuļ kõṃṃani; bõd ko kõṃṃani ilo 
kilaaj. (a) Men kein ijin ilaļ me emo kõṃṃani ej jerbal ñan aolep rijikuuļ ro 
ilo summer jikuuļ ilo awa in jikuuļ ko ilo summer, ilo campus, ak ijoko jet an 
department eo, ilo iial in itoitak ko an department eo, ak ilo makũtkũt eo 
department eo ej bõk eddoin ak iien eo eļap ilo ak ilikin iṃõn jikuuļ ko. 

(1) Jorrããn ko iuṃwin Class A: 
(A) Kõjorrããn ak kõmetak ãnbwinnin bar juon (assault); 
(B) Kamõrõ ak kaamijak (bullying) (ñan rijikuuļ ro ilo grade 9-12); 
(C) Kọọt; 
(D) Kamõrõ ak kaamijak ilo kein jerbal ko rej le computer 

(cyberbullying) (ñan rijikuuļ ro ilo grade 9-12); 
(E) Men ko rekauwõtata, ak kein kọkkure ko; ewõr ippãn juon ak 

kõjerbale ñan; 
(F) Kein ire ak ṃanṃan ko rekauwõtata; ewõr ippãn juon, ak 

kõjerbale ñan; 
(G) Men ko kõbwebweien uno ko rekajoor; ewõr ippãn juon 

kõjerbale, ak wia kake; 
(H) Bõk men ko ṃweien bar juon ilo an kõjerbal kajoor ak 

kaamijak (extortion); 
(I) Ire; 
(J) Bu ko; ewõr ippãn juon, ak kõjerbale ñan; 
(K) Kabṇõṇõ ak kakitõtõ (ñan rijikuuļ ro ilo grades 9-12); 
(L) Uror ak mõrõ (homicide); 
(M) Uno ko rekajoor eṃõj kamoiki ekkar ñan kakien; ewõr ippãn 

juon, kõjerbale, ak wia kake; 
(N) Men ko kõjerbali ñan kadõk; ewõr ippãn juon, kõjerbale, ak 

wia kake; 
(O) Kõjorrããn men ko ṃweien bar juon ak kọkkure im kattooni; 
(P) Kọọt; 
(Q) Kọkkure im booje juon in babu ippãn ak kõṃṃan ṃanit ettoon 

ak ejjab kõṇaan (sexual assault); 
(R) Babu ippãn juon ak kõṃṃan ṃanit ettoon in kọkkure ak ṃoṇe 

ñan kõṇaan im eṃṃan eo an armej eo make (sexual 
exploitation); 

(S) Kabṇõṇõik juon in babu ippãn ak kõṃṃan ṃanit ettoon ak ejjab 
kõṇaan im kwaļọk naan im kõl ettoon (sexual harassment) (ñan 
rijikuuļ ro ilo grade 5-12); 

(T) Anõke im apãde ilo ejjeļọk mãlim (stalking); ak 
(U) Kein kaamijak ak menin kaamijak ko rej kõjerbal kein kọkkure ko 

rerube kakien ko ṇae armej (terroristic threatening). 
(2) Jorrããn ko iuṃwin Class B: 

(A) Kamõrõ ak kaamijak (bullying) (ñan rijikuuļ ro ilo grade K-8); 
(B) Kamõrõ ak kaamijak ilo kein jerbal ko rej le computer 

(cyberbullying) (ñan rijikuuļ ro ilo grade K-8); 
(C) Kalijekļọk; 
(D) Jabdewōt ṃanit ko rõḷõke kien im kọkkure aenõṃṃan im 

jokwane an armej; 

(E) Riab im kõļļãpļap kõn juon jorrããn; 
(F) Jain ak je juon jeje im ba bwe jain eo ak jeje eo ej lukkuun an bar 

juon armej (forgery); 
(G) Gamble; 
(H) Kabṇõṇõ ak kakitõtõ (ñan rijikuuļ ro ilo grade K-8); 
(I) Kõṃṃane juon men elukkuun kakijoñjoñ ak lukkuun nana 

ak kajookok ñan kwaļọk ke komaroñ deloñ im mõttan juon 
kumi (hazing); 

(J) Kõjerbale ilo wãween ko rejekkar ak ewõr kajjitõk kaki, ak 
men kein jimor, men ko kõbwebweien internet im kein 
jerbal ko an ak men kein jimor; 

(K) Idenoṇe; 
(L) Kabṇõṇõik ak kakitõtõ im booje juon in babu ippãn ak kõṃṃan 

ṃanit ettoon im kwaļọk naan im kõl ettoon ak ejjab kõṇaan 
(sexual harassment) (ñan rijikuuļ ro ilo grade K-4); 

(M) Kọọt; ak 
(N) Etal im deloñ ilo juon eṃ ak jikin ilo ejjeļọk mãlim (trespassing). 

(3) Jorrããn ko iuṃwin Class C: 
(A) Naan eo ej kõmetak ak kọkkure; 
(B) Cut kilaaj; 
(C) Jumae im jab pokake juon eo eutiejlok (insubordination); 
(D) Laser pen/laser pointer; ewõr ippãn juon ak kõjerbale ñan; 
(E) Diwõjļọk jãn campus ilo ejjeļọk mãlim; 
(F) Kõbaatat ak kõjerbal men ko ewõr tobacco ie; ak 
(G) Jab jikuuļ ilo ejjeļọk unin (truancy). 

(4) Jorrããn ko iuṃwin Class D: 
(A) Ṃweiuk ak men ko emo kõṃṃan ak an wõr ippãn armej 

(contraband); ewõr ippãn juon ak kõjerbale ñan; 
(B) Problem in ṃwil ko redik; ak 
(C) Ruul ko jet an jikuuļ. 

(b) Jorrããn ko iuṃwin Class C im D: Juon rijikuuļ eo ej jikuuļ ilo 
summer im ej kõṃṃane ruo iaan jabdewõt jorrããn ko ilo class C ak D ãinwõt 
komeļeļeiki ilo section 8-19-6 ilo iien eo ej pãd ilo summer jikuuļ naaj leļọk 
ñane naan in kakkõl kõn jorrããn eo ej kõṃṃane kein kajuon im remaroñ 
kadiwõje jãn an summer jikuuļ ne ekõṃṃane bar juon jorrããn kein karuo. 

(c) Jabdewõt rijikuuļ enaaj kõṃṃan juon iaan jorrããn ko ilo class A ak 
class B naaj joļọke jãn summer jikuuļ. Director eo an summer jikuuļ ak eo jitõñe 
enaaj kõjeļãik im kweiļọk ippãn rijikuuļ eo im jinen ak jemãn mokta jãn joļọke 
jãn summer jikuuļ. Director eo an summer jikuuļ enaaj file e juon report ippãn 
superintendent eo an jikuuļ ko im enaaj leļọk juon kabe ñan jinen ak jemãn. 

(d) Juon director ñan summer jikuuļ ak eo jitõñe, ilo juon iien idiñ, 
emaroñ kõṃṃan im kõmakũt juon rijikuuļ ilo iien eo wõt ilo iien idiñ ãlikin an ṃõj 
loe bwe mantin rijikuuļ eo ealikkar an kauwõtata ñan jokwane eo ñan ãnbwinnin 
make ak ñan ro jet ak elukkuun tar jãn joñan an nana tammin ekọkkure 
aenõṃṃan ñan joñan en me emenin aikuj joļọke rijikuuļ eo ilo iien eo 
emõkajtata ñan kõjparok jiṃwe im maroñ eo an rijikuuļ ro jet rej jipadõk 
jeļãļọkjeṇ bwe en ejjeļọk men in kabañ er. Director eo an summer jikuuļ eo ak 
eo jitõñe enaaj kõnnaanõk im kweiļọk ippãn rijikuuļ eo im jinen ak jemãn 
moktaļọk jãn an rijikuuļ eo bar rool im jikuuļ ilo summer jikuuļ. Ejjeļọk rijikuuļ 
enaaj bar rool im jikuuļ ñe eaar jab kõṃṃan kweiļọk eo ippãn. Director eo an 

summer jikuuļ eo ak eo jitõñe enaaj file e juon ripoot ippãn superintendent eo 
an jikuuļ ko im leļọk juon kabe ñan jinen ak jemãn. [Eff 5/23/86; am im comp 
7/19/93; comp 5/19/97; comp 2/22/01; am im comp 9/10/09; am im comp 
NOV 17 2019] (Auth: HRS §302A-1112) (Imp: HRS §302A-1112)  

 

SUBCHAPTER 4 

JIKUUĻ EO EJ KÕṂṂAN JERBAL IN ETALE IM KAPPOK JABDEWÕT MEN 
KO IPPÃN ARMEJ AK IJOKO JIKIN ÑAN JIPAÑ LIAAKEĻỌK JORRÃÃN EO 

ETALE EO EJ KÕṂṂAN IKIJJEEN  

§8-19-14 Policy eo ikijjeen kõpeļļọk im etale locker ko an rijikuuļ. 
Opiija ro an jikuuļ remaroñ kõpeļļọki im etali locker ko ilo jikuuļ im liloki ñan 
rijikuuļ ro ilo campus eo (im kidu ko rej kããtet bwiin tulikier) jabdewõt iien ilo an 
wõr unin ak ejjeļọk unin, im ejjab unin kõṃṃane jerbal in etale im kappok 
jabdewõt men ko ippãn juon armej ej kõn ia eo rijikuuļ ej jãne, kõlar in kilin, 
aelõñ eo an, rũtto ro an, kõrã ke ak eṃṃaan,s kõrã ke ak eṃṃaan ekkar ñan 
ļõmṇak an armej ak ṃanit im wãween an kwaļọk ak ba ñe e kõrã ak e eṃṃaan, 
kabuñ, utaṃwe ak ṃõjṇo in ãnbwin ak kõļmãnļọkjeṇ, ak eñjaake eo an ñe e 
eṃṃaan ke ak e kõrã. Section 8-19-15 enaaj jab ekkar ak jerbal ñan kõpeļļọki 
im etali (im kidu ko rej kããtet bwiin tulikier) locker ko an rijikuuļ. Ejjeļọk iaan men 
ko ewõr joñan kõṃṃani ilo sections 8-19-15 ļọk ñan 8-19-18 ak ekkejelļọk 
ippãn an jikuuļ eo kõṃṃan jerbal in etale im kappok jabdewõt men ko ippãn 
juon armej ak ijoko jikin me remaroñ jipañ liaakeļọk jorrããn eo etale eo ej 
kõṃṃan ikijjeen en ilo jabdewõt wãween kõṃṃan bwe en meļeļein jemaroñ 
kõtmãne bwe locker ko an rijikuuļ ro reṇ ṇojak im jab pellok ñan jabdewõt ilo 
ejjelok mãlim. Rijikuuļ ro rej aikuj watõk bwe locker ko aer remaroñ kõpeļļọki im 
etali koppaer (im kidu ko renaaj kããtet bwiin tulikier) jabdewõt iien ilo an wõr 
wũn im ejjelok wũn. [Eff 5/23/86; am im comp 7/19/93; comp 5/19/97; comp 
2/22/01; am im comp 9/10/09; comp NOV 17 2019] (Auth: HRS §302A-1112) 
(Imp: Hawaii Const. Art. X, §3; HRS §§302A-1101, 302A-1112)] 
 

§8-19-15 Policy ikijjeen an jikuuļ kõṃṃan jerbal in etale im kappok 
jabdewõt men ko ippãn juon armej ak ijoko jikin me remaroñ jipañ 
liaakeļọk jorrããn eo etale eo ej kõṃṃan ikijjeen. Ijellokun an kõmlõt kake 
ilo section 8-19-14 ikijjeen locker ko an rijikuuļ, ewõr unin an rijikuuļ ro naaj 
kõtmãne bwe er make renaaj ineeṃṃan ilo aer pãd ilo campus eo, ak jikin ko 
jet an department eo, ilo iial in itoitak ko an department eo, ak ilo iien makũtkũt 
eo department eo ej bõk eddoin ak juon iien eļap ilo ak ilikin iṃõn jikuuļ ko. 
Ekkar im jiṃwe an jikuuļ ko aikuj kõjparok bwe en wõr wõt laajrak im koṇ im 
juon mejatoto eo eṃṃan ñan katak. Ñan kajejjet kũtien aikuj in ekkar iumwin 
kien, opiija ro an jikuuļ remaroñ jãn iien ñan iien aikuj kõṃṃan jerbal in etale 
im kappok jabdewõt men ko ippãn juon armej ak ijoko jikin me remaroñ jipañ 
liaakeļọk jorrããn eo etale eo ej kõṃṃan ikijjeen ilo campus eo, ak jikin ko jet 
an department eo, ilo iial in itoitak ko an department eo, ak ilo iien makũtkũt 
an jikuuļ im department eo ej bõk eddoin ak juon iien elap ilo ak ilikin iṃõn 
jikuuļ ko. Ãinwõt juon policy me emaroñ jerbal ilo elõñ wãween, ijellokun an 
kõmlõt kake ilo section 8-19-14 ikijjeen locker ko an rijikjuul, kõṃṃan jerbal in 
etale im kappok jabdewõt men ko ippãn juon armej ak ijoko jikin me remaroñ 

jipañ liaakeļọk jorrããn eo etale eo ej kõṃṃan ikijjeen emaroñ kõṃṃan eļaññe 
ewõr wũn ko rekkar ñan ekkõljake, pedped ioon wãween ko rej waļọk jerbal in 
kappok eo enaaj kwaļọk kein kaṃool ko bwe rijikuuļ eo ak rijikuuļ ro raar rube 
ak rej rube kakien ko ak men eo rijikuuļ eo ej kõṃṃane emo kõṃṃane ekkar 
nan jepta in. Etale im kappok jabdewõt men ko ippãn juon armej ak ijoko jikin 
me remaroñ jipañ liaakeļọk jorrããn eo etale eo ej kõṃṃan ikijjeen im opiija ro 
an jikuuļ eo rej kõṃṃani naaj ļoore kõmlõt ko ilo subchapter in. [Eff 5/23/86; 
comp 7/19/93; comp 5/19/97; comp 2/22/01; am im comp 9/10/09; am im 
comp NOV 17 2019] (Auth: HRS §302A-1112) (Imp: Hawaii Const. Art. X, 
§3; HRS §§302A-1101, 302A-1112)] 

 
§8-19-16 Maroñ eo. Ijjellokun naan in kõmlõt ko ilo section 8-19-14 ikijjeen 
locker ko an rijikuuļ, remaroñ kappok jabdewõt ilo men ko ṃweien eļaññe ewõr 
wũn ekkar ñan ekkõljake, pedped ioon wãween ko rej waļọk ilo iien eo bwe 
jerbal in kappok eo enaaj kwaļọktok kein kaṃool ko bwe rijikuuļ eo ak rijikuuļ ro, 
ak ro jet ilo campus eo, ak jikin ko jet an department eo, ilo iial in itoitak ko an 
department eo, ak ilo iien makũtkũt im department eo ej bõk eddoin ak iien elap 
ilo ak ilikin iṃõn jikuuļ ko eaar rube kakien ak eoon ko ilo jepta in. Juon opiija an 
jikuuļ me ej kõṃṃane jerbal in kappok in enaaj etal ippãnļọk bar juon opiija an 
jikuuļ im jerbal eo an ej ãinwõt juon rikaṃool, ijellokun ñe ej juon iien idiñ me 
aikuj eṃṃakũt ilo mõkaj ñan kõjparok ãjmour ak jokwane, ak men kein jimor eo 
an jabdewõt armej ak armej ro. [Eff 5/23/86; am im comp 7/19/93; comp 5/19/97; 
comp 2/22/01; am im comp 9/10/09; am im comp NOV 17 2019] (Auth: HRS 
§302A-1112) (Imp: Hawaii Const. Art. X, §3; HRS §§302A-1101, 302A-1112) 

§8-19-17 Wãween ko renaaj kaal an jikuuļ eo maroñ kõṃṃan jerbal 
in etale im kappok jabdewõt men ko ippãn juon armej ak ijoko jikin me 
remaroñ jipañ liaakeļọk jorrããn eo etale eo ej kõṃṃan ikijjeen. (a) Ijellokun 
an kõmlõt kake ilo section 8-19-14 ikijjeen locker ko an rijikuuļ im jerbal in etale 
im kappok jabdewõt men ko ippãn juon armej ak ijoko jikin me remaroñ jipañ 
liaakeļọk jorrããn eo etale eo ej kõṃṃan ikijjeen opiija ro an jikuuļ remaroñ 
kõṃṃane ilo iien eo aolepen men kein ijin ilal eṃõj aer alikkar: 

(1) Eļaññe ilo iien eo jerbal in etale im kappok eo ej kõṃṃan, ewõr wũn 
ko rekkar ñan 
ekkõljake pedped ioon wãween ko rej waļọk ilo iien eo bwe jerbal in 
kappok eo enaaj kwaļọktok kein kaṃool ko bwe rijikuuļ eo ak rijikuuļ ro 
raar rube kakien ak eoon ko rej kamo kõṃṃani ekkar ñan jepta in. 

(2) Kilen im wãween naaj kõṃṃane jerbal in etale im kappok in ej 
ekkejellok wõt ippãn unin kõṃṃane jerbal in etale im kappok in. 

(3) Rijikuuļ eo me jerbal in etale im kappok in enaaj kõṃṃan ṇae naaj 
kõnnaanõke kõn unin kõṃṃane jerbal in etale im kappok in im naaj 
leļọk iien ñan an make kõrõļọkiļọk kein kaṃool ko opiija eo an jikuuļ 
ej kappukõti. 

(b) Opiija eo an jikuuļ me ej kõṃṃane jerbal in etale im kappok eo enaaj 
kõnnaanõk principal eo ak eo jikuuļ eo ej jitõñe bwe ej pojak in kõṃṃan juon 
jerbal in etale im kappok im kõn unin kõṃṃane jerbal in etale im kappok eo 
ijellokun ñe ej juon idiñ im eaikuj kõṃṃan eṃṃakũt ilo iien eo eṃõkajtata ñan 
kõjparok ãjmour ak jokwane, ak men kein jimor an armej eo ak armej ro. 

(c) Eļaññe elõñļọk jãn juon rijikuuļ rej notaiki er kõn aer kar kõṃṃane 
juon jorrããn, innem, eļaññe ekkar im ejjab juon menin kauwõtata ñan ãjmour ak 

jokwane, opiija eo an jikuuļ me ej kõṃṃane jerbal in etale im kappok eo enaaj 
jino ippãn rijikuuļ eo elaptata notaiki bwe epãd ippãn men ko rej kappukõti ilo 
jerbal in etale im kappok in. [Eff 5/23/86; am im comp 7/19/93; am im comp 
5/19/97; comp 2/22/01; am im comp 9/10/09; comp NOV 17 2019] (Auth: HRS 
§§302A-1112, 703-309(2)) (Imp: Hawaii Const. Art. X, §3, HRS §§302A-1101, 
302A-1112, 703-309(2)) 

§8-19-18 Jerbal in etale im kappok jabdewõt men ko ippãn juon 
armej ak ijoko jikin me remaroñ jipañ liakeļọk jorrããn eo etale eo ej 
kõṃṃan ikijjeen me emo kõṃṃani. Ijellokun an kõmlõt kake ilo section 8-19-
14 ikijjeen locker ko an rijikuuļ ro: 

(1) Emo kõṃṃan jabdetakwõt kain jerbal in kappok. 
(2) Emo kõṃṃan bwe juon en kelwaan im kappok jabdewõt ippãn. 
(3) Juon opiija an jikuuļ eban kõṃṃan jerbal in etale im kappok eo me ej 

kõṃṃan bwe en aikuj jibwe ak uñũr ãnbwinnin rijikuuļ eo ijellokun wõt 
ñe aikuj kõṃṃane jerbal in etale im kappok rot in ñan bobrae an 
waļọk kọkkure ñan ãjmour im jokwane, ak men kein jimor ñan armej 
eo ak armej ro. 

(4) Ilo iien eo jerbal in etale im kappok eo ej kõṃṃan, emo kojerbal 
wãween ko ñan iuuni ak booje rijikuuļ eo ijellokun ñe opiija eo an 
jikuuļ ej tõmak bwe an kõjerbal wãween ko ñan iuuni ak booje ej juon 
menin aikuj ñan bobrae an waļọk kọkkure ñan ãjmour ak jokwane, ak 
men kein jimor ñan armej eo ak armej ro ak ñe rijikuuļ eo ej jumae 
jerbal in etale ak kappok eo. 

(5) Juon jerbal in etale im kappok ej kõṃṃan ekkar ñan naan in kõmlõt 
ko ilo subchapter in naaj ñan wõt men eo ak men ko jerbal in etale im 
kappok meļeļe in kar kõṃṃan ikijjeen. Ijoke, jabdewõt men eo naaj 
loe ilo iien eo jerbal in etale im kappok eo ej kõṃṃan opiija eo an 
jikuuļ eo emaroñ bõke eļaññe an wõr ippãn juon armej men in ej juon 
men erube kien ak naan in kõmlõt ko ilo jepta in, ak eļaññe ejjab 
bõke men eo enaaj kõṃṃan bwe en kauwõtata ñan ãjmour ak 
jokwane, ak men kein jimor ñan armej ak armej ro, ekoba opiija eo an 
jikuuļ me ej kõṃṃane jerbal in etale im kappok eo. [Eff 5/23/86; comp 
7/19/93; comp 5/19/97; comp 2/22/01; am im comp 9/10/09; comp 
NOV 17 2019] (Auth: HRS §302A-1112) (Imp: Hawaii Const. Art. X, 
§3; HRS §§302A-1101, 302A-1112)  

 

SUBCHAPTER 5 

RIPOOTI JORRÃÃN KO 

 

§8-19-19 Ripooti jorrããn ko iuṃwin class A im class B rej kõṃṃani 
ilo jikuuļ. (a) Juon rikaki, opiija, ak bar juon rijerbal an department eo me ej 
juon rikaṃool ñan juon jorrããn iuṃwin class A ak class B ãinwõt an jepta in 
kwaļọk meļeļein, ak juon eo ewõr wũn ekkar ñan an tõmak bwe kar kõṃṃane 
juon jorrããn iuṃwin class A ak class B ak bwe enaaj kõṃṃan, ṇae juon rijikuuļ, 
rikaki, opiija, ak rijerbal ro jet an department eo, ak ejelõt men ko ṃweien jikuuļ 
eo, enaaj ripoote jorrããn eo ilo iien eo emõkajtata ñan principal eo ak eo jitõñe. 
Ejjelok jabdewõt ilo subsection in naaj meļeļein bwe ej kamo ak bõbrae juon 
rikaki, opiija, ak rijerbal ro jet an department eo jãn an ripoote jorrããn eo iuṃwin 

class C ak class D ñan principal eo ak eo jitõñe. 
(b) Ilo iien eo ej loe ripoot in jorrããn eo iuṃwin class A ak class B, 

principal eo ak eo jitõñe enaaj kõṃṃane juon jerbal in etale im kappok meļeļe in 
lale im peke eļaññe ṃanit eo ej juon eo aikuj kajju call e bwilijmããṇ kake ak 
eļaññe ṃanit eo emaroñ kõmadmõde ikijjeen kilen kauwe eo jikuuļ ej kõṃṃane. 
Principal eo ak eo jitõñe enaaj call e bwilijmããṇ ilo jabdewõt iien ewõr ekkõljake 
ke emaroñ wõr menin kauwõtata im rijerbal ro an jikuuļ eo reban maroñ 
kõmadmõde kain ṃanit eo kõṃṃane. 

(c) Principal eo ak eo jitõñe enaaj jei im likũt meļeļe ko kõn jorrããn eo ilo 
data base ak computer ko an department eo ilowaan lalem raan in jikuuļ jãn 
raan eo jorrããn eo eaar waļọk.  

(d) Principal eo ak eo jitõñe enaaj kõjeļãik rikaki eo, opiija eo, ak rijerbal 
eo juon me ej kõṃṃane ripoot eo, kõn kauwe eo leļọke, eļaññe ewõr, ñan 
jorrããn eo (ko) kar kõṃṃani ilo kilaaj ilowaan lalem raan in jikuuļ ãlikin kar 
ripoote jorrããn eo ekkar ñan subsection (c). 

[Eff 9/1/82; am im ren §8-19-11, 5/23/86; am im comp 7/19/93; comp 
5/19/97; comp 2/22/01; am im comp 9/10/09; am im comp NOV 17 2019] 
(Auth: HRS §§302A-1112, 302A-1002) (Imp: HRS §§302A-1112, 302A-1002) 

§8-19-20 Ñe juon ej rippoti jorrããn ko naaj kōṃṃakũt bõd eo jãne 
ikijjien jorrããn ko rej waḷọk meñe e eo ej armej eo im ej lukkuun tõllọkin 
bõk eddoin jorrããn eo. Jabdewõt rikaki, opiija, ak bar juon rijerbal in 
department eo me ikijjeen ṃool im jiṃwe ej ripoot ãinwõt ke ej aikuj kõṃṃane 
ekkar ñan §8-19-19 naaj kõṃṃakũt an bõd ikijjien jorrããn ko meñe e eo im ej 
lukkuun tõllọkin bõk eddoin jorrããn eo im enaaj ejjelok ruõn ekkar ñan section 
302A-1003, Hawaii Revised Statutes. [Eff 9/1/82; am im ren §8-19-12, 5/23/86; 
am im comp 7/19/93; comp 5/19/97; comp 2/22/01; am im comp 9/10/09; comp 
NOV 17 2019] (Auth: HRS §§302A-1112, 302A-1003) (Imp: HRS §302A-1112, 
302A-1003) 

§8-19-21 Likjab in ripooti jorrããn ko iuṃwin class A ak class B me 
rej waļọk ilo jikuuļ; men ko renaaj waļọk jãn wãween in. (a) Superintendent 
eo an education enaaj kõṃṃane juon kõjjeļã ilo jeje aolep iiõ ñan aolep jikuuļ ko 
im opiij ko bwe likjab in ripooti jorrããn ko iuṃwin class A ak class B me rej 
kõṃṃani ilo campus, ak jikin ko jet an department eo, ilo iial in itoitak ko an 
department eo, ak ilo iien makũkũt eo department eo ej bõk eddoin ak iien eļap 
ilo ak ilikin iṃõn jikuuļ ko emaroñ kõṃṃan bwe en wõr kauwe leļọke ṇae rikaki 
ro, opiija ro, ak rijerbal ro jet an department eo me aer eddo eo. Kauwe ko liļọki 
emaroñ koba: 

(1) Naan in kakkõl ilo naan; 
(2) Naan in kakkõl ilo jeje; 
(3) Suspend im ejjeļọk kõļļã; 
(4) Kõttaikļọk jerbal eo an; ak 
(5) Baer ak joloke. 
(b) Rikaki ro, opiija ro, ak rijerbal ro jet an department eo me 

relikjab in ripooti jorrããn ko ãinwõt ke ej juon men aikuj kõṃṃane ekkar 
ñan section 8-19-19 emaroñ etal kaje ñane ekkar ñan ruul im kilen jerbal 
ko an department eo. 

(c) Jabdewõt rikaki, opiija, ak bar juon rijerbal an department eo me 
ewõr kaje leļọk ñane kõn likjab in ripooti jorrããn ko iuṃwin class A ak class 
B me rej waļọk ilo campus eo, ak jikin ko jet an department eo, ilo iial in itoitak 

ko an department eo, ak ilo juon iien eļap department eo ej bõk eddoin ilo ak 
ilikin ijoko jikin department eo enaaj wõr an jiṃwe im maroñ ñan appeal 
ãinwõt kõmlõt kake ilo kakien ko an state ak ilo ruul im kilen jerbal ko an 
department eo ak koṇ ko elõñ raar errã kaki. [Eff 9/1/82; am im ren §8-19-13, 
5/23/86; am im comp 7/19/93; comp 5/19/97; comp 2/22/01; am im comp 
9/10/09; am im comp NOV 17 2019] (Auth: HRS §§302A-1112, 302A-1002) 
(Imp: HRS §§302A-1112, 302A-1002) 

 
 

SUBCHAPTER 6 

INTERVIEW KO AN BWILIJMÃÃṆ 
IM BÕK ÑAN KALBUUJ 

§8-19-22 Interview ko an Bwilijmããṇ ilo jikuuļ kõn jorrããn ko ilo 
jikuuļ. (a) Bwilijmããṇ ro remaroñ jadeļọk ñan juon jikuuļ in kajitũkin juon 
rijikuuļ. Ilo iien eo ej tõprakļọk ilo jikuuļ eo, naaj ãñinļọk bwilijmããṇ eo ñan 
ippãn principal eo ak eo jitõñe bwe en kajjitõk an mãlim in interview ippãn 
rijikuuļ eo. Eļaññe naaj kõmãlimi interview eo ippãn rijikuuļ eo, principal eo 
ak eo jitõñe enaaj kõṃṃan joñan wõt an maroñ ñan kõnnanõk jinen ak 
jemãn kõn interview eo ippãn bwilijmããṇ im kõn jiṃwe im maroñ eo ñan 
pãd ilo iien eo interview eo ej kõṃṃan. Interview eo emaroñ kõṃṃan 
eļaññe principal eo ak eo jitõñe ejjab maroñ kõnnanõk jinen ak jemãn ak 
eļaññe kar kõnnanõk jinen ak jemãn im emakoko in pãd ilo iien eo, ak 
eļaññe ãlikin juon tõre eo ekkar ãlikin leļọke kõjjeļã eo ak jinen ak jemãn 
elikjab in jedeļọk ñan jikuuļ ñan iien interview eo ippãn bwilijmããṇ. 

(b) Principal eo ak eo jitõñe enaaj pãd ilo iien interview eo an 
bwilijmããṇ ijellokun ñe bwilijmããṇ eo eaar jab kobaiki bwe en pãd. 

(c) Eļaññe rej bõk rijikuuļ eo ñan kalbuuj, principal eo ak eo jitõñe 
enaaj ļoor kilen jerbal ko rej alikkar ilo section 8-19-24. [Eff 9/1/82; am im ren 
§8-19-14, 5/23/86; am im comp 7/19/93; comp 5/19/97; comp 2/22/01; am im 
comp 9/10/09; comp NOV 17 2019] (Auth: HRS §302A-1112) (Imp: Hawaii 
Const. Art. X, §3; HRS §§302A-1101, 302A-1112) 

§8-19-23 Interview ko an bwilijmããṇ ilo jikuuļ im ejjab ikijjeen jorrããn 
ko rej waļọk ilo jikuuļ. (a) Bwilimjaan ro renaaj kepaak jikuuļ eo im kõkapilõke 
principal eo ak eo jitõñe kõn unin im meļeļe ko jet ikijjeen unin aer loļọk er. Ilo iien 
eo ej tõprakļọk ilo jikuuļ eo, naaj ãñinļọk bwilijmããṇ eo ñan ippãn principal eo ak 
eo jitõñe bwe en kajjitõk an mãlim in interview ippãn rijikuuļ eo. 

(b) Moktaļọk jãn jabdewõt interview, principal eo ak eo ej jitõñe enaaj 
kõnñaanõk jinen ak jemãn kõn jiṃwe im maroñ eo ñan an pãd ilo iien eo 
bwilijmããṇ eo ej kõṃṃane interview eo. Interview eo emaroñ kõṃṃan ilo iien eo 
wõt ewõr mãlim ilo naan jãn jinen ak jemãn. Aikuj ko ñan kõjjeļã im bõk mãlim ilo 
subsection in ejjab aikuj ļoore eļaññe unin im meļeļe ko ikijjeen interview eo 
ejelõt kọkkure ajri ak jorrããn ko jet me jinen ak jemãn ak bar juon ilo ṃweo iṃõn 
baaṃle eo rej ṇotaiki bwe eaar kõṃṃane jorrããn eo ṇae rijikuuļ eo. 

(c) Principal eo ak eo jitõñe enaaj kõṃṃane juon an pepa kõn ta ko rej 
bõk jikier ak juon log im je etan rijikuuļ eo, raan in interview eo an bwilijmããṇ eo, 
im etan bwilijmããṇ eo im nõṃba in badge eo an im nõṃba in ripoot eo an 
bwilijmããṇ eo ñe ewõr. 

(d) Eļaññe bwilijmããṇ eaar bõk rijikuuļ eo ñan kalbuuj, principal eo ak 
eo jitõñe enaaj ļoor kilen jerbal ko kõmlõt kaki ilo section 8-19-24. [Eff 9/1/82; am 
im ren §8-19-15, 5/23/86; am im comp 7/19/93; am im comp 5/19/97; comp 
2/22/01; am im comp 9/10/09; comp NOV 17 2019] (Auth: HRS §302A-1112) 
(Imp: Hawaii Const. Art. X, §3; HRS §§302A-1101, 302A-1112) 

 

§8-19-24 Bwilijmããn ej kalbuuj armej ilo jikuuļ. Naaj añinļọk 
bwilijmããṇ eo ñan ippãn principal eo ak eo jitõñe. Jabdewõt iien ñe emaroñ naaj 
jilkinlok rijikuuļ eo ñan opiij eo an principal eo ak eo jitõñe ñan an bwilijmããṇ eo 
kõṃṃane jerbal eo an im ej ñan bõke armej eo ñan kabluuj. Ilo iien eo 
bwilijmããṇ ej tõprakļọk in bõke rijikuuļ eo ñan kalbuuj, principal eo ak eo jitõñe 
enaaj kõṃṃan joñan wõt an maroñ ilo mool ñan kõnnanõk jinen ak jemãn. [Eff 
9/1/82; am im ren §8-19-16, 5/23/86; am im comp 7/19/93; comp 5/19/97; comp 
2/22/01; am im comp 9/10/09; comp NOV 17 2019] (Auth: HRS §302A-1112) 
(Imp: Hawaii Const. Art. X, §3; HRS §§302A-1101, 302A-1112) 

 
 

SUBCHAPTER 7 
 

KÕRỌỌLĻỌK IM UKÕTĻỌK OŅÃN JORRÃÃN KO ÑAN MEN KO ṂWEIEN 
KIEN KAR KỌKKURI IM KATTOONI 

 
§8-19-25 Eddo eo ñan kõļļãiki oṇãn jorrããn ko jãn kar kọkkuri ak 

kattooni men ko ṃweien kien. (a) Eļaññe ej alikkar im kar lo bwe jabdewõt 
rijikuuļ ej e eo an eddo kõṃṃane juon jorrããn ekọkkure im kattoone jabdewõt 
imon jikuuļ ko an kien, imon jerbal ak kein jerbal, ak melan eo, rijikuuļ eo ak 
jinen ak jemãn enaaj kõrọọlļọk im kõļļãiki oṇãn jorrããn ko ñan men ko kar 
kokkuri. Ejjelok kõļļã en naaj kõrọọleļọk ñan kõļļãiki jorrããn ko ñan men ko kar 
kokkuri eļaññe kar jab maroñ kaṃoole ke rijikuuļ eo eaar kõṃṃane jorrããn eo 
ekọkkure im kattoon men ko. 

(b) Mekarta naan in kõmlõt ko ilo jepta in, State emaroñ kaalot ñan kõṃṃane 
jabdewõt eṃṃakũt eo ekkar ñan kõrọọlitok oṇãn ko kar kõļļãiki ñan 
jorrããn ko ñan men ko ṃweien jikuuļ. 

(c) Eļaññe naaj aikuj leļọk kauwe ñan rijikuuļ eo kõn jorrããn eo eaar 
kõṃṃane ñan kọkkure im kattoon ekkar ñan jepta in, naaj jino jerbale 
kilen kõrọọlļọk im kõļļãiki oṇãn jorrããn ko wõt ãlikin an dedeļọk 
jerbale kilen kauwe eo naaj leļọke ekkar ñan jepta in im ñe principal 
eo ak eo jitõñe me eaar kõṃṃane jerbal in etale im kappok meļeļe eo 
ewõr unin an tõmak bwe rijikuuļ eo eaar rube naan in kõmlõt ko ilo 
jepta in. [Eff 5/23/86; comp 7/19/93; comp 5/19/97; comp 2/22/01; am 
im comp 9/10/09; comp NOV 17 2019] (Auth: HRS §302A-1112) 
(Imp: HRS §§302A-1112, 302A-1153) 

§8-19-26 Kilen im wãween jerbal ko rekkar ñan jorrããn in kọkkure im 
kattoon men ko ṃweien kien. (a) jabdewõt iien ewõr unin an principal eo ak eo 
jitõñe tõmak bwe juon rijikuuļ emaroñ an eddo eo ñan kar kõṃṃane juon men 
ak juon eṃṃakũt me ekọkkure ak kattoone jabdewõt iṃõn jikuuļ ko an kien, 
iṃõn jerbal im kein jerbal ko ak melan eo, principal eo ak eo jitõñe enaaj jino 
kõṃṃane juon jerbal in etale im kappok meļeļe ilo iien eo emõkajtata. 

(b) Eļaññe jorrããn eo kar kõṃṃane ñan kọkkuri ak kattoon men ko 
ṃweien kien kar juon eṃṃakũt ekõṃṃan bwe en aikuj leļọk kauwe ñan rijikuuļ 
eo ekkar ñan jepta in, principal eo im eo jitõñe enaaj kobaiki im mõttan jerbal in 
etale im kappok meļeļe ko me ej juon men aikuj kõṃṃane ekkar ñan section 
kein 8-19-7, 8-19-8, 8-19-9, im 8-19-10, ļõmṇak kaki meļeļe ko im wãween ko rej 
waļọk ak raar waļọk me rej rejetake kõrọọlļọk im kõļļãiki oṇãn jorrããn ko ekkar 
ñan subchapter in. Eṃṃakũt ko jet ikijjeen kõrọọllok im kõļļãiki oṇãn jorrããn ko 
naaj likũti im kajejtokjãer mokta ñan ñe eṃõj peke kilen leļọk kauwe eo im ñe 
emaat im ṃõj kõṃṃani aolep wãween ko ewõr ñan kõṃṃan appeal. 

(c) Eļaññe ãlikin jerbal in etale im kappok meļeļe eo, ewõr unin bwe 
principal eo ak eo jitõñe en tõmak bwe rijikuuļ eo ej an eddo jorrããn eo eaar 
kọkkure ak kattoon men ko ṃweien kien, principal eo ak eo jitõñe enaaj karõk 
juon iien kweiļọk ippãn rijikuuļ eo im jinen ak jemãn. Ro renaaj pãd ilo iien 
kweiļọk eo enaaj principal eo ak eo jitõñe, rijikuuļ eo, im jinen ak jemãn wõt. 

(d) Kõjjeļã eo ilo jeje naaj jilkinļọk moktaļọk jãn iien eo im enaaj kõṃṃan 
ilo form ko an department eo, im naaj jilkinļọk ilo mail ñan jinen ak jemãn. Ejjelok 
rijikuuļ ak jinen ak jemãn naaj ba ñan e bwe ej aikuj kõrọọlļọk im kõļļãiki oṇãn 
jorrããn ko kar kõṃṃani ilo jabdewõt wãween ijellokun ñe kar kõjeļãik jinen ak 
jemãn im eṃõj kar leļọk iien ñan an kwaļọk ta ko ekõṇaan ba. Kõjjeļã eo enaaj 
kõnnanõk jinen ak jemãn kõn meļeļe ko kar loi im raan eo, awa eo, im jikin 
kweiļọk eo. Kõjjeļã eo naaj jilkinlok ilo mail iiettata jonoul lalem raan moktalok jãn 
raan in kweiļọk eo. Eļaññe menin aikuj ñan kõṃṃan bwe aolep ren maroñ kõnono 
im meļeļe doon kõjjeļã eo naaj leļọk im kõṃṃane ilo kajin eo an jinen ak jemãn. 
Jikuuļ eo emaroñ kojerbal jabdewõt wãween leto letak meļeļe ko jet, ãinwõt ilo 
talboon, ñan jipañļọk meļeļe ko ilo jeje ikõtaan jikuuļ eo im jinen ak jemãn. 

(1) Jinen ak jemãn enaaj uaake kõjjeļã eo ilowaan jiljilimjuon raan jãn 
raan eo ilo kõjjeļã eo. 

(2) Raan in kweiļọk eo im ej waļọk ilo kõjjeļã eo emaroñ ukõte ñan bar 
juon iien eļaññe jinen ak jemãn rijikuuļ eo ej kepaak jikuuļ eo in 
karõke bar juon iien kweiļọk. Kajjitõk eo ñan bar karõke ñan bar juon 
iien kweiļọk enaaj kõṃṃan ilowaan jiljilimjuon raan jãn raan eo ilo 
kõjjeļã eo. 

(3) Kweiļọk eo im pepe eo ñan kõṃṃane juon koṇ emaroñ kõṃṃan im 
errã kake ilo case ko me joñan oṇãn jorrnãã ko kar kõṃṃani ejjab 
ļapļọk jãn $3,500. Eļaññe naaj tõpare juon koṇ, enaaj kõṃṃane koṇ 
eo ilo jeje ikõtaan jinen ak jemãn im jikuuļ eo ikijjeen kõrọọlļọk kõļļã 
ko ñan oṇãn jorrããn ko kar kõṃṃani. Juon koṇ ilo jeje enaaj kõṃṃan 
wõt ñe joñan oṇãn jorrããn ko kar kõṃṃani ejjab ļapļọk jãn $3,500. 

(e) Eļaññe jinen ak jemãn elikjab im jab uwaake kõjjeļã eo ilowaan iien 
eo aikuj kõṃṃane ie, principal eo ak eo jitõñe emaroñ: 

(1) Bar karõk juon raan in kweiļọk eļaññe principal eo ak eo jitõñe ej lo 
bwe likjab in jab uwaak eo ear kõn juon wũn eṃṃan ak eļaññe enaaj 
ñan eṃṃantata eo an jikuuļ eo ak rijikuuļ eo; ak 

(2) Kõnnanõk jinen ak jemãn ilo jeje bwe kar leļọk kõjjeļã kõn juon 
iien ñan ronjake ta ko ekõnaan ba ilo juon iien kweiļọk ippãn principal 
eo ak eo jitõñe, im kõn an kar likjab im jab uwaake kõjjeļã eo, 
principal eo ak eo jitõñe enaaj leļọke unin kõnono eo ñan 
superintendent eo an jikuuļ ko bwe en jerbale. 

(f) Naaj kõṃṃane kweiļọk eo ilo wãween in ej waļọk ijin ilal: 
(1) Pade ko renaaj pãd ilo iien kweiļọk in enaaj principal eo ak eo jitõñe, 

rijikuuļ eo, im jinen ak jemãn. Ijellokun principal eo ak eo ej ijjitõñin 

jikuuļ eo jorrããn in kọkkure ak kattoon men ko ṃweien kien eaar 
kõṃṃan ie, rijikuuļ eo, im jinen ak jemãn, ebar ejjelok juon armej 
enaaj mãlim an pãd ilo iien kweiļọk eo kõn jabdewõt wũn. 

(2) Ilo iien kweiļọk eo, principal eo ak eo ijjitõñin jikuuļ eo me jorrããn eo 
eaar kọkkure ak kattoon men ko ṃweien kien eaar kõṃṃan ie enaaj 
leṃaanļọk meļeļe ko kar loi jãn jerbal in etale im kappok meļeļe eo im 
wãween ko aikuj kõṃṃani ñan kõrọọlļọk kõļļã ko ñan oṇãn jorrããn ko 
kar kõṃṃani. 

(3) Eļaññe rijikuuļ eo im jinen ak jemãn rej errã kõn joñan oṇãn eo im 
kilen kõṃṃane im kõrọọlļọk kõļļã ko ñan oṇãn jorrããn ko kar 
kõṃṃani, principal eo ak eo jitõñe, rijikuuļ eo im jinen ak jemãn 
renaaj kõṃṃane juon koṇ rej errã kake ilo form ko an department eo 
me enaaj kwaļọk kilen kõṃṃane im kõrọọlļọk kõļļã ko ñan oṇãn 
jorrããn ko kar kõṃṃani im tõre eo aikuj dedeļọk im tõprak kõṃṃane 
im kõrọọlļọk kõļļã ko ñan oṇãn jorrããn ko kar kõṃṃani, eļaññe joñan 
oṇãn jorrããn ko kar kõṃṃani ejjab ļapļọk jãn $3,500. Kõrọọlļọk kõļļã 
ko ñan oṇãn jorrããn ko kar kõṃṃani remaroñ kõṃṃan ilo jabdewõt 
wãween, ekoba kõļļã kõn jããn jãn rijikuuļ eo im jinen ak jemãn. 
Eļaññe joñan oṇãn jorrããn ko kar kõṃṃani elapļọk jãn $3,500, innem 
unin kõnono in naaj leļọke ñan superintendent eo an jikuuļ ko eo im 
enaaj leļọke unin kõnono in ñan attorney general eo bwe en jerbale. 

(4) Ñe ededeļọk kõrọọleļọk kõļļã ko ñan oṇãn jorrããn ko kar kõṃṃani, 
aolep meļeļe ko im pepa ko ikijjeen jerbal in etale im kappok meļeļe 
eo im kweiļọk eo naaj kọkoṇi wõt ilo jikuuļ eo iuṃwin jilu iiõ. Ejjelok 
meļeļe ikijjeen jerbal in etale im kappok meļeļe eo, kweiļọk eo im 
eṃṃakũt ko kar kõṃṃani naaj kõnnaan kaki ñan jabdewõt armej me 
ejjeļọk ļọk aer ilo iien kein kõnono kaki. 

(5) Eļaññe ej kõṃṃan juon koṇ ilo jeje im jinen ak jemãn ak rijikuuļ eo 
elikjab in ļoori karõk ko kar errã kaki ilo koṇ eo, principal eo ak eo 
jitõñe emaroñ leļọk unin kõnono in ñan superintendent eo an jikuuļ 
ko. Superintendent eo an jikuuļ ko enaaj etale case eo im kõṃṃane 
eṃṃakũt eo ekkar, eo im emaroñ koba leļọke ñan attorney general 
eo bwe en jerbale. 

(6) Eļaññe rijikuuļ eo im jinen ak jemãn rejjab erra kõn meļeļe ko kar loi 
me principal eo im eo jitõñe raar kõṃṃani, principal eo ak eo jitõñe 
enaaj jilkinļọk aolep meļeļe im pepa ko ikijjeen jerbal in etale im 
kappok meļeļe eo im kweiļọk eo, im ripooti meļeļe ko kar loi im 
wãween ko ikijjeen case eo ñan superintendent eo an jikuuļ ko eo im 
enaaj etale case eo im kõṃṃane eṃṃakũt eo ekkar im emaroñ koba 
leļọke case eo ñan attorney general eo bwe en jerbale. Eļaññe oñan 
jorrããn ko kar kõṃṃani eļaplok jãn $3,500, innem naaj leļọke case 
eo ñan attorney general eo bwe en jerbale. [Eff 5/23/86; am im comp 
7/19/93; comp 5/19/97; cp0omp 2/22/01; am im comp 9/10/09; comp 
NOV 17 2019] (Auth: HRS §302A-1112) (Imp: HRS §§302A-1112, 
302A-1153) 

 

§8-19-27 EṂÕJ JOĻỌKE [R 2/22/01] 

§8-19-28 EṂÕJ JOĻỌKE [R 2/22/01] 

§8-19-29 EṂÕJ JOĻỌKE [R 2/22/01] 

SUBCHAPTER 8 

KILEN IM WÃWEEN KÕṂṂAN ABṆÕṆÕ KO IM JERBAL IN 
ETALE IM KAPPOK MEĻEĻE KÕN KALIJ9EKĻỌK, KABṆÕṆÕ 

AK KAKITÕTÕ (EKOBA KABNÕṆÕ ÑAN BOOJE JUON IN 
BABU IPPÃN AK KÕṂṂAN ṂANIT ETTOON AK BA NAAN KO 
RETTOON IM KÕL KO RETTOON), KAMÕRÕ AK KAAMIJAK 

IM/AK IDENOṆE 

§8-19-30 Kilen im wãween kõṃṃan abṇõṇõ. (a) department eo enaaj 
bõk buñten ko rekkar ilo iien eo emõkajtata ñan kabõjrak jabdewõt kalijekļọk, 
kabṇõṇõ ak kakitõtõ (ekoba kabṇõṇõ ak kakitõtõ ñan booje juon in babu ippãn 
ak kõṃṃan ṃanit ettoon ak ba naan ko renana ak ettoon), kamõrõ ak kaamijak 
ṇae juon rijikuuļ, ekoba ro kõjparok er jãn an waļọk kalijekļọk ṇae er ãinwõt an 
waļọk meļeļein ilo section 8-19-2, ñan bõbrae bwe en jab bar peddo waļọk im 
ñan kõmadmõdi men ko raar waļọk jãn kalijekļọk eo ñan riabṇõṇõ eo/eo ear 
jorrããn ak ro jet, ñe ekkar. 

(b) Abṇõṇõ ko ikijjeen ṃanit ko rejekkar ak men ko rej waļọktok jãn naan 
in kinaakļọk ko me rej pãd iuṃwin jepta in remaroñ file i jabdewõt iien jãn: 

(1) Rijikuuļ ro ej waļọk kalijekļọk, kabṇõṇõ ak kakitõtõ (ekoba kabṇõṇõ 
ak kakitõtõ ñan booje in babu ippãn ak kõṃṃan ṃanit ettoon ak ba 
naan ak kõl ko renana ak ettoon), kamõrõ ak kaamijak, ak idenoṇe; 

(2) Rijikuuļ ro rej loe an waļọk kalijekļọk, kabṇõṇõ ak kakitõtõ (ekoba 
kabṇõṇõ ak kakitõtõ ñan booje juon in babu ippãn ak kõṃṃan ṃanit 
ettoon ak ba naan ak kõl ko renana ak rettoon), kamõrõ ak kaamijak, 
ak idenoṇe ṇae bar juon rijikuuļ; 

(3) Jinen im jemãn, ro rej bõk eddoin juon ekkar ñan kien, ro rej pãd ilo 
etan jikuuļ, ak juon eo ewõr an power of attorney im ejela ak eaar lo 
an waļọk kalijekļọk eo, kabṇõṇõ ak kakitõtõ (ekoba kabṇõṇõ ak 
kakitõtõ ñan booje juon in babu ippãn ak kõṃṃan ṃanit ettoon ak 
ba naan ak kõl ko renana ak rettoon), kamõrõ, ak idenoṇe ṇae bar 
juon rijikuuļ; ak 

(4) Rijerbal ro, ak volunteer ro rej lo ta eo ej waļọk ak rejela kõn kalijekļọk 
eo, kabṇõṇõ ak kakitõtõ (ekoba kabṇõṇõ ak kakitõtõ ñan booje juon in 
babu ippãn ak kõṃṃan ṃanit ettoon ak ba naan ak kõl ko renana ak 
rettoon), kamõrõ ak kaamijak, ak idenoṇe ṇae bar juon rijikuuļ. 

(c) Abṇõṇõ ak complaint ko rej na ruon juon kõn rube kõmlõt ko ilo jepta 
in remaroñ kojerbal Department eo an Education Hawaii Administrative Rules 
Title 8, Jepta 19 Form in Abṇõṇõ, im abṇõṇõ eo emaroñ file jabdewõt iien. 
Armej ro rejjab maroñ etal im kojerbale ak rejjab kõnaan kojerbale Department 
eo an Education Hawaii Administrative Rules Title 8, Jepta 19 Form in Abṇõṇõ 
eo rej maroñ wõt kõṃṃane juon abṇõṇõ, ilo jeje ak ilo naan, ilo an leļọk meļeļe 
kein ijin ilal: 

(1) Etan armej eo abṇõṇõ ṇae ak respondent eo ak kõmeļeļe eo ebwe 
im ej kwaļọk kõn armej eo abṇõṇõ ṇae ak respondent eo bwe ren 
maroñ kalikkar wõn armej eo; 

(2) Raan eo (ko) me naan in kinaakļọk eo kõn kalijekļọk eo eaar waļọk, 
kabṇõṇõ ak kakitõtõ (ekoba kabṇõṇõ ak kakitõtõ ñan booje juon in 
babu ippãn ak kõṃṃan ṃanit ettoon ak ba naan ak kõl ko renana ak 
rettoon) kamõrõ ak kaamijak, ak idenoṇe eo naan in kinaakļọk eo ej 

ba kar kõṃṃane; 
(3) Juon kõmeļeļe kõn meļeļe ko kõn wãween an kar kalijekļọk eo, 

kabṇõṇõ ak kakitõtõ (ekoba kabṇõṇõ ak kakitõtõ ñan booje juon in 
babu ippãn ak kõṃṃan ṃanit ettoon ak ba naan ak kõl ko renana ak 
rettoon) kamõrõ ak kaamijak, ak idenoṇe eo me naan in kinaakļọk eo 
ej ba raar waļọk im ta pedped in abṇõṇõ eo, ñe ewõr;  

(4) Juon kõmeļeļein jorrããn eo ak menin kọkkure eo, eļaññe ewõr; im  
(5) Pepa ko rej ekkejel ippãn, eļaññe ewõr, im ej kwaļọk ilo pepa kein 

kõn ṃanit eo ilo naan in kinaakļọk eo. 
(d) Abṇõṇõ ko ilo jeje remaroñ liloki ñan jabdewõt rikaki ak rijerbal, 

principal eo, vice-principal eo, superintendent eo an jikuuļ ko, ak Civil Rights 
Compliance Branch. Abṇõṇõ ko ilo naan remaroñ kõṃṃani ilo an juon jãdeļọk 
im kõṃṃani ak ilo talboon ñan jabdewõt rikaki ak rijerbal, principal eo, vice-
principal eo, superintendent eo an jikuuļ ko, ak Civil Rights Compliance Branch. 

(e) Principal eo ak eo jitõñe ak superintendent eo an jikuuļ ko, ilo 
an jerbal ippãn Civil Rights Compliance Branch eo, enaaj etale abṇõṇõ 
eo im peke eļaññe meļeļe ko ilo naan in kinaakļọk ko rej enoik an 
kõṃṃan kalijekļọk ṇae, kabṇõṇõ ak kakitõtõ (ekoba kabṇõṇõ ak kakitõtõ 
ñan booje juon in babu ippãn ak kõṃṃan ṃanit ettoon ak ba naan ak kõl 
ko renana ak rettoon) kamõrõ ak kaamijak, ak idenoṇe. Abṇõṇõ ko me 
rejjab pãd iumwin jepta in naaj liloki ñan opiij eo ak administrator eo 
ekkar bwe en etali. 

(f) Ñe juon abṇõṇõ ej file, principal eo ak eo jitõñe enaaj 
kõṃṃane juon iaan men kein: 

(1) Jino kõṃṃane juon jerbal in etale im kappok meļeļe ilo iien eo 
emõkajtata ekkar ñan section 8-19-31; ak 

(2) Ñe ej alikkar ke ekkar, leļọk ñan pade ko iien ñan aer kõmadmõde 
abṇõṇõ eo ippãer make mokta jãn an jino kõṃṃan jabdewõt jerbal in etale im 
kappok meļeļe. Wãween in me rej make kõmadmõd ippãer make naaj kõjerbale 
wõt ñe pade ko rej, jãn er make, errã in bõk kuṇaer ilo wãween in. Pade ko 
rejjab aikuj make kõmadmõde abṇõṇõ eo er make ippãn doon. Iien eo ej jino 
wãween in me rej make kõmadmõd, ewõr an pade ko jimor jiṃwe im maroñ in 
kabõjrak wãween in me rej make kõmadmõd jabdewõt iien, eo im enaaj 
kõṃṃan bwe en ijjino jerbal in etale im kappok meļeļe eo. 

Wãween eo kõn make kõmadmõd ejjab ekkar ñan case ko me: 
(1) naan in kinaakļọk eo elukkuun ļap ñan joñan en me 

ãinwõt ñe ej likũt riabṇõṇõ eo/eo eaar jorrããn ak jabdewõt 
armej ilo kauwõtata ñan an waļọk jorããn ñan er;  

(2) jorrããn eo ekõṃṃan bwe ren enoiki kõn bõd in rube kien; 
(3) jorrããn eo ekitbuuj leļọke ñan bwilijmããṇ ak opiij eo an ajri ak Child 

Welfare Services; 
(4) abṇõṇõ eo ekitbuuj juon naan in kinaaklok kõn kamõrõ ak 

kaamijak me elukkuun ļap an nana, kididdãp ak mõñãñe ak bar jet kain 
kilen kalijekļọk elukkuun ļap aer nana; 

(5) ewõr juon jerbal in etale im kappok meļeļe ej kõṃṃan wõt ṇae eo 
abṇõṇõ ṇae ak respondent eo; 

(6) ewõr juon kõttõpar im jab peļan in kajoor ak maroñ me ealikkar 
ikõtaan pade ko; ak  

(7) juon jerbal in etale ak kappok meļeļe enaaj ekkar bwe en kõṃṃan 
ekkar ñan wãween im meļeļe ko ewõr. 

Eļaññe wãween eo kõn make kõmadmõd ejjab ekkar, ak eļaññe pade ko 

rejjab maroñ tõpar juon koṇ, jerbal in etale im kappok meļeļe eo enaaj jino 
kõṃṃan jãn principal eo ak eo jitõñe ekkar ñan section 8-19-31. 

(g) Pade ko jimor remaroñ kõṃṃane juon kajjitõk ñan kõṃṃan 
eṃṃakũt in jipañ pukõt mejlan ilo iien eo emõkajtata ñan principal eo, 
jabdewõt vice principal, superintendent eo an jikuuļ ko, ak Civil Rights 
Compliance Branch eo. Principal eo ak eo jitõñe emaroñ kõṃṃan eṃṃakũt ko 
ñan jipañ ilo iien eo emõkajtata meñe ejjeļọk kar kajjitõk kake, eļaññe ej lo bwe 
ekkar ñan kõṃṃani. Principal eo ak eo jitõñe enaaj etale im peke eṃṃakũt ko 
ñan jipañ pukot mejlan, ilo an jerbal ippãn Civil Rights Compliance Branch eo, 
im eļaññe ej peke bwe eṃṃakũt ko ñan jipañ pukõt mejlan raikuj kõṃṃan iien 
eo emõkajtata, principal eo ak eo jitõñe enaaj loloorjaki bwe kein jipañ kein ren 
jerbal ilo iien eo emõkajtata. Civil Rights Compliance Branch eo enaaj lale bwe 
kein jipañ ko rej aikuj kõṃṃani ilo iien eo emõkajtata ren bõk jikier. Likjab in 
jab ļoore wãween ko ñan kõṃṃani ikijjeen kein jipañ ko aikuj kõṃṃani ilo iien 
eo emõkajtata maroñ watõke bwe ej bar juon wãween rube kien, eo im enaaj 
kõṃṃan bwe en bar kõṃṃan juon jerbal in etale im kappok meļeļe, kwaļọk 
meļeļe ko naaj loi, im kõṃṃan juon pepe ak jemlok. [Eff NOV 17 2019] 
Auth: HRS §302A-1112) (Imp: HRS §§302A-1101, 302A-1112; 5 U.S.C. §301, 
42 U.S.C. §2000d et seq., 34 C.F.R. §100.9; 34 C.F.R. §101.11) 

§8-19-31 Jerbal in etale im kappok meļeļe. (a) Ñe juon abṇõṇõ ej 
kõṃṃan, principal eo ak eo jitõñe enaaj jitõñe juon eo ejjab jep jãn jikuuļ eo bwe 
en armej eo ej etale im kappok meļeļe (“investigator’’) bwe en kõṃṃane juon 
jerbal in etale im kappok meļeļe eo elõt im ejjab jep. Iien eo wõt ejino kõṃṃan 
jerbal in etale im kappok meļeļe eo, principal eo ak eo jitõñe enaaj kajjioñ joñan 
wõt an maroñ ilo mool im ilo mõkaj kõnnaanõk jinen im jemãn kõn jerbal in etale 
im kappok meļeļe eo. Ñe ãlikin an kajjioñ jet kõttan joñan wõt an maroñ, 
principal eo ak eo jitõñe ejjab maroñ tõpar jinen ak jemãn, investigator eo 
emaroñ kõṃṃane im kadedelok jerbal in etale im kappok meļeļe eo. 

Riabṇõṇõ eo/eo eaar jorrããn im eo abṇõṇõ ṇae ak respondent eo naaj 
kõtļọk an leļọk etan rikaṃool ro me ej tõmak ewõr aer meļeļe me rekkar ñan 
abṇõṇõ eo im leļọk kein kaṃool ko ej tõmak rekkar ñan abṇõṇõ eo. 

(b) Iien eo wõt eṃõj an investigator eo loi im bõki meļeļe ko im pepa ko 
rekkar im aikuji, investigator eo enaaj etali im jei kein kaṃool ko ewõr ippãn, im 
ilo ejjelok pere etale pade ko im rikaṃool ro in lale ñe naaj tõmaki naan ko aer, 
kobaiki aolep kein kaṃool ko ewõr ippãn, ekoba kein kaṃool ko rej kein 
liaakeļọk im ko rej kwaļọk an ejjeļọk ruõn, im ļõmṇak kõn wãween ko rejenoļọk 
im aepokpok ilo kajojo case. Iien eo wõt enaaj dedeļọk, investigator eo enaaj 
kõpooji meļeļe ko reṃool eaar loi im kõṃṃane juon pepe kõn jabdewõt 
eṃṃakũt ko rekkar im aikuj kõṃṃane ñan kabõjrak jabdewõt kalijekļọk, 
kabṇõṇõ ak kakitõtõ, kamõrõ ak kaamijak, ak idenoṇe im bobrae bwe en jab bar 
waļọk im pukõt mejlan wãween ko rejelõt riabṇõṇõ eo/eo eaar jorrããn im 
jukjukunpãd eo an department eo. Investigator eo enaaj jilkinļọk meļeļe ko eaar 
loi ñan principal eo ak eo jitõñe, eo im enaaj peke eļaññe meļeļe ko rej 
ekkejelļọk ippãn ṃanit eo emo an rijikuuļ kõṃṃane ekkar ñan section 8-19-6(a) 
ñe ejjab 8-19-13(a). Jabdewõt kilen kauwe eo leļọke enaaj aikuj ļoore naan in 
kõmlõt ko ilo section kein 8-19-5 lok ñan 8-19-13, ñe ekkar, ekoba jiṃwe im 
maroñ eo ñan appeal. 

(c) Ilo jemlokin jerbal in etale im kappok meļeļe eo, principal eo ak eo 
jitõñe, ilo an jerbal ippãn Civil Rights Compliance Branch eo, enaaj peke eļaññe 

enaaj wõr jabdewõt wāween ko ñan bõbrae an wõr kọkkure ak rupe jiṃwe ko, 
ak wãween ko ñan kajiṃwe ak kõṃṃan bwe en wõr kõḷḷã oṇãn jorrããn ko ñan 
jabdewõt iaan ro eaar wõr kuṇaer ilo jerbal in etale im kappok meļeļe eo.` 
Eļaññe pepe eo ej ñan leļọk wāween ko ñan bõbrae an wõr kọkkure ak rupe 
jiṃwe ko aer, ak wãween ko rej kajiṃwe ak kõṃṃan bwe en wõr kõḷḷã ñan oṇãn 
jorrããn ko ñan er, principal eo ak eo jitõñe enaaj loloorjake an tõprak kõṃṃani 
wāween ko ñan bõbrae an wõr kọkkure ak rupe jiṃwe ko aer, ak wãween ko rej 
kajiṃwe ak kõṃṃan bwe en wõr kõḷḷã oṇãn jorrããn ko aer. Riabṇõṇõ eo/eo eaar 
jorrããn naaj leļọk ñane kõjjeļã ilo jeje kõn eļaññe eaar wõr kein kaṃooli naan in 
kinaakļọk ko im eṃõj kaṃooli, alikkar in jerbal in etale im kappok meļeļe eo, 
jabdewõt wãween ko ñan bõbrae an wõr kọkkure ak rupe jiṃwe ko an armej, ak 
wãween ko rej kajiṃwe ak kõṃṃan bwe en wõr kõḷḷã oṇãn jorrããn ko naaj liloki, 
im jabdewõt eṃṃakũt ko jet department eo eaar kõṃṃani im rej ekkejellok 
ippãn riabṇõṇõ eo/eo eaar jorrããn. Eo abṇõṇõ ṇae ak respondent eo naaj leļọk 
ñane kõjjeļã ilo jeje kõn eļaññe eaar wõr kein kaṃooli naan in kinaaklok ko im 
emõj kaṃooli, alikkar in jerbal in etale im kappok meļeļe eo, jabdewõt wãween 
ko ñan bõbrae an wõr kọkkure ak rupe jiṃwe ko an armej, ak wãween ko rej 
kajiṃwe ak kõṃṃan bwe en wõr kõḷḷã oṇãn jorrããn ko naaj liloki, im jabdewõt 
eṃṃakũt ko jet department eo eaar kõṃṃani im rej ekkejellok ippãn eo abṇõṇõ 
ṇae ak respondent eo.  

(d) Investigator eo enaaj pukõt kilen an kadedeļọk jerbal in etale im 
kappok meļeļe eo ilowaan lalem raan jãn raan eo kar leļọk case eo ñan 
investigator eo bwe en jerbale. Eļaññe jerbal in etale im kappok meļeļe eo ebõk 
elõñļọk jãn lalem raan, investigator eo enaaj kõjeļãik pade ko ilo jeje kõn an 
ruṃwijļọk, leļọk wũn ko unin an ruṃwijļọk, im ewi aetokan iien eo aikuji ñan 
kadedeļọk jerbal in etale im kappok meļeļe eo. [Eff NOV 17 2019] (Auth: 
HRS §302A-1112) (Imp: HRS §§302A-1101, 302A-1112; 5 U.S. C. §301, 42 
U.S.C. §2000d et seq., 34 C.F.R. §100.9; 34 C.F.R. §101.11) 

§8-19-32 Jerbal in etale im kappok meļeļe eo ej wõnṃaanļọk wõt. 
Department eo enaaj kõṃṃane jerbal in etale im kappok meļeļe eo kõn 
naan in kinaakļọk ko ikijjeen rube eoon ko ilo subchapter in meñe ejjeļọk 
juon abṇõṇõ kar file e ak eļaññe kar joļọke abṇõṇõ eo. [Eff NOV 17 2019] 
(Auth: HRS §302A-1112) 

 

§8-19-33 Jipañ ikijjeen kajin, jipañ ikijjeen jeje, ak jabdewõt jipañ ko 
rekkar ñan liloki ñan juon eo eaikuji. Jabdewõt armej ej kõṃṃane juon 
abṇõṇõ ak bõk kuṇaan ilo juon jerbal in etale im kappok meļeļe me enaaj aikuj 
jipañ ikijjeen kajin ak jipañ ikijjeen jeje department eo enaaj leļọk ñane jipañ eo 
eaikuji. Jabdewõt armej ewõr an utamwe ak ṃõjṇo in ãnbwin ak kõļmãnļọkjeṇ 
me eaikuj jabdewõt kein jipañ eo (ko) ñane ñan an kõṃṃane juon abṇõṇõ ak 
bõk kuṇaan ilo juon jerbal in etale im kappok meļeļe department eo enaaj leļọk 
ñane jipañ ko eaikuji. [Eff NOV 17 2019] (Auth: HRS §302A-1112) 

 

§8-19-34 Emo idenoṇe. Emo idenoṇe im kabṇõṇõ ak kakitõtõ ñan 
idenoṇe ṇae jabdewõt armej kõnke armej eo eaar kõṃṃane juon makũtkũt ej 
pãd iumwin kõjparok an kakien (protected activity). 
[Eff NOV 17 2019] (Auth: HRS §302A-1112) 

§8-19-35 Jiṃwe im maroñ ñan kappok kein jipañ ko jet. Ejjelok 
jabdewõt ilo jepta in naaj meļeļe kake bwe ej kõṃṃan joñan ak kajejtokjãn 

jiṃwe im maroñ eo an riabṇõṇõ eo/eo eaar jorrããn ñan bar kappok kein jipañ 
ko jet ãinwõt an kõmlõt kake iuṃwin kakien ko an federal im state. Ewõr an 
juon riabṇõṇõ/eo eaar jorrããn jiṃwe im maroñ ñan file e juon abṇõṇõ ikijjeen 
kalijekļọk ippãn kien eo an federal ak state ekoba opiij ko rej loloorjake ļoor 
kakien ko: 

(1) Ilo an ejjeļọk abṇõṇõ ej file e iuṃwin jepta in; 
(2) Ilo ejja iien eo wõt juon abṇõṇõ ej file ak juon ripoot kõn juon 

jorrããn iuṃwin jepta in; 
(3) Ilo jabdewõt iien abṇõṇõ eo kar file e ejjain dedeļọk jerbale ak 

jorrããn eo kar ripoote iuṃwin jepta in; ak 
(4) Ãlikin an juon abṇõṇõ file ak ripoote jorrããn eo iumwin jepta in  

eṃõj jerbale.” [Eff NOV 17 2019] (Auth: HRS §302A-1112) 
 

2. Meļeļe ko im kein kaṃool ko kar kõjerbali, ijellokun note ko kõn 
ijoko kar bõk meļeļe ko jãni im note ko jet, ñan juloki eṃõj kõkalleiki kõn bracket 
im jeereļọk. Meļeļe ko im kein kaṃool ko rekããl eṃõj kõṃṃan lain iuṃwier ak 
underline i. 

3. Men ko kobaikitok ñan kõkããl note ko kõn ijoko kar bõk meļeļe jãni 
im note ko jet ñan ļõmṇak kake kakobaba kein im meļeļe ko kar kobaiki ippãn 
doon kar jab kõṃṃan lain iuṃwier ak underline i.  

4. Kakobaba kein ñan im kobain jepta 8-19, Hawaii Administrative 
Rule ko, naaj jejjet kũtieer joñoul raan ãlikin aer file ilo opiij eo an Lieutenant 
Governor eo. 

Ij kaṃool bwe men kein kõnono kaki iṃaanļọk rej kabe in elmọkõt in ruul 
ko kar jei ilo Ramseyer format eo ej ekkar ñan wãween ko aikuj kõṃṃani 
iuṃwin section 91-4.1, Hawaii Revised Statutes, me kar kõweeppãni ilo  
im file ippãn Opiij eo an Lieutenant Governor. 

